
TURUT HADIR

	    Encik Md Puat bin Romli 
	Setiausaha Dewan Undangan Negeri.


 Dewan mula bersidang pada jam 9.30 pagi.

Setiausaha:


 Doa. Pengumuman oleh Y.B. Dato’  Speaker.

Y.B. Dato’ Speaker:


Ahli-ahli Yang Berhormat, Tuan Yang Terutama Yang di-Pertua Negeri telah menetapkan hari ini, 1 November 2010 sebagai hari permulaan Mesyuarat yang Kedua Penggal yang Ketiga, Dewan Undangan Negeri melalui pengisytiharan bertarikh 24 September 2010 yang diwartakan pada 30 September 2010. Pada sesi ini kita akan menimbangkan 70 Soalan Lisan dan 421 Soalan Bertulis, tiga (3) Rang Undang-undang dan dua (2) Usul. Mesyuarat akan bersidang sehingga semua urusan mesyuarat selesai.

Setiausaha:


Pembentangan-pembentangan risalah-risalah.

Y.A.B. Ketua Menteri:


Y.B. Dato’ Speaker, saya memohon untuk membentangkan di atas meja Dewan Risalah-risalah Bilangan 2 hingga 18 tahun 2010 seperti yang tersenarai dalam susunan urusan mesyuarat. 


Risalah-risalah

	Bil. 2 Tahun 2010
	-
	Bajet Negeri Pulau Pinang Tahun 2011

Anggaran Hasil dan Perbelanjaan.



	Bil. 3 Tahun 2010
	-
	Bajet Negeri Pulau Pinang Tahun 2011 Anggaran Perbelanjaan Pembangunan.



	Bil. 4 Tahun 2010
	-
	Bajet Negeri Pulau Pinang Tahun 2011

Perjanjian Program dan Laporan Prestasi.



	Bil. 5 Tahun 2010
	-
	Bajet Negeri Pulau Pinang Tahun 2011 Senarai Perjawatan.



	Bil. 6 Tahun 2010
	-
	Penyata Kewangan Negeri Pulau Pinang Tahun 2009.



	Bil. 7 Tahun 2010
	-
	Laporan Ketua Audit Negara:

Penyata Kewangan Kerajaan Negeri  Pulau Pinang Bagi Tahun Berakhir 31 Disember 2009

Aktiviti dan Kajian Khas Jabatan/Agensi Kerajaan Negeri Pulau Pinang Tahun 2009.


	Bil. 8 Tahun 2010
	-
	Penyata Kewangan Majlis Perbandaran Pulau Pinang Tahun 2009.



	Bil. 9 Tahun 2010
	-
	Penyata Kewangan Majlis Perbandaran Seberang Perai Tahun 2009.



	Bil. 10 Tahun 2010
	-
	Penyata Kewangan Perbadanan Pembangunan Pulau Pinang Tahun 2009.



	Bil. 11 Tahun 2010
	-
	Penyata Kewangan Perbadanan Perpustakaan Awam Pulau Pinang Tahun 2009.



	Bil. 12 Tahun 2010
	-
	Penyata Kewangan Lembaga Muzium Pulau Pinang Tahun 2009.



	Bil. 13 Tahun 2010
	- 
	Penyata Kewangan Kumpulan Wang Amanah Sekolah Penang Free Tahun 2009.



	Bil. 14 Tahun 2010
	-
	Laporan Jawatankuasa Hak dan Kebebasan Negeri Pulau Pinang.



	Bil. 15 Tahun 2010
	-
	Laporan Jawatankuasa Kira-kira Kerajaan Berkenaan Aktiviti Pengeluaran Pasir di atas PT.7 HS(D) 21755 dan PT.8 HS(D) 21756, Mk. E Daerah Barat Daya.



	Bil. 16 Tahun 2010
	-
	Pemeriksaan Jawatankuasa Kira-Kira Kerajaan Ke Atas Laporan Ketua Audit Negara  Mengenai Aktiviti Dan Kajian Khas Jabatan / Agensi Kerajaan Negeri Pulau Pinang Tahun 2006, 2007 Dan 2008.



	Bil. 17 Tahun 2010
	-
	Penyata Kewangan Tabung Biasiswa Kecil Negeri Pulau Pinang Bagi Tahun 2009.



	Bil. 18 Tahun 2010
	-
	Penyata Kewangan Tabung Biasiswa Negeri Pulau Pinang Bagi Tahun 2009.




Setiausaha:


Soalan Lisan. 

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):


Peraturan Dato’ Speaker, di bawah Peraturan 25 sub-seksyen peraturan 2 (c) iaitu berkenaan dengan soalan-soalan yang tidak dibenarkan memandangkan kita akan memulakan Soalan Lisan sekarang, saya hendak mendapat sedikit penjelasan daripada Y.B. Dato’ Speaker berkenaan satu soalan yang telah ditolak iaitu soalan daripada ADUN Kawasan Seri Delima yang saya fahami telah ditolak soalan begini Yang Berhormat iaitu; Mengapakah kakitangan jabatan Kerajaan dari Persekutuan selalu tidak memberi kerjasama kepada Kerajaan Negeri? Itu soalan yang telah dinyatakan dan saya telah difahamkan telah melalui surat bertarikh 25 Oktober 2010 ditolak berdasarkan ia bercanggah dengan Peraturan 25 (2) (c) yang saya nyatakan tadi iaitu sesuatu soalan itu mestilah jangan mengandungi apa-apa hujahan, sangkaan, tohmahan dan puji-pujian ataupun kalimah yang menyindir. Y.B. Dato’ Speaker sekiranya hendak saya boleh serahkan. 

Y.B. Dato’ Speaker:


Soalan ini sepatutnya dibawa oleh Seri Delima sendiri.

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):

Saya difahamkan oleh Seri Delima dan saya membawa isu ini bukan bagi pihak dia, saya membawa isu ini bagi pihak Dewan untuk mendapat penjelasan mengapa sesuatu soalan sebegini boleh ditolak Yang Berhormat Dato’ kerana ia tidak langsung mengandungi sebarang pun hujahan, sangkaan, tohmahan atau puji-pujian ataupun kalimah yang menyindir kerana kita tahu di dalam kes SDO di Pulau Pinang baru-baru ini dia telah secara terbuka, dia telah menyindir Ketua Menteri Pulau Pinang. 

Dia telah menghadiri satu mesyuarat yang dianjurkan oleh Ahli-ahli UMNO dan menyindir Ketua Menteri Pulau Pinang dan bagaimanakah soalan ini boleh ditolak? Kerana dia buat begitu Yang Berhormat Dato’, itu menjadi satu subjek bahan subjek untuk beliau diambil tindakan di bawah Peraturan-Peraturan Tatatertib 1993 kerana seorang anggota tidak berdisiplin.

 So, kita hendak kita bincang isu ini dalam Dewan ini Yang Berhormat Dato’ mengapa ianya ditolak? Saya merayu kepada Y.B. Dato’ supaya ini dapat putuskan semula atau dikaji semula keputusan tersebut supaya soalan dapat dibawa soalan tersebut ke dalam Dewan supaya kita boleh bincang. Ini adalah satu isu yang penting yang cukup penting Dato’. Saya mengharapkan satu penjelasan dari Y.B. Dato’ lah.  

Y.B. Dato’ Speaker:

Pertama, soalan sepatutnya dibawa oleh Seri Delima sendiri satu, kedua soalan itu melibatkan perkara-perkara dibawa oleh Kerajaan Persekutuan yang di luar untuk soalan ini untuk dijawab, kerana soalan itu harus ditujukan hanya ditujukan kerana masalah melibatkan Ketua Menteri dan melibatkan Kerajaan Negeri. Saya putuskan itu sahajalah sebab itulah kita tolak. Dan 25, 2 (c) yang digunakan itu ini adalah kesilapan jawapan. Jawapan yang diberikan. Bukan 25, 2 (c) sepatutnya 24 (e).

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):

Keputusan telah dibuat Y.B. Dato’ Speaker di bawah 25, 2 (c) pada surat itu. 

Y.B. Dato’ Speaker:

Itu satu kesilapan saya beritahu itu satu kesilapan.

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):

Keputusan dibuat secara apa di bawah apa?

Y.B. Dato’ Speaker:

24 (c).

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):

24 tak ada (c).

Y.B. Dato’ Speaker:

Sorry 24 (a).

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):

Soalan-soalan boleh dibuat kepada Ketua Menteri berkenaan dengan semua hal ehwal negeri yang berkaitan dengan Ketua Menteri dan ini begitu penting kerana SDO tersebut telah secara terbuka mengkritik. 

Y.B. Dato’ Speaker:


Saya telah memaklumkan Y.B. Datok Keramat saya harap Yang Berhormat faham saya ingin maklumkan kita telah tolak dan untuk Yang Berhormat membangkitkan ini tidak kena. Sepatutnya dibawa oleh Seri Delima.  

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):

Mungkin Seri Delima dapat.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):

Kalau begitu Dato’ Speaker saya ingin menunjukkan sidang akhbar tersebut. Ini adalah.

Y.B. Dato’ Speaker:


Seri Delima saya dah bagi tahu jawapan kepada tadi.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):

Tapi Y.B. Dato’ Speaker, jawapan itu dengan segala hormatnya saya rasa perlu dikaji semula kerana kita ada keratan akhbar itu di sini iaitu bukti yang kukuh menunjukkan beliau telah hadir satu sidang akhbar yang dianjurkan oleh pihak UMNO di mana beliau telah mengkritik walau beliau tidak dijemput untuk memberi apa-apa pandangan dan telah mengkritik Kerajaan Negeri dan mengkritik Ketua Menteri kita. Bukankah hal yang harus dibincangkan dalam Dewan ini? Rakyat ingin tahu. 

Y.B. Dato’ Speaker:

Saya dah beri jawapan beritahu kita dah habiskan 12 minit Soalan Lisan. Seberang Jaya duduk. 

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):

Ini adalah hal yang begitu penting pihak-pihak ataupun rakyat di Pulau Pinang ingin tahu mengapakah Nik Ali ini yang mulut celupar dibenarkan untuk bercakap begitu dalam sidang akhbar yang dianjurkan oleh pihak UMNO?

Ahli Kawasan Sungai Dua (Y.B. Dato’ Haji Jasmin bin Mohamed):


Y.B. Dato’ Speaker, ini bukan masa perbahasan  dan saya minta satu…(gangguan). 

Y.B. Dato’ Speaker:



Saya buat keputusan. 

Ahli Kawasan Sungai Dua (Y.B. Dato’ Haji Jasmin bin Mohamed ):


Ini masalah serius kita sedang membincangkan Soalan Lisan tak ada kena mengena perkara yang dibangkitkan tentang...(gangguan). 
Y.B. Dato’ Speaker:


Sungai Dua sila duduk. Saya dah buat keputusan jadi saya minta Ahli Yang Berhormat Seri Delima patuh kepada keputusan. Terima kasih. 

Ahli Kawasan Seberang Jaya (Y.B. Datuk Arif Shah bin Haji Omar Shah):


Y.B. Dato’ Speaker, saya memohon ehsan kerana keputusan soalan saya juga telah diubah iaitu mengikut Peraturan 25(5), ID 296 21-1 kalau boleh saya minta secara ehsan kalau dapat asal itu dapat dikekalkan kerana saya perlu dapatkan maklumat-maklumat untuk pembelaan kepada rakyat begitu juga ID 36, 4W-3 mengikut Peraturan 25 (5) soalan nombor 3, apalah soalan nombor 8 telah pun diubah saya terimalah, tak apalah soalan nombor 8 ID 277 4W-8 sekali lagi pohon ehsan supaya Soalan Bertulis nombor 16 ID 285 4W-16 mengikut Peraturan 25(5) minta juga dikekalkan dan saya harap Y.B. Dato’ Speaker memberikan kelonggaran dan seterusnya dapat menerima jawapan yang saya pohon. Terima kasih Y.B. Dato’ Speaker. 

Y.B. Dato’ Speaker:


Soalan Bertulis ya. Saya akan mengambil perhatian dalam perkara itu. Seterusnya Ahli Pengkalan Kota. 

Ahli Kawasan Pengkalan Kota (Y.B. Tuan Lau Keng Ee):


Y.B. Dato’ Speaker, soalan saya soalan nombor 1.  

1.
(a)
Sila nyatakan adakah prestasi SUKMA 2010 Negeri Pulau Pinang 


lebih baik berbanding dengan SUKMA 2008.


(b)
Jika ya, sila nyatakan dengan terperinci.  Jika tidak, mengapa?

  Ahli Kawasan Berapit (Y.B. Puan Ong Kok Fooi):


Y.B. Dato’ Speaker, soalan nombor 1 daripada Pengkalan Kota  ialah mengenai Sukan Malaysia Ke-13, 2010 di Melaka.  Prestasi Pulau Pinang semasa Sukan Malaysia Ke-13, 2010 Melaka adalah lebih baik jika dibandingkan dengan pungutan pingat di SUKMA, 12 di Terengganu 2008.  Pada Sukan Malaysia Ke-13, 2010 Melaka, Negeri Pulau Pinang telah berjaya meraih 29 pingat emas, 34 pingat perak dan 39 pingat gangsa.  Terdapat pertambahan terhadap jumlah pungutan pingat iaitu sebanyak dua (2) pingat emas dan tiga (3) pingat perak berbanding dua puluh tujuh (27) pingat emas dan tiga puluh satu (31) pingat perak dan empat puluh tujuh (47) pingat gangsa semasa di SUKMA Ke-12 di Terengganu.  Sebagai perbandingan pungutan pingat bagi Sukan Malaysia Ke-13 2010 Melaka dan SUKMA 12 Terengganu 2008, adalah seperti di Lampiran A yang saya akan beri kepada Y.B. Pengkalan Kota.  


Prestasi sukan Malaysia adalah lebih baik kerana kontinjen Pulau Pinang mencatat sejarah tersendiri untuk tiga (3) sukan yang dipertandingkan iaitu melalui sukan olahraga, memanah dan sukan tinju untuk pungutan pingat emas.  Melalui sukan olahraga, atlet wanita iaitu Melinda Kaur telah berjaya memecahkan dua (2) rekod baru Sukan Malaysia melalui acara 3000 meter lari berhalangan wanita dan acara 5000 meter larian wanita.  Beliau juga berjaya mencatat rekod kebangsaan untuk acara 3000 meter lari berhalangan wanita dengan catatan rekod terbaru sebanyak 10.55.31 saat yang sekali gus menambah baik catatan rekod kebangsaan yang dipegang oleh beliau sendiri pada 1 Ogos 2009 di Bukit Jalil.  Rekod lama ialah 11.04.15 saat.  


Bagi acara larian 5000 meter, Melinda Kaur telah memecah rekod lama yang dicatat semasa Sukan Malaysia ke-3 1990 yang dipegang oleh  atlet Sarawak melalui catatan masa terbaru sebanyak 17.46.01 saat.  Beliau turut memenangi pingat perak untuk acara 1500 meter larian wanita.  Sukan olahraga mencatat  pungutan pingat keseluruhannya sebanyak lima (5) emas, tiga (3) perak dan satu (1) gangsa.  Dalam acara sukan memanah Mohd Izzudin Abdul Rahim juga berjaya mencatat rekod baru Sukan Malaysia untuk acara 90 meter recurve lelaki.  Beliau berjaya memecahkan rekod lama SUKMA yang telah dicatat semasa berlangsungnya SUKMA ke-4, 2002 di Sabah yang dipegang oleh atlet Sabah. 


Sukan memanah mencatatkan pingat keseluruhannya sebanyak satu (1) emas enam (6) perak dan tiga (3) gangsa.   Manakala bagi sukan tinju,  kontinjen Negeri Pulau Pinang juga berjaya mencatat sejarah tersendiri untuk negeri iaitu di Sukan Malaysia ke-13, 2010 Melaka.  Atlet tinju Pulau Pinang berjaya memasuki lima (5) pusingan akhir daripada sembilan (9) kategori pertandingan yang diambil sebahagiannya.  Daripada lima (5) finalis tersebut, Negeri Pulau Pinang telah pun memenangi empat (4) pingat emas dan satu (1) perak sekali gus meletakkan Pulau Pinang sebagai juara keseluruhan untuk acara tinju di Sukan Malaysia ke-13, 2010 Melaka.  Acara-acara yang berjaya memungut pingat emas adalah seperti berikut:-


(i)  Rafeah Mika Rahman bagi kategori 54 kg, 


(ii)  Hamdan Abdul Malek bagi 60 kg, 


(iii) M. Swaran Murani bagi kategori 64 kg dan 


(iv) P. Parabagan Balu bagi kategori 75 kg. 


Sebutir pingat perak diperoleh oleh Gopi Shanmugam dalam acara 69 kg. lelaki yang tewas kepada peserta  tinju atlet  kebangsaan peserta sukan SEA.  Sebutir pingat gangsa juga diperoleh oleh Mohd Arju Rizman bagi kategori 51 kg.  Acara tinju merupakan satu rekod baru di Sukan Malaysia di mana Negeri Pulau Pinang berjaya tersenarai sebagai negeri yang paling  banyak finalis untuk pusingan akhir.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Soalan.

Ahli Kawasan Berapit (Y.B. Puan Ong Kok Fooi):


Soalan Tambahan.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Soalan tambahan. Syabas diucapkan kepada Yang Berhormat yang telah memberikan jawapan terperinci merangkumi semua aspek.  Dalam konteks ini saya juga ingin mengucapkan syabas kepada Ketua Menteri, Kerajaan Negeri Pulau Pinang kerana telah mengenali pencapaian atlet-atlet seperti                    M. Magendran dan Mohan Dass dengan memberikan mereka gelaran Dato’ dan juga Tuan Yang di-Pertua dalam memperkenankan memberi anugerah tersebut.  Dalam konteks yang sama walaupun kita tahu pencapaian pasukan bola sepak kita yang telah memenangi SUKMA dengan mendapatkan pingat emas, adakah apa-apa cadangan Kerajaan Negeri Pulau Pinang untuk memberi penganugerahan itu kepada jurulatih pasukan Sukan SEA Rajagopal yang telah melatih pasukan Sukan SEA kita sehingga mencapai memperoleh pingat emas dalam Sukan SEA yang lalu? Terima kasih.

Ahli Kawasan Berapit (Y.B. Puan Ong Kok Fooi):


Terima kasih dari Ahli Seri Delima.  Ini akan saya cadangkan kepada Kerajaan Negeri Pulau Pinang. Terima kasih.

Ahli Kawasan Seberang Jaya (Y.B. Datuk Arif Shah bin Haji Omar Shah):


Soalan tambahan.

Y.B. Dato’ Speaker:


Ahli Kawasan Seberang Jaya.

Ahli Kawasan Seberang Jaya (Y.B. Datuk Arif Shah bin Haji Omar Shah):


Y.B. Dato’ Speaker, saya ingin tahu kenapakah Pulau Pinang turun daripada memperolehi nombor  lapan (8) pada tahun 2008 kepada nombor 10 pada tahun 2010 dan mengapakah jumlah pingat kita pada tahun 2008, 105, walhal Selangor dapat 153, tidak mahukah kita masuk lebih banyak event supaya kita dapat pingat yang lebih banyak dan begitu juga pada tahun 2010 kita memperolehi 102 pingat walhal Selangor 144 pingat. Terima kasih.

Ahli Kawasan Berapit (Y.B. Puan Ong Kok Fooi):


Terima kasih Seberang Jaya.  Pungutan pingat di Melaka adalah lebih banyak daripada di Terengganu kalau dibandingkan.  Yang Selangor dapat lebih banyak pingat sebab mereka dapat peruntukan lebih untuk melatih atlet mereka.  Di Pulau Pinang kita hanya bergantung kepada peruntukan daripada Negeri Pulau Pinang dan venue-venue untuk berlatih pun serba tidak cukup.  Kita masih tidak berputus asa dan kita masih bekerjasama dengan semua agensi Kerajaan dan Persatuan Sukan di Pulau Pinang bergantung kepada diri sendiri untuk mencapai kejayaan.  Kita tidak merasa sedih sebab  kita sudah betul-betul berlatih untuk mendapat kejayaan yang sebegini.  Di catatan SUKMA yang lalu yang tertinggi di Pulau Pinang dapat pingat emas ialah pada 2006 iaitu 36 pingat emas dan kita di peringkat ketiga dan sekarang boleh nampak dari SUKMA Malaysia pingat emas tidak lagi disapu oleh sebuah negeri sahaja, ia ketara.  Sekarang champion untuk SUKMA ialah Terengganu kerana Terengganu memang kuat dalam sukan.  Mereka beri RM10 juta untuk Majlis Sukan Negeri untuk memajukan sukan mereka.  So inilah result yang kita dapat tetapi di sini saya ingin mengucapkan terima kasih kepada semua agensi Kerajaan Tempatan dan juga Persatuan Sukan yang sudi bekerjasama dengan Majlis Sukan Negeri dan juga Pengarah saya, kakitangan saya dan board-board saya yang bertungkus lumus untuk mendapat result yang bagus ini. Terima kasih.

Y.B. Dato’ Speaker:


Pulau Betong.

Ahli Kawasan Pulau Betong (Y.B. Tuan Haji Sr. Muhamad Farid bin Saad):


Terima kasih Y.B. Dato’ Speaker. Saya ingin mendapat penjelasan daripada Yang Berhormat EXCO.  Saya mendapati bahawasanya kegiatan persediaan atlet untuk menghadapi SUKMA ini begitu lemah, kerana saya dapati contohnya di Balik Pulau yang Majlis Sukan Daerah bermesyuarat, tidak nampak persediaan dibuat oleh Majlis Sukan Daerah di kawasan Balik Pulau.  Saya 

dapati macam padang bola pun tidak dipotong jadi apakah tindakan yang diambil oleh Kerajaan Negeri untuk memastikan persediaan awal yang dibuat di peringkat daerah? Terima kasih.

Ahli Kawasan Berapit (Y.B. Puan Ong Kok Fooi):


Y.B. dari Pulau Betong, persiapan atlet kita untuk Sukan Malaysia bukan satu (1) atau dua (2) hari tetapi mula dari tiap-tiap hari.  Tempat dan venue untuk centralized training ialah di Stadium Batu Kawan untuk olahraga.  Kalau untuk sukan-sukan lain kebanyakan di Batu Uban dan di Balik Pulau kita kurang guna tempat itu kerana atlet-atlet dan persatuan-persatuan sukan kata tempat itu agak jauh daripada tempat mereka datang untuk berlatih dan saya nampak kita punya atlet dan kita punya jurulatih banyak rajin untuk berlatih.  Sampai hari ini pun di Batu Uban tiap-tiap petang atlet kita masih bertungkus lumus untuk persiapan SUKMA yang akan datang.  Yang saya nampak ialah kita memerlukan bantuan daripada Kerajaan Pusat sebab Kerajaan Pusat di bawah Kementerian Belia dan Sukan tidak beri sebarang peruntukan untuk Negeri Pulau Pinang seperti kita punya Hocky Turf di Bertam sudah banyak tahun rosak dari tangan kita punya Y.B. Telok Ayer Tawar sehingga kini kita tidak dapat RM3.5 juta yang dijanjikan dan juga kita punya dry-gym akuatik di PISA.  Atlet-atlet kita kena berlatih di Ipoh, Bukit Jalil Kuala Lumpur dan Seremban.  Kita perlu mengambil bas untuk membawa atlet kita ke tempat lain untuk berlatih tetapi walaupun kita  tidak mempunyai tempat untuk berlatih seperti akuatik terjun, kita masih dapat  dua (2) emas daripada atlet kita Ooi Sze Liang.

Y.B. Dato’ Speaker:


Soalan seterusnya Seri Delima.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji:


Y.B. Dato’ Speaker, soalan saya nombor 2.

2.
Apakah langkah-langkah yang telah diambil oleh pihak yang bertanggungjawab untuk mempertimbangkan sistem keselamatan di KOMTAR.

Y.B. Timbalan Ketua Menteri I:


Y.B. Dato’ Speaker, soalan kedua ialah berkaitan dengan langkah-langkah yang diambil oleh pihak-pihak yang bertanggungjawab untuk mempertimbangkan sistem keselamatan di KOMTAR. Kerajaan Negeri sentiasa mengambil perhatian yang serius terhadap sistem keselamatan di KOMTAR khususnya di pintu-pintu masuk utama di tingkat 1, 2, 3 dan 5 dan sistem keselamatan ini tidak terhad kepada langkah-langkah mencegah penyusupan masuk oleh pihak-pihak yang tidak bertanggungjawab tetapi juga aspek keselamatan ketika berlakunya kebakaran, gempa bumi dan juga insiden-insiden kecemasan lain yang tidak dapat dijangka, dan aspek keselamatan di KOMTAR dibincangkan beberapa kali secara berjadual di mana perbincangan baru diadakan pada 16 Ogos 2010 yang dipengerusikan sendiri oleh Y.B. Setiausaha Kerajaan Negeri  dan dihadiri oleh jabatan-jabatan berkaitan seperti Polis DiRaja Malaysia, Jabatan Bomba dan 




Penyelamat, Pejabat Ketua Pegawai Keselamatan Kerajaan dan Perbadanan Pembangunan Pulau Pinang (PDC). Beberapa langkah baru telah dicadangkan dan dilaksanakan di antaranya adalah:


Pertama, memperketat kawalan di laluan pintu masuk satu (1), dua (2) dan tiga (3) yang biasanya digunakan oleh anggota perkhidmatan awam yang bertugas di KOMTAR dan orang awam yang berurusan dengan jabatan-jabatan di dalam KOMTAR. Selain menempatkan pengawal-pengawal keselamatan secara khusus di tingkat tersebut seperti di Tingkat 28, 52 dan 53; 


Keduanya, memperketat kawalan di laluan pintu masuk dan kawasan letak kereta VIP di Tingkat 2, di antaranya hanya membuka tiga  (3) dari lima (5) buah pintu yang terdapat di tingkat berkenaan;


Ketiga, memasang CCTV tambahan di kawasan laluan masuk VIP di tingkat 2 berserta pemasangan pintu cermin yang dikawal oleh Pengawal Keselamatan;  


Keempat, menetapkan tempoh masa kursus kepada peniaga yang menggunakan tingkat dua bagi aktiviti pemunggahan barangan pada setiap hari iaitu antara jam 10 pagi hingga 12 tengah hari; 


Kelima, meletakkan pengawal keselamatan melakukan rondaan secara berkala di tiga pintu masuk yang dibuka di tingkat 2 selain dipantau melalui CCTV; dan 


Keenam, meningkatkan tahap kawalan dan pemantauan keselamatan oleh anggota-anggota keselamatan PDC di pintu-pintu masuk utama di KOMTAR serta kawasan premis peniagaan yang dikenal pasti terdedah kepada kejadian jenayah dan seterusnya mengadakan latihan pengungsian KOMTAR secara tahunan.


Bagi menguji keberkesanan Sistem Amaran Keselamatan Bangunan dan  penyelarasan pihak-pihak yang terlibat dalam operasi menyelamat dan mengawal insiden atau bencana yang berlaku di KOMTAR dan akhirnya di samping melaksanakan langkah-langkah keselamatan yang telah ditetapkan pihak Kerajaan Negeri melalui PSUKN dan Perbadanan Perhubungan Pulau Pinang juga sedang meneliti beberapa langkah tambahan bagi mengukuhkan lagi ciri-ciri keselamatan di bangunan di KOMTAR. Di antaranya kemungkinan memperkenalkan alat pengimbas di semua pintu masuk utama di paras 1 dan paras 3 KOMTAR namun demikian cadangan ini perlu diperincikan lagi agar ia tidak membebankan orang ramai khususnya anggota perkhidmatan awam yang keluar masuk setiap hari dalam jumlah yang ramai.

Y.B. Dato’ Speaker: 


Seterusnya Y.B. Seri Delima.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji): 


Terima kasih Y.B. Dato’ Timbalan Ketua Menteri. Adakah cadangan Kerajaan Negeri Pulau Pinang untuk meningkatkan lagi pengawal peribadi kepada Ketua Menteri dan juga kepada Ahli-ahli EXCO kerana saya mendapati ketika ini Ketua Menteri kita yang begitu sibuk dengan kerjanya kadangkala mungkin tidak risau tentang keselamatan diri beliau tapi kita sebagai back benchers dan juga rakyat Pulau Pinang ada juga bertanya sama ada Ketua Menteri kita boleh bagi tujuan keselamatan beliau sendiri meningkatkan lagi Ahli-ahli Pengawal Keselamatan bukan saja bagi pihak beliau sendiri tapi juga Ahli-ahli EXCO termasuk Dato’-Dato’ Timbalan Ketua Menteri sendiri sama ada keperluan saya rasa untuk mengadakan seorang pengawal peribadi daripada Polis DiRaja Malaysia. Bolehkah perkara ini diberi pertimbangan. Sekian terima kasih.

Y.B. Timbalan Ketua Menteri I:


Terima kasih Seri Delima. Saya mengambil perhatian cadangan Y.B. Seri Delima dan kita akan bincangkan perkara ini. Terima kasih.

Y.B. Dato’ Speaker: 


Silakan Y.B. Seberang Jaya.

Ahli Kawasan Seberang Jaya (Y.B. Datuk Arif Shah bin Haji Omar Shah):


Y.B. Dato’ Speaker, tidakkah Kerajaan Negeri prihatin dengan peniaga-peniaga yang mengharapkan laluan daripada tingkat parkir VIP sebagai memperolehi access laluan untuk menambahkan pelanggan mereka dan tidakkah Kerajaan Negeri sedar bahawa langkah-langkah yang diambil, kadang-kadang walaupun nampak macam-macam diambil tapi masih macam rumah Abu Nawas sebab masih ada ruang-ruang yang boleh dibawa pejalan kaki daripada tingkat bawah, siapa pun boleh masuk ke tingkat bawah sampai ke tingkat parkir VIP dan sudah tentulah keselamatan ini masih kurang cekap diuruskan. Adakah Kerajaan Negeri sedar bahawa banyak kelemahan lagi masih ada?

Y.B. Timbalan Ketua Menteri I:


Terima kasih Y.B. Seberang Jaya. Ada dua perkara itu, satu kepentingan peniaga dan satu lagi keselamatan of course Y.B. Dato’ Speaker, dia ada sedikit percanggahan Dilema dan di mana namun demikian kita kena tangani dua-dua itu kepentingan peniaga dan juga keselamatan terutamanya keselamatanlah so kita sedang teliti perkara itu sebab insiden yang berlaku pun mendapat perhatian kita yang serius dan memang percanggahan kepentingan antara peniaga di KOMTAR dan juga keselamatan bangunan terutama sekali kakitangan-kakitangan perkhidmatan awam dan juga kakitangan-kakitangan Kerajaan tertinggi juga. Jadi perkara ini dalam perhatian kita dan pihak PDC yang mengurus hal-hal keselamatan bangunan dan juga jabatan-jabatan PSUK dan Pejabat Keselamatan Pulau Pinang sedang mengkaji perkara ini dengan lebih teliti supaya kedua-dua percanggahan dan Dilema antara kepentingan ini dapat ditangani dengan baik. Terima kasih.

Y.B. Dato’ Speaker: 


Soalan seterusnya Datok Keramat.

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):


Y.B. Dato’ Speaker, soalan saya nombor 3.

3.
(a)
Bolehkah Y.A.B. Ketua Menteri menjelaskan sumber kewangan yang digunakan untuk Program Warga Emas bagi tahun 2009 dan 2010?

(b) Jelaskan sama ada sumber kewangan daripada Kelab Lumba Kuda ada digunakan untuk tujuan tersebut dan nyatakan jumlahnya.

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker, pemberian wang tunai berjumlah RM100.00 kepada Warga Emas di bawah Program Warga Emas telah bermula pada tahun 2010. Kerajaan Negeri peruntukkan RM20 juta dalam Bajet 2010 di bawah perbelanjaan pengurus Jabatan Kewangan Negeri untuk membayar Program Warga Emas perkara ini telah diperjelaskan dalam pembentangan Bajet 2010 yang telah diluluskan pada 4 Disember 2009 di mana peruntukan tersebut adalah daripada sumber daripada hasil negeri. Pada tahun 2009, hanya proses pendaftaran Warga Emas dilakukan dan penyampai sumbangan pertama mula dibuat pada Mac 2010.


Sumbangan daripada Kelab Lumba Kuda berjumlah RM2 juta telah diterima pada bulan Mei 2010 iaitu RM1.5 juta daripada Julai 2010 RM0.5 juta sumbangan ini tidak digunakan untuk Program Warga Emas tetapi disimpan Kumpulan Amanah di kebajikan dan di sini ada dua sub-lejar sumbangan daripada Penang Turf Club adalah daripada sub-lejar dan tidak boleh digunakan berbanding dengan Kerajaan Pusat di mana RM2.3 billion kutipan daripada sumber cukai berkaitan judi, arak, rokok, penternakan khinzir semua disatukan dan digunakan oleh Kerajaan Pusat untuk membiayai gaji Menteri, kakitangan-kakitangan Kerajaan, pembangunan termasuk rumah ibadat.

Y.B. Dato’ Speaker:


Soalan tambahan.

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):


Y.B. Sungai Puyu, terima kasih atas jawapan tersebut tetapi memandangkan jawapan tersebut adalah jelas saya ingin tanya satu soalan kepada Y.B. bahawa adakah setiap agama iaitu every religion mengajar kita sebagai individu sebagai rakyat biasa sebagai ADUN sebagai pemimpin sebagai wakil rakyat supaya tidak bohong. Itu soalan pertama saya dan sekiranya di dalam kes ini jawapan Y.B. adalah betul iaitu tiada penggunaan wang/dana 


daripada Kelab Lumba Kuda tersebut di dalam penyaluran kepada Warga Emas ini setuju atau tidak ADUN dan wakil rakyat yang telah bohong ini seharusnya bertaubat dan meminta maaf kepada rakyat Pulau Pinang terutamanya Warga Emas Pulau Pinang....(gangguan), belum habis lagi.  Itu soalan pertama sama ada kita semua beragama mesti jujur. Soalan kedua, kalau sudah bohong bertaubat sekarang. Soalan ketiga, sub soalan dalam kes ini...(gangguan), apa ni apa tidak relevan. Ini jawapan saya jawapan kepada soalan saya you faham soalan saya duduk saya tak bagi..duduk-duduk so kalau mereka bohong itu merupakan selain daripada dosa satu fitnah dan kalau fitnah di sisi undang-undang kita boleh ambil tindakan...(gangguan).

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):

Y.B. Dato’ Speaker, ini saya rasa ini soalan tambahan ini bukan penjelasan tapi perbahasan..(gangguan).

Y.B. Dato’ Speaker:


Kita bagi habis. Y.B. Datok Keramat teruskan ringkas-ringkaskan soalan.

Ahli Kawasan Datok Keramat ( Y.B. Tuan Jagdeep Singh Deo a/l Karpal Singh):

Selain daripada dosa ia juga fitnah dan kalau fitnah soalan saya ini, Y.B. Dato’ Speaker kita saya nak tanya sama ada Kerajaan Negeri boleh pertimbangkan memberi satu kebenaran kepada saya untuk mengambil satu tindakan undang-undang terhadap wakil rakyat yang telah fitnah kita saman mereka RM20 juta lain tahun kita guna wang itu untuk bagi warga emas...(gangguan).

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker, semua orang di dalam Dewan yang mulia ini memang beragama dan semua agama memang tunjuk ajar kita semua untuk jadi sopan jangan cakap tipu atau saya menggunakan janganlah begitu jangan munafik janganlah kita cakap apa yang tidak betul kerana di dalam Dewan yang mulia ini saya percaya semua orang kesemuanya sebelas ADUN daripada pembangkang ini semua memang berpengalaman mereka memang dalam Dewan yang mulia ini telah beberapa kali ada ambil bahagian dalam bajet khasnya daripada Y.B. Penaga seorang yang sudah 20 tahun dalam bidang politik di mana 20 tahun ada dalam Dewan yang mulia ini, ada seorang  YDP ada seorang EXCO juga adalah seorang Pengerusi PERDA, di mana gajinya dibayar Kerajaan Pusat duk tunggu sampai mati. Di sini memang dia berpengalaman he had been such a big social good experience Y.B. Dato’ Speaker, dia tahu macam mana Pengurusan Kewangan  Tahun 2009 dalam Dewan yang mulia ini membahaskan berkenaan tentang bajet ini akan tetapi...(gangguan). 

Ahli Kawasan Sungai Dua (Y.B. Dato’ Haji Jasmin bin Mohamed):


Soalan tambahan dari tadi saya tak dapat tanya lagi. Bagi peluang kat orang lain tanya soalan tambahan.

Ahli Kawasan Sungai Puyu (Y.B. Tuan Phee Boon Poh):


Duduk-duduk dulu saya bagi soalan tambahan.

Y.B. Dato’ Speaker:

Y.B. Sungai Puyu tengah memberikan jawapan.

Ahli Kawasan Sungai Puyu (Y.B. Tuan Phee Boon Poh):


...(gangguan), Jangan rasa saya boleh ditakutkan, saya biasa dulu saya sendiri menghadapi 38 ADUN Barisan Nasional tetapi kini saya di sini ada 29 saya takut ka? Duduk, duduk, duduk....(gangguan). Ahli Y.B. Telok Bahang, Y.B. Dato’ Speaker,  seorang bekas Timbalan Menteri, seorang bekas Timbalan Menteri to the Finance of Ministry dia biasa jadi EXCO pengalaman dia tahu macam mana pengurusan kewangan dan daripada Telok Ayer Tawar biasa jadi Ahli Majlis biasa jadi EXCO, daripada Bayan Lepas biasa jadi EXCO, daripada Sungai Dua tetapi tidak biasa jadi EXCO lah walaupun begitu lama dalam Dewan yang mulia ini daripada Seberang Jaya memang tidak ada peluang nanti semua di sini ADUN-ADUN UMNO berpengalaman dan dia tahu cara pengurusan, bila dia tahu kutipan pada tahun 2010 siapa pun tidak boleh pegang siapa pun tidak boleh pakai. Bila sudah tahu kenapa lagi hendak fitnah nak tipu semua Warga Emas di mana minta mereka kembalikan memang mereka tahu dalam Program Penghargaan Warga Emas tidak kutip apa-apa sumbangan daripada mana-mana pihak mereka tahu mengapa mereka lagi nak fitnah dan saya mintalah saya biasa kata sembahyang sebelum disembahyangkan.

Ahli Kawasan Seberang Jaya (Y.B. Datuk Arif Shah bin Haji Omar Shah):

Okey, soalan tambahan. Pasal jawapan tak faham.

Ahli Kawasan Sungai Puyu (Y.B. Tuan Phee Boon Poh):

Duduk dan saya merayu supaya, ada dua cara satu sebelum kembali kepada syurga satu lagi ke neraka pilih, pilih satu kalau sudah berdosa minta maaf dalam Dewan yang mulia ini sebelum kembali. Bila sudah tahu nanti... duduk dulu....(gangguan).

Ahli Kawasan Seberang Jaya (Y.B. Datuk Arif Shah bin Haji Omar Shah):

Soalan tambahan apa pasal jawapan melalut. Y.B. Sungai Puyu tak faham bercakap tentang hukum, lepas itu terus bercakap. Y.B. Dato’ Speaker, bagilah peluang soalan tambahan, dia dok melalut.

Y.B. Dato’ Speaker:

Y.B. Seberang Jaya, bagi dia tak habis cakap lagi.

Ahli Kawasan Sungai Puyu (Y.B. Tuan Phee Boon Poh):

You ada dua pilihan satu the road to heaven dan satu the road to hell, you ada dua pilihan iaitu kata yang berpengalaman ini bila ada berpengalaman mengapa lagi nak begitu gempak mengapa nak fitnah.

Ahli Kawasan Seberang Jaya (Y.B. Datuk Arif Shah bin Haji Omar Shah):

Apa pusing-pusing ni?

Ahli Kawasan Sungai Puyu (Y.B. Tuan Phee Boon Poh):

Oleh yang demikian Y.B. Dato’ Speaker, mereka memang berdosa siapa yang terlibat dalam minta Warga Emas kembalikan RM100.00 dia memang munafik...(gangguan),  sebagai kawan.

Ahli Kawasan Seberang Jaya (Y.B. Datuk Arif Shah bin Haji Omar Shah):

Itulah, tak tahu hukum cakap munafik. 

Ahli Kawasan Sungai Puyu ( Y.B. Tuan Phee Boon Poh):

Saya minta bahawa bertaubatlah, Y.B. Dato’ Speaker.

Ahli Kawasan Seberang Jaya (Y.B. Datuk Arif Shah bin Haji Omar Shah):

Soalan tambahan Y.B. Dato’ Speaker.

Y.B. Dato’ Speaker:


Silakan Y.B. Seberang Jaya.

Ahli Kawasan Seberang Jaya (Y.B. Datuk Arif Shah bin Haji Omar Shah):

Saya ingin tahu adakah Ketua Menteri ada menyebut kepada media bahawa sumber kewangan daripada Kelab Lumba Kuda ada diterima oleh Kerajaan Negeri dan saya ingin tanya kepada Ketua Menteri kalau kurang pasti nak jawab mungkin Timbalan Ketua Menteri I atau EXCO Agama tolong jawab iaitu berkenaan dengan istilah was-was tindakan Ketua Menteri telah mengakibatkan suasana was-was berlaku sebab itu banyak Warga Emas Islam telah memulangkan pemberian wang tersebut sedarkah atas dasar-dasar was-was tau, bukan diorkestrakan dan lain-lain.  Sebab itu Sungai Puyu biarlah EXCO Agama jawab ataupun Timbalan Ketua Menteri I jawab kerana ia berhubung kait dengan hukum-hakam jangan dijawab dengan orang yang kurang arif berkenaannya.  

Ahli Kawasan Sungai Puyu (Y.B. Tuan Phee Boon Poh):

Y.B. Dato’ Speaker, now saya mintak izin Y.B. Dato’ Speaker, pendek, nama dia Ahli Y.B. dari Seberang Jaya memang dia, tetapi cara dia memang tidak Arif, memang tidak, tidak kerana dia tahu.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Y.B. Dato’ Speaker, ini telah lari apa yang dijawab ni, kita minta jawapan sama ada dia faham tak.

Ahli Kawasan Sungai Puyu (Y.B. Tuan Phee Boon Poh):

Duduk, duduk.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Tak bolehlah you cakap macam itu, gelong macam tu.

Ahli Kawasan Sungai Puyu (Y.B. Tuan Phee Boon Poh):

Duduk-duduk, kesopanan, duduk.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Bukan cara you jawab.

Ahli Kawasan Sungai Puyu (Y.B. Tuan Phee Boon Poh):

Duduk, duduk.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Berapa penggal, tiga penggal, lima penggal.

Ahli Kawasan Sungai Puyu (Y.B. Tuan Phee Boon Poh):

Duduk- duduk dulu.

Y.B. Dato’ Speaker:


Y.B. Seberang Jaya bagi peluang Sungai Puyu jawab dulu.

Ahli Kawasan Sungai Puyu (Y.B. Tuan Phee Boon Poh):

Y.B. Dato’ Speaker, bila mereka tahu RM20 juta telah diperuntukkan dan tidak ada sumbangan mereka terlibat juga Ahli Y.B. daripada Seberang Jaya terlibat diri dalam perbahasan, dia sudah tahu tetapi mendapat di luar cuba mewas-waskan.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Y.B. Dato’ Speaker, kita cakap pasal was-was, kita tak pertikaikan RM20 juta, you jawab mengikut soalan apa yang saya tanya soalan tambahan.  Saya tak kata RM20 juta tu, cuba awak faham.  Soalan saya was-was.  You jawab, you kena jawab.

Ahli Kawasan Sungai Puyu (Y.B. Tuan Phee Boon Poh):


Duduk, duduk.

Y.B. Dato’ Speaker:


Bagi habis, bagi habis tadi ada sebut soal was-was tadi...(gangguan).

Ahli Kawasan Sungai Puyu (Y.B. Tuan Phee Boon Poh):


Duduk, duduk.

Ahli Kawasan Seberang Jaya (Y.B. Datuk Arif Shah Bin Haji Omar Shah):


Soalan saya tentang was-was, jawab yang itu dulu.

Ahli Kawasan Sungai Puyu (Y.B. Tuan Phee Boon Poh):


Duduk, duduk.

Ahli Kawasan Seberang Jaya (Y.B. Datuk Arif Shah Bin Haji Omar Shah):


Kalau you jawab yang tu dulu, baru saya boleh terima. You jawab (menjerit/meninggikan suara). 

Ahli Kawasan Sungai Puyu (Y.B. Tuan Phee Boon Poh):


Duduk.

Ahli Kawasan Seberang Jaya (Y.B. Datuk Arif Shah Bin Haji Omar Shah):


You kena jawab...(menjerit/meninggikan suara).

Y.B. Dato’ Speaker:


Ahli Yang Berhormat.

Ahli Kawasan Sungai Puyu (Y.B. Tuan Phee Boon Poh):


Kurang belajar, saya tak boleh kata kurang ajar Y.B. Dato’ Speaker.  Kalau saya kata kurang ajar, Y.B. Dato’ Speaker kena panggil saya tarik balik.  Kalau saya kata kurang ajar, kerana tak tunjuk  hormat pada ibu bapanya. Oleh kerana saya kata kurang belajar.  

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):


Sudah habis.

Ahli Kawasan Sungai Puyu (Y.B. Tuan Phee Boon Poh):


Yang Berhormat dah habis, bagi saya satu soalan tambahan.

Ahli Kawasan Sungai Puyu (Y.B. Tuan Phee Boon Poh):


Duduk, duduk dulu.  Hendak ucap minta izin.

Ahli Kawasan Seberang Jaya (Y.B. Datuk Arif Shah Bin Haji Omar Shah):


You kurang belajar tentang hukum jangan cakap banyak.

Ahli Kawasan Sungai Puyu (Y.B. Tuan Phee Boon Poh):


(Cakap bahasa Cina).

Ahli Kawasan Seberang Jaya (Y.B. Datuk Arif Shah Bin Haji Omar Shah):


You cakap Cina bagi translate bagi dia dulu.

Ahli Kawasan Sungai Puyu (Y.B. Tuan Phee Boon Poh):


Saya tak kata....(gangguan).

Ahli Kawasan Seberang Jaya (Y.B. Datuk Arif Shah Bin Haji Omar Shah):


You tak hormat dengan Dewan ini guna Bahasa Malaysia.

Ahli Kawasan Sungai Puyu (Y.B. Tuan Phee Boon Poh):


Duduk, saya kata tadi...(gangguan).

Y.B. Dato’ Speaker:


Yang Berhormat kata apa tadi?

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker saya kata tadi, 10 orang, 9 yang jadi bodoh.  Siapa yang bodoh, saya tak tau siapa.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Suruh tarik balik perkataan bodoh yang digunakan.

Ahli Kawasan Sungai Puyu (Y.B. Tuan Phee Boon Poh):

Saya tak kata you bodoh.  

Ahli Kawasan Seberang Jaya (Y.B. Datuk Arif Shah Bin Haji Omar Shah):

Tapi menggunakan perkataan itu you melambangkan you mengaibkan orang-orang tertentu di dalam Dewan.  Saya menghormati Sungai Puyu sebagai Yang Berhormat kawan lama saya, tetapi perbahasan eloklah kita mengikut sopan.

Ahli Kawasan Sungai Puyu (Y.B. Tuan Phee Boon Poh):

Y.B. Dato’ Speaker, di sini saya nak bagi perjelaskan begitu jelas, mereka begitu berpengalaman, bahawanya kewangan peruntukan untuk Warga Emas ini tidak sekali pun digunakan sumbangan daripada mana-mana pihak selain daripada wang Kerajaan Negeri di mana dapat jimat tidak ada rasuah di sini.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Soalan saya, kerana was-was orang bagi balik duit, yang you dok melalut dengan jawapan lain, jawab soalan was-was itu dulu.

Ahli Kawasan Sungai Puyu (Y.B. Tuan Phee Boon Poh):

Duduk di sana duduk. Y.B. Dato’ Speaker siapa yang minta mereka kembalikan kewangan ini, siapa yang wujudkan was-was ini UMNO? UMNO mengatakan bahawanya apabila...(gangguan).

Ahli Kawasan Seberang Jaya (Y.B. Datuk Arif Shah Bin Haji Omar Shah):

Tuduhan.

Ahli Kawasan Sungai Puyu (Y.B. Tuan Phee Boon Poh):

Apa tuduh, apa tuduhan? Apabila di sini Y.B. Dato’ Speaker di sini mereka sudah faham, sudah tau bahawa peruntukan RM20 juta telah diluluskan di Dewan yang mulia ini dan bila mereka tau ada sumbangan daripada Penang Turf Club....(gangguan).

Ahli Kawasan Seberang Jaya (Y.B. Datuk Arif Shah Bin Haji Omar Shah):

Y.B. Dato’ Speaker, berilah saya peluang, saya bertanyakan soalan dengan was-was, dia dok melalut dengan RM20 juta...(gangguan). 

Ahli Kawasan Sungai Puyu (Y.B. Tuan Phee Boon Poh):

Ini saya jawab was-was, sana duduk, duduk.

Y.B. Dato’ Speaker:


Ahli Yang Berhormat.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Kita dah faham, dalam bajet itu.

Ahli Kawasan Sungai Puyu (Y.B. Tuan Phee Boon Poh):

Duduk.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Kalau macam ini, sampai berapa soalan akan dijawab nanti.

Ahli Kawasan Sungai Puyu (Y.B. Tuan Phee Boon Poh):

Duduk, duduk.  You duduk dulu.

Ahli Kawasan Seberang Jaya (Y.B. Datuk Arif Shah Bin Haji Omar Shah):

Bukan kita duduk, kita minta Y.B. Dato’ Speaker.

Ahli Kawasan Sungai Puyu (Y.B. Tuan Phee Boon Poh):

I am on the floor.

Y.B. Dato’ Speaker:


Ahli Y.B. daripada Sungai Puyu dan Seberang Jaya, biar saya terangkan di sini.  Bayan Lepas duduk.

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker, di sini saya hendak tunjuk.

Y.B. Dato’ Speaker:


Bagi saya cakap dulu.  Kita di Dewan tidak perlu bertempik, saya minta itu, kalau tidak puas hati cuma bangun dan mungkin saya boleh teruskan kepada jawapan Y.B. Sungai Puyu terus kepada jawapan.

Ahli Kawasan Sungai Puyu (Y.B. Tuan Phee Boon Poh):

Saya teruskan kepada jawapan Y.B. Dato’ Speaker, siapa yang wujudkan perkataan was-was ini, UMNO mengapa UMNO mereka sudah faham, mereka sudah tau, mereka berpengalaman bahawa kewangan ini diperuntukkan, diluluskan pada 4 Disember mereka tau tetapi...(gangguan).

Ahli Kawasan Seberang Jaya (Y.B. Datuk Arif Shah Bin Haji Omar Shah):

Kenyataan Y.A.B. Ketua Menteri yang menyatakan perkataan was-was.

Ahli Kawasan Sungai Puyu (Y.B. Tuan Phee Boon Poh):

Duduk, duduk, tak tahu jadi orang bersopan dah.  Sopan, duduk di sana, faham tak?  Y.B. Dato’ Speaker, di sini mereka sudah tahu dan bila mereka sudah tahu, mengapa mereka hendak wujudkan satu keadaan was-was, dan di mana orang Warga Emas, mereka orang sembahyang. Bila telah bagi satu perkataan was-was, mereka bagi baliklah.  Tetapi saya nak berkata di sini, mereka juga tahu, UMNO juga tahu, semua kutipan sin tax sebanyak RM2.3 bilion telah digunakan  oleh Kerajaan Pusat, untuk pembangunan bayar gaji Menteri-menteri termasuk......(gangguan).

Ahli Kawasan Seberang Jaya (Y.B. Datuk Arif Shah Bin Haji Omar Shah):

Y.B. Dato’ Speaker, bila jawapan yang diberikan  berkenaan dengan hal-hal Kerajaan Persekutuan, boleh kita jawab dalam perbahasan nanti, tentang halal, haramnya berkenaan dengan yang disebut tadi, memang ada jawapan tapi ini bukan perbahasan, saya tak boleh bercakap. Mohon maaf.

Ahli Kawasan Sungai Puyu (Y.B. Tuan Phee Boon Poh):

Duduklah, nanti saya akan bagi peluang, di sini Y.B. Dato’ Speaker, laporan-laporan di mana ada tunjuk lebih dari 1000 orang telah kembali kewangan ini.  Bermaksud lebih dari RM100 ribu kewangan telah dipulangkan ke UMNO. Di manakah kewangan ini? Oleh demikian Ahli Y.B. daripada Datok Keramat mohon bahawa bolehkah dia pergi buat laporan Polis. Tetapi saya rasa begitu kecewalah bila satu laporan Polis terhadap UMNO, siapa berani ambil tindakan, siapa berani, kerana...(gangguan).

Ahli Kawasan Seberang Jaya (Y.B. Datuk Arif Shah Bin Haji Omar Shah):

Y.B. Dato’ Speaker, janganlah ada perkataan-perkataan yang menghina kehakiman dan sebagainya.

Ahli Kawasan Sungai Puyu (Y.B. Tuan Phee Boon Poh):

Tetapi saya rasa as a matter of principle to put on record, Ahli Y.B. daripada Datok Keramat boleh buat laporan Polis untuk siasat, kerana kewangan ini semua pergi mana? Mereka tahu SOP pengurusan kewangan, mereka ada pengalaman, khasnya Ahli Y.B. daripada Penaga dia pagi ni dia duduk senyap-senyap, kerana dia tahu, kalau dia bertaubat, okeylah Y.B. Dato’ Speaker, oleh itu cadangan daripada Ahli Y.B. Datok Keramat bagus boleh buat laporan Polis ada tindakan kepada mereka, tetapi saya was-waslah apa akan jadi.

Y.B. Dato’ Speaker:


Habis, bagi.

Ahli Kawasan Penaga (Y.B. Dato’ Haji Azhar bin Ibrahim):

Y.B. Dato’ Speaker, terima kasih kerana memberi peluang, saya setuju dengan Datok Keramat kata itu, setuju iaitu orang yang buat tuduhan itu patut taubat.  Y.A.B. Ketua Menteri lah taubat.  Ketua Menteri, sebabnya mula-mula dalam media ada menyebut bahawa dia tidak tahu bahawa wang judi haram ini ada dalam tabung, kemudian dia kata pula ada dua akaun, akaun untuk orang Islam, akaun untuk orang bukan Islam, itu dalam media, jadi siapa yang patut taubat, Y.A.B. Ketua Menteri, soalannya kalau ada dua akaun sila buktikan, satu untuk  orang Islam, satu untuk orang bukan Islam? Yang kedua, yang kata tadi Y.B. Sungai Puyu mengatakan bahawa 1,000 orang lebih telah bagi, mesti ada 100 ribu, tahukah Y.B. bahawa ada orang-orang miskin yang telah belanja wang itu? Dia dapatkan pulangkan RM100.00 ada yang RM15.00 yang dipulangkan bukan setiap orang RM100.00. Diam, saya bercakap jangan dok bangun, sat lagi nak bahas, bangun, kerana mereka orang yang telah belanja wang itu, tetapi berdosa rasa di hati dia minta ampun daripada Tuhan ini yang mampu diserahkan dan wang itu sedang dikumpul dan akan dikembalikan sikit masa lagi.

Y.B. Dato’ Speaker:

Terus jawab.

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker, memang Y.B. Penaga seorang terlibat diri dalam preparation Annual Budget sebagai seorang YDP, seorang EXCO dan kini seorang Pengerusi PERDA dia tahu caranya dia tahu cara bahawa semua kewangan yang dikutip pada tahun 2010 sesiapa pun tidak boleh gunakan kewangan ini sehingga semua telah diperiksa, diaudit dimasuki akaun, dan lejar-lejar tertentu. Bersetuju tidak Y.B. Bayan Lepas bahawa ini secara pengurusan kewangan, SOP, memang di sini semua tahu Y.B. daripada Telok Bahang, dan Telok Ayer Tawar, daripada Y.B. Bayan Lepas, Sungai Dua, dia tu kata Y.B. Dato’ Speaker, memang keadaan macam ini, saya sudah bagi tarikh bahawanya kewangan ini dikutip pada sub lejar dan ini adalah daripada Mei 2010 RM1.5 million, Julai RM5.5 milion, wang ini dikutip pada tahun 2010, sudah tahu cara pengurusan kewangan sudah tahu diluluskan Dewan dan mengapa ada bila Warga Emas berkehendak bagi balik kewangan ini mereka nak kembalikan kewangan mengapa mereka nak buang kerana UMNO memfitnah dia bagi tahu sama dia kata wang ini, haram tak boleh pakai, mereka bagi balik, tetapi kalau seorang yang berprinsip dan percaya pada tuhan dia akan bagi penjelasan, ini silap. Pemuda UMNO kata silap kerana kewangan pada tahun 2010 tidak boleh pakai dan saya tahu Dewan saya juga ada bahas bahawa kewangan ini untuk sumbangan Warga Emas langsung pun tidak ada. 

Ahli Kawasan Seberang Jaya (Y.B. Datuk Arif Shah Bin Haji Omar Shah):

You terus  jawab, sebab you jahil.

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker dia kata mereka sudah tahu, mengapa mereka juga saya nak nampak gambar itu, diketuai oleh Ketua Pembangkang, tunjuk macam nak taruh wang itu, bila Y.B. Dato’ Speaker, dia tahu cara pengurusan, mengapa dia buat  begitu? Mengapa wujudkan satu keadaan was-was seperti kata Seberang Jaya begitu bila dia tahu apa yang benar dan tidak benar, dia pun tidak faham....(gangguan).

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):


Yang Berhormat bagi saya peluang. 

Ahli Kawasan Sungai Puyu (Y.B. Tuan Phee Boon Poh):


Dia sudah tahu bahawanya ada dua perancangan, satu adalah daripada Miskin Tegar, satu Warga Emas, mereka begitu jelas, bila mereka begitu jelas, mengapa mereka lagi nak tipu sama orang tua. Mengapa nak fitnah?  

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):



Soalan tambahan.

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):


Y.B. Dato’ Speaker, satu soalan.

Y.B. Dato’ Speaker:


Sudah tiga soalan.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Ini adalah untuk kepentingan awam Y.B. Dato’ Speaker.

Y.B. Dato’ Speaker:


Cukuplah, seterusnya soalan Padang Lalang.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):

Y.B. Dato’ Speaker, dengar soalan saya.

Y.B. Dato’ Speaker:

Cukuplah. Padang Lalang, cukup tiga soalan, terlalu lama dah kita bagi.  Bagi peluang orang lain.

Ahli Kawasan Padang Lalang (Y.B. Tuan Tan Cheong Heng):


Y.B. Dato’ Speaker, soalan saya nombor 4.

4. Minta menjelaskan apakah langkah-langkah konkrit yang Kerajaan perlu lakukan untuk mengelakkan fenomena “property bubble”, khususnya di lokasi-lokasi panas dalam Pulau dan juga lokasi-lokasi tertentu di Seberang Perai untuk melambatkan harga jualan hartanah melambung tinggi tanpa batasan.

Ahli Kawasan Air Itam (Y.B. Tuan Wong Hon Wai):

Y.B. Dato’ Speaker, Ahli Y.B. daripada Kawasan Padang Lalang telah bertanyakan tentang langkah-langkah konkrit Kerajaan Negeri untuk mengelakkan fenomena property bubble khususnya di lokasi-lokasi tertentu.  Y.B. Dato’ Speaker,  property bubble adalah satu ekonomi yang berlaku di pasaran hartanah, di mana peningkatan nilai hartanah sehinggakan nilai hartanah tersebut mencapai tahap yang tidak selari dengan pendapatan atau lain-lain enakmen ekonomi dan akan diikuti dengan penurunan nilai harga.  

Y.B. Dato’ Speaker, property bubble seperti yang berlaku di setengah tempat di Amerika Syarikat dijangka akan tidak akan berlaku di Pulau Pinang, peningkatan harga hartanah di Pulau Pinang hanya berlaku pada jenis hartanah tertentu, pada kawasan tertentu sahaja,  akan tersebut kebanyakannya landed property dan terletak di tempat kediaman yang popular, kebanyakan peningkatan harga tanah boleh dikaitkan dengan kegiatan spekulasi.


Y.B. Dato’ Speaker, bilangan pindah milik harta kediaman di Pulau Pinang adalah 16,284 pada tahun 2008 dan 16,436 pada tahun 2009.   Bagi enam (6) bulan pertama 2010 adalah 8,302.  Nilai pindah milik harta kediaman pada tahun 2008 adalah RM3.718 billion, pada tahun 2009 adalah RM3.719 billion dan enam (6) bulan pertama tahun 2010 adalah RM2.710 billion. Jumlah unit kediaman di Pulau Pinang yang sedia ada sehingga Jun 2010 adalah sejumlah 345,875 unit, manakala penawaran unit kediaman akan datang (incoming supply) adalah 41,218 unit dan penawaran rumah kediaman yang sudah dirancang (planned supply) adalah 39,007 unit.


Y.B. Dato’ Speaker, mengikut statistik, bilangan unit kediaman siap dibina tidak terjual “overhang” sehingga enam (6) bulan pertama tahun 2010 berjumlah 509 unit dan daripada jumlah 509 unit ini, 255 unit merupakan rumah teres dua (2) atau dua (3) tingkat.


Langkah-langkah berikut telah dan sedang dilaksanakan oleh Kerajaan Negeri:-

1.      
Meninggikan bekalan perumahan baru di kawasan pembangunan baru atau....(dengan izin), new growth area  di daerah-daerah, seperti Daerah Barat Daya, Seberang Perai Utara, Seberang Perai Tengah dan Seberang Perai Selatan.  Dengan ini perkara baru akan dapat membantu menstabilkan harga rumah di pasaran.

2.      
Kerajaan Negeri juga telah dan sedang membuat kajian semula terhadap kadar bayaran khas bagi projek pembangunan perumahan yang berharga kurang daripada 3,500 unit,  ni dapat menggalakkan pemaju-pemaju untuk membina lebih banyak perumahan mampu milik.

3.
Kerajaan Negeri melalui Majlis Perbandaran Pulau Pinang telah melaksanakan garis panduan peningkatan ketumpatan dan nisbah plot yang berkuat kuasa pada 28 Jun 2010.  Peningkatan tersebut dibenarkan dengan syarat-syarat khas di transportation note dan arahan ini akan lebih fleksibel dengan keperluan dan  permintaan semasa perumahan.  Di samping itu Kerajaan Negeri juga meninggikan harga bagi warga asing untuk membeli rumah di Pulau Pinang dari RM250,000.00 ke RM500,000.00 mulai 1 Januari 2010.  


Di samping itu langkah-langkah seperti kawalan faedah, kawalan terhadap pinjaman perumahan dan insentif turut dilakukan oleh Bank Negara dan juga agensi-agensi lain seperti Kementerian Kewangan juga dapat membantu mengurangkan risiko property bubble.  Sekian.

Y.B. Dato’ Speaker:


Ada soalan tambahan.  Padang Lalang, soalan tambahan.

Ahli Kawasan Padang Lalang (Y.B. Tuan Tan Cheong Heng):


Saya hendak tanya.  Adakah rakyat Pulau Pinang mampu hendak beli rumah seperti biasanya seunit rumah pun lebih kurang dalam RM500,000 ke atas, bayangkan seorang anak-anak kalau keluar mendapat ijazah dan masa hendak bayar hutang  PTPN, kereta dan motosikal dan lain-lain lagi, adakah kita mampu hendak tanggung harga rumah seperti ini. Apa-apa pun kita yang akan ambil alih untuk membolehkan anak-anak kita generasi akan datang boleh bertanggung.

Ahli Kawasan Air Itam (Y.B. Tuan Wong Hon Wai):


Terima kasih ADUN Padang Lalang telah membangkitkan isu-isu saya boleh menyatakan statistik, mungkin saya petik satu contoh di daerah, statistik Daerah Timur Laut, purata harga jualan rumah terendah Daerah Timur Laut pada tahun 2008 adalah RM21,904.76 dan purata jualan seunit rumah terendah bagi 2009,  RM24,176.65, 2010, RM20,640.21.  Ini saya rasa mungkin adalah harga jualan seunit terendah mungkin flat yang low cost dan juga purata harga tertinggi bagi dari Timur Laut RM1.75 juta pada tahun 2008, 2009, RM1.70 juta dan 2010, RM1.08, jika dilihat dari adalah satu julat daripada satu kos yang lebih kurang dari julat RM21,000 sampai kepada RM1.08 juta.  Sebagai Kerajaan Negeri kita memastikan dasar perumahan dapat membekalkan perumahan daripada pelbagai jenis daripada terendah kepada yang mewah.


Ini untuk memenuhi cita rasa pelbagai permintaan, saya rasa untuk pemuda, pemudi, tadi ADUN Padang Lalang menyebut, mereka perlu lebih realistik kerana pada masa lalu mungkin seperti lalu, tempat-tempat seperti di Green Lane, orang yang baru keluar daripada Universiti atau yang baru bekerja di sektor awam Green Lane yang, tempat yang bagus tetapi akibat kerana pembangunan sedia ada kawasan-kawasan boundary bandar telah semakin masuk.  Oleh itu kawasan-kawasan perumahan yang sedia ada menjadi semakin mahal tempat-tempat seperti Green Lane melambung tinggi harganya.  Oleh itu sayugia apa yang saya sebutkan tadi Kerajaan Negeri melalui Pihak Berkuasa Tempatan, kita telah cuba merubah, berusaha bagi meninggikan bekalan perumahan kawasan-kawasan yang baru, kerana kawasan pembangunan sedia ada sudah ada rumah, kita kena buka kawasan seperti ada rancangan untuk membina satu bandar yang terancang di Batu Kawan apabila jambatan kedua  siap nanti.  Ini adalah satu usaha Kerajaan untuk menguruskan pembangunan supaya pembangunan juga bukan sahaja berlaku di bandar, tetapi juga kepada kawasan-kawasan sebelum ini, sebelum dibangunkan.

Y.B. Dato’ Speaker:


Soalan tambahan.

Ahli Kawasan Komtar (Y.B. Tuan Ng Wei Aik):


Terima kasih Y.B. Dato’ Speaker, saya ingin tanya satu soalan. Kebelakangan ini adalah satu dakwaan yang serius dan Kerajaan Negeri yang diulangi oleh pemimpin-pemimpin Barisan Nasional bahawa Kerajaan Negeri sekarang ini bersubahat dengan pihak pemaju sehingga harga hartanah di Pulau Pinang melambung begitu tinggi.  Jadi saya  hendak menyampaikan satu penjelasan dan apakah tindakan yang akan diambil terhadap pembohongan sekali lagi oleh Barisan Nasional?

Ahli Kawasan Air Itam (Y.B. Tuan Wong Hon Wai):


Yang Berhormat Komtar, saya rasa, saya tidak tahu siapa yang membuat tohmahan itu, saya rasa dia tidak tahu ekonomi, kerana bukan sahaja di Pulau Pinang adalah satu peningkatan harga rumah juga berlaku di Kuala Lumpur, Johor Bahru, ini adalah satu petanda bahawa kerana market open ini adalah dikawal oleh pasaran bebas, di bidang pasaran bebas hanya stakeholder  sama ada dari segi pemaju dari segi kontraktor, dari segi institusi bank dan juga daripada Pihak Berkuasa dalam sistem pasaran bebas ini ada beberapa elemen dan sekiranya tuduhan sebegini adalah tuduhan liar yang sebegini langsung tidak berasas.  Ini ditentukan oleh pasaran. 

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):


Terima kasih Y.B. Dato’ Speaker,  saya memang tertarik tentang apa yang telah dikemukakan oleh Ahli daripada EXCO Perumahan yang pertama property bubble ini banyak sebab dia punya punca, salah satu pinjaman dari bank, kadang-kadang bank punya pinjaman tidak tentu hala untungnya.  Yang kedua spekulator, setakat yang ini, soalan yang pertama, di Negeri Pulau Pinang perumahan yang ada dalam Pulau Pinang berapa peratus yang dikawal kontrol oleh spekulator yang ingin meraih keuntungan.  Kalau sekiranya spekulator itu dia increase sampai 30% ini petanda-petanda yang tidak baik, kerana yang pertama dari segi harga rumah itu very artificial.  Satu lagi soalan tentang cadangan Kerajaan Negeri tentang tambah rumah yang stabilize harga rumah itu, tambah bilangan rumah. Jadi pada pandangan saya, soalan saya adalah:


Soalan saya adakah boleh membantu, kerana apa yang saya khuatir, apabila kita tambah bilangan, bagi saya, pandangan saya, adakah dengan penambahan perumahan yang dicadangkan oleh Kerajaan Negeri ini boleh membantu stabilize harga rumah, kerana apa yang saya khuatir, apabila kita tambah bilangan rumah, terutama sekali rumah bertingkat, jadi kalau kita tidak memenuhi penjualan sehingga 70 atau 60 peratus dari segi maintenance, latter part maintenance yang 40 percent yang tidak ambil itu menjadi bebanan kepada orang memiliki rumah, dan ini akan menimbulkan beberapa-beberapa perkara bermasalah di kemudian hari.  Pinta penjelasan.

Ahli Kawasan Air Itam (Y.B. Tuan Wong Hon Wai):


Terima kasih. Saya tidak  mempunyai angka tentang status, saya rasa Bank Negara mereka di pihak institusi bank, especially Bank Negara merupakan institusi yang membuat kawal selia terhadap kawalan faedah, kawalan pinjaman yang mereka mempunyai data yang lebih gitu dan mereka akan membuat adjustment berkenaan dengan apa yang berlaku dalam sistem pembangunan kita.


Berkenaan dengan soalan bertulis berkenaan bekalan rumah ini,  Sebenarnya kita telah lihat satu trend, bila mungkin dalam masa 15 tahun, 10 tahun, kebelakangan inilah ada satu trend di mana pemaju khasnya Timut Laut, mereka mempunyai satu kecenderungan untuk sama ada membina kondominium yang mewah ataupun  dipaksa oleh Kerajaan untuk membina low cost  dan low medium cost, kerana kawalan Kerajaan telah meminta mereka supaya mereka membina 33% daripada projek perumahan mereka melebihi peratus daripada  150 unit medium low cost.  Oleh itu satu kecenderungan bahawa di satu market supply, mempunyai low cost, LMC bahawa di satu kecenderungan ialah kondominium yang sangat mewah.  Oleh itu ini telah menimbulkan keresahan, kerana bukan semua orang, bukan semua keluarga mempunyai komposisi  keluarga yang sama, bukan semua orang mempunyai cita rasa yang sama.  Oleh itu bagi mereka yang ingin upgrade umpannya dia telah tinggal di rumah LMC, low cost, ingin naik taraf untuk membeli rumah yang lebih selesa, lebih elok, kemungkinan menghadapi  masalah di bahagian pulau boleh membuat pilihan di Seberang Perai, mereka banyak pilihan, rumah teres, you mahu pelbagai jenis, mereka ada pilihan.  Sekiranya mereka berbuat demikian di Pulau, mereka terkongkong dengan dasar yang tiga bilik, 630 kaki,  700 kaki persegi.


Oleh itu kita telah cuba melihat kepada masalah supaya menggalakkan, bukan sahaja pemaju-pemaju membina low cost, LMC. Kita juga melalui Polisi melalui garis panduan peningkatan penempatan dan nisbah MPPP ini supaya rumah pelbagai kategori 800 kaki persegi lebih diramaikan dalam Julat 200,000 lebih diramaikan supaya dapat memenuhi cita rasa bukan sahaja keluarga standard, suami isteri, tiga anak, keluarga yang kita ingatkan itu keluarga standard, ramai juga orang-orang bujang yang mungkin mempunyai cita rasa yang berlainan, citizen yang mempunyai keperluan yang berlainan.  Itu kita perlu membuat satu pendekatan supaya dasar kita lebih fleksibel untuk memenuhi keperluan pelbagai pihak, dan saya rasa ini berkenaan dengan bekalan rumah yang terlalu banyak,  saya rasa ini dapat diatasi dengan market cost, dengan apabila pemaju, kita memantau status melalui status overhang, apabila pemaju dia dapat tahu bahawa melalui pengalaman, dia dapat membuat perancangan, membuat perancangan dengan membaca data-data yang diketepikan oleh Bank Negara oleh JPPH mereka membuat perancangan supaya tidak berlaku overhang.

Y.B. Dato’ Speaker:


Soalan seterusnya Bagan Dalam.

Ahli Kawasan Bagan Dalam (Y.B. Tuan Tanasekharan a/l Autherapady) 



Y.B. Dato’ Speaker, soalan saya No. 5.

5.
Sila nyatakan jumlah Sekolah Tamil di Negeri Pulau Pinang yang telah menerima tanah dari Kerajaan Negeri Pulau Pinang?   Adakah  Kerajaan Negeri  berhasrat untuk memberi tanah kepada semua Sekolah Tamil yang tidak memiliki tanah sendiri?

Y.B. Timbalan Ketua Menteri II:


Y.B. Dato’ Speaker, soalan nombor lima (5) ialah isu pemberian tanah kepada sekolah-sekolah Tamil oleh Kerajaan Pakatan Rakyat.  Kerajaan Pakatan Rakyat memberi perhatian  terhadap keperluan asas  Sek. Jenis Kebangsaan Cina, Sekolah Agama Rakyat dan Sekolah Tamil Pulau Pinang sejak mengambil pentadbiran Kerajaan Negeri bulan Mac 2008. 


Selain memperuntukkan dana lebih daripada RM4.5 juta dan RM1.5 juta setahun untuk Sekolah-sekolah Cina dan Sekolah-sekolah Tamil masing-masing, Kerajaan Negeri telah memberi bidang tanah dengan keluasan yang mencukupi untuk membina tiga (3) buah Sekolah Tamil di Negeri Pulau Pinang yang memang telah lama menghadapi masalah tanah yang serius, sekolah-sekolah itu ialah:


(i)
SJK(T) Azad


(ii)
SJK(T) Ladang Batu Kawan


(iii)
SJK(T) Ladang Valdor


Bangunan SJK(T) Azad yang pada mulanya terletak di tanah milik swasta telah menjadi begitu usang sehingga tidak lagi kondusif untuk proses pembelajaran. Tambahan pula, pemilik tanah tersebut tidak bersedia untuk memberi kebenaran untuk kerja-kerja menaik taraf bangunan sekolah tersebut.  Memandangkan demikian, Kerajaan Negeri Pakatan Rakyat telah memperuntukkan sebidang tanah berukuran 1 ekar yang asalnya milik Majlis Perbandaran Pulau Pinang di Jalan Air Terjun, Daerah Timur Laut kepada SJK(T) Azad di mana kerja-kerja pembinaan bangunan baru di tanah pemberimilikan Kerajaan Negeri Pakatan Rakyat sedang berjalan lancar sekarang.


Bangunan SRJK(T) Ladang Valdor kini berada di atas tanah milik pihak swasta yang berukuran 0.25 ekar. Bilangan murid yang berdaftar di sekolah ini semakin bertambah setiap tahun sedangkan kapasiti dan fasiliti bangunan sekolah yang sedia ada tidak mencukupi bagi menyediakan persekitaran pembelajaran yang sesuai untuk pelajar.  Memandangkan demikian, Kerajaan Negeri Pulau Pinang dalam proses pengambilan sebidang tanah seluas dua (2) ekar dan bernilai RM2 juta memberi milik tanah tersebut kepada Chief Minister Incorporated dengan syarat nyata untuk diberimilikan kepada SRJK(T) Ladang Valdor.


Keadaan SRJK(T) Ladang Batu Kawan juga adalah begitu usang. Perkara ini telah pun disiarkan dalam akhbar The Star bertarikh 22 Oktober 2010 di mana sekolah ini tidak mempunyai bilik-bilik darjah yang mencukupi sehingga pelajar-pelajar terpaksa menggunakan rumah pekerja ladang yang berhampiran sebagai bilik darjah. Kerajaan Negeri Pakatan Rakyat telah lama menyedari keadaan pembelajaran yang tidak memuaskan di sekolah ini dan telah pun memperuntukkan sebidang tanah baru milik Penang Development Corporation berukuran dua (2) ekar bagi sekolah ini.


Di sini, Y.B, saya ingin menegaskan bahawa saya telah lama menulis kepada Menteri Pelajaran Persekutuan sebaik sahaja Majlis Mesyuarat Kerajaan Negeri Pakatan Rakyat memutuskan secara prinsip untuk memberi bidang tanah baru kepada SRJK(T) Valdor dan SJK(T) Ladang Batu Kawan sejak tahun 2008 memohon Kerajaan Persekutuan untuk memperuntukkan  dana untuk pembinaan bangunan baru sekolah-sekolah ini di mana sudah pastinya Kerajaan Negeri Pakatan akan memperuntukkan bidang tanah baru.


Akan tetapi sehingga kini, Kerajaan Negeri tidak menerima sebarang balasan daripada Y.B. Menteri Pelajaran sebelum ini termasuk Y.A.B. Tan Sri Muhyiddin Yassin yang merupakan Menteri Pelajaran Malaysia sekarang. Nampaknya Kerajaan Persekutuan tidak begitu komited kepada pembinaan bangunan baru bagi Sekolah-sekolah Tamil yang telah usang di Negeri Pulau Pinang.


Bagi persoalan adakah Kerajaan Negeri berhasrat untuk memberi tanah kepada kesemua Sekolah Tamil yang tidak mempunyai tanah sendiri, saya ingin menegaskan bahawa Kerajaan Negeri Pakatan Rakyat sentiasa prihatin terhadap keperluan-keperluan Sekolah-sekolah Tamil dan Cina di Negeri Pulau Pinang.


Dengan itu, Kerajaan Negeri sedia mengambil langkah-langkah yang bernas untuk menyelesaikan masalah yang dihadapi oleh Sekolah-sekolah Tamil dan Cina. Walaupun demikian, pemberimilikan tanah kepada sekolah bergantung secara langsung kepada kesanggupan Kerajaan Persekutuan untuk memperuntukkan dana bagi bangunan baru di mana Kerajaan Persekutuan mempunyai kuasa mutlak dalam memberi kelulusan untuk  pembinaan sekolah baru. 
Maka, kita Kerajaan Negeri Pulau Pinang akan bersedia memperuntukkan bidang tanah baru untuk Sekolah-sekolah Tamil yang tidak mempunyai tanahnya sendiri dengan syarat Kerajaan Persekutuan komited untuk memperuntukkan dana bagi pembinaan bangunan baru untuk sekolah-sekolah ini.  Terima kasih.

Ahli Kawasan Sri Delima( Y.B Tuan Sanisvara Nethaji Rayer a/l Rajaji):


Soalan.

Y.B. Dato' Speaker:


Seri Delima.

 Ahli Kawasan Sri Delima (Y.B Tuan Sanisvara Nethaji Rayer a/l Rajaji):


Baru-baru ini saya telah hadir satu majlis di kawasan Datok Keramat di Ramakrishna Ashrama, bersama-sama dengan Y.B. Datok Keramat di mana saya difahamkan bahawa oleh pihak pengurusan sekolah yang juga ada sekolah Tamil, bahawa peruntukan RM180,000.00 yang diberikan tahunan oleh Kerajaan Persekutuan telah dikurangkan kepada RM70,000.00 lebih daripada setengah sejak Kerajaan Pakatan Rakyat mengambil alih pimpinan Kerajaan Negeri Pulau Pinang. Memang ini adalah bercanggah dengan konsep 1Malaysia yang selalu ditemberangkan oleh Perdana Menteri kita. Tapi saya ingin tanya, mengapakah rakyat di Negeri Pulau Pinang khususnya Sekolah Tamil seperti Ramakrishna Ashrama dipinggirkan begitu dan adakah Kerajaan Negeri Pulau Pinang bercadang untuk memberi bantuan jikalau diperlukan? Terima Kasih.

Y.B. Timbalan Ketua Menteri II:


Terima Kasih Sri Delima. I think sejarah Sekolah-sekolah Tamil adalah sejarah yang sedih di negara ini. Dan saya ini bukan saja di Negeri Pulau Pinang sahaja tapi juga di negeri-negeri lain. Jadi apabila Kerajaan Pakatan Rakyat mengambil alih kita telah membuat satu kajian oleh Jawatankuasa Sekolah-sekolah Tamil untuk mendapat satu penjelasan gambaran terkini mengenai Sekolah-sekolah Tamil dan bagaimana kita akan mengatasi masalah-masalah. Jadi saya rasa pembangunan Sekolah Tamil ini adalah perlu kerjasama antara Kerajaan Negeri dan Kerajaan Persekutuan dan kita tahu bahawa bidang pendidikan adalah di bawah Kerajaan Persekutuan tapi isu pemberian tanah adalah itu memang hak Kerajaan Negeri. Jadi kita bersedia untuk memberi dan dalam tahun dua setengah tahun kita telah memberi tanah kepada sekolah Tamil dan saya rasa bahawa ada tanah-tanah yang diberi oleh Kerajaan lama walaupun saya tidak ada statistik mengenai itu tapi sekolah Ramakrishna ini saya pun tidak tahu kenapa dana itu dikurangkan tapi walau bagaimanapun saya rasa Kerajaan Negeri Pulau Pinang mulai dari tahun 2009 dan juga 2010 kita telah memberi dana sebanyak RM1.75 million kepada sekolah-sekolah Tamil kita juga bagi amaun yang sama kepada Sekolah-sekolah Agama Rakyat dan juga Sekolah-sekolah Cina dan sebagainya. Jadi dari segi ini Sekolah Tamil ini perlukan satu pembaharuan dan pembaharuan ini selama Kerajaan Persekutuan ini memang ada kuasa dalam hal ini kita boleh bagi tanah tapi kita tidak boleh  membina seperti sekolah di Batu Kawan ini ada tuduhan bahawa Kerajaan Negeri tidak buat apa-apa. Kita sudah bagi tanah dua (2) ekar yang telah diminta yang telah disediakan PDC sebelum itu so apabila kita mengambil kuasa ini kita telah memberi dua (2) ekar tanah ......(gangguan), sebentar.

Ahli Kawasan Permatang Berangan (Y.B. Tuan Haji Shabudin bin Yahaya):


Penjelasan.

Y.B. Timbalan Ketua Menteri II:


Sekejap saya bagi follow up, jadi saya rasa ini merupakan kita perlu satu visi dan bukan Sekolah-sekolah Tamil tetapi sekolah-sekolah lain yang tidak ada partially bantuan modal so kita boleh memahamilah apa yang dialami oleh sekolah Ramakrishna. 

Y.B. Dato’  Speaker:


 Ahli Kawasan Telok Bahang.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


Y.B. Dato’ Speaker, jawapan Ahli Yang Berhormat  Timbalan Ketua Menteri II tentang soalan ni dia melalut kepada pembangunan sekolah sebenarnya soalan ini berkenaan dengan tanah. Tak apalah, it’s okay kita terima. Tapi saya beritahu di kawasan Parlimen Balik Pulau, di Bayan Lepas, Sekolah Tamil Bayan lepas, RM1.2 million Kerajaan Pusat bagi, RM1.6 million Kerajaan Pusat bagi. Dalam pembinaan sekarang yang kemudian di sekolah Sungai Ara RM1.2 Billion Kerajaan Pusat bagi sekarang dah elok Yang Berhormat pergi tengok dua hari lepas cantik bukan main. Habis kenapa ada statement daripada Y.B. Timbalan Ketua Menteri II tentang Kerajaan Pusat dianaktirikan. Saya ingat terpulang pada wakil rakyat di kawasan itulah. 


Yang kedua ada lagi soalan, bolehkah Yang Berhormat apa nama Timbalan Ketua Menteri II mengatakan dengan tepat dengan betul bahawa pemberian tanah kepada Sekolah-sekolah Tamil yang tiga ini adalah usaha yang di initiate telah diusahakan oleh Kerajaan Negeri sekarang. Yang saya tahu on record telah dibuat oleh Kerajaan dulu sekolah Batu Kawan, tanah dua (2) ekar setengah Sekolah Tamil Batu kawan tanah itu telah pun diluluskan oleh Kerajaan dulu cuma Kerajaan sekarang bagi geran sahaja, geran tanah tu saja. Geran tu dia bagi dulu. Sekolah Azad pun telah di initiate oleh Kerajaan dulu dah diluluskan oleh Jawatankuasa Tanah ....(gangguan).

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Y.B. Dato’ Speaker, di sini saya minta peraturan.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


Nanti, nanti.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Atas isu peraturan.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


No, no, my floor.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Peraturan, peraturan, kalau ingin bertanyakan soalan, soalan itu harus mempunyai nas, Sekolah Azad itu tanah itu diberikan oleh Kerajaan Negeri sekarang.  Tanah itu diberi oleh Kerajaan Negeri sekarang bukan Kerajaan Barisan Nasional.  Bukan Kerajaan dahulu.

Y.B. Dato’ Speaker:


Biar dia jawab.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


Biar saya cerita tentang sejarah, Y.B. Dato Speaker. Sekolah Azad contohnya telah diambil inisiatif oleh Kerajaan dulu untuk nak bagi tanah ni kepada Sekolah Azad dan diluluskan pada peringkat MPPP punya. Diluluskan oleh Jawatankuasa Tanah MPSP kena dibawa kepada jawatankuasa penuh. Belum jawatankuasa penuh election pula kalah. Tapi kemudian selepas Kerajaan kerja baru ambil alih di bawah jawatan kuasa penuh ini ditolak. Ini politik MPPP masa tu semuanya sekarang ni semuanya dianggotai oleh pihak sanalah. Ditolak.. (gangguan). 

Ahli Kawasan Seberang Jaya (Y.B. Datuk Arif Shah bin Haji Omar Shah):


Lembu punya susu, sapi dapat nama.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


Lepas ditolak kemudiannya bawa pula, baru lulus fasal apa nak tunjuk bahawa Kerajaan Pusat, Kerajaan sekarang yang buat kerja. Sekolah Valdor serupa juga Kerajaan Barisan Nasional sudah bersetuju nak bagi tiga (3) ekar Yang Berhormat Perai kata nak bagi dua (2) ekar saja. Tak tahulah, jadi semua tindakan telah diambil dulu jadi Kerajaan sekarang tak boleh nak  claim kata ini kerja dia, sebenarnya kita dah buat dulu. Ini saya nak buat pembetulan, I think soalan  adakah Perai kata ini inisiatif daripada Kerajaan Negeri sekarang.

Y.B. Timbalan Ketua Menteri II:


Saya tak bimbang soalan-soalan begini biasalah memutarbelitkan semua fakta okey ....(gangguan), tak pa saya jawab. Isu Azad, kita ambil Azad memang dikatakan sebelum Pilihan Raya 2008, Kerajaan Barisan Nasional akan bagi sebidang tanah. Tapi mana rekod? Mana ada rekod? Saya cari selepas isu yang dibangkit oleh Seberang Jaya di Dewan ini saya betul saya pergi cari. Saya ada minta dulu bekas Ahli EXCO MIC bagi maklumat supaya kita akan melaksanakan dia tak bagi apa-apa. Bila saya cari satu bukti bahawa sebidang tanah yang dikenal pasti untuk sekolah Azad ini tidak ada. Maka kita mulakan satu proses baru. Proses baru tanah yang bernilai RM4.8 billion kemudian Kerajaan persekutuan ini telah meluluskan dana untuk bangunan.  Sekolah Batu Kawan, memang, saya pun tak mahu main politik sekolah Batu Kawan adalah usaha PDC melalui Kerajaan lama. Tapi dua (2) ekar tanah telah disediakan dalam pelan perancangan di Batu Kawan. Kemudian kelulusan ini kelulusan dalam Land Committee EXCO diberi oleh Kerajaan Pakatan Rakyat. Jadi sekarang ini, sekolah itu bukan bantuan modal bantuan penuh, so usaha sekarang diambil supaya mereka mendapat bantuan kewangan daripada Kerajaan Persekutuan untuk membina sekolah tapi tak ada. Valdor, ini janji-janji kosong oleh bekas Ketua Menteri kepada Sekolah Valdor. Dia kata saya akan bagi tanah, mana tanah? Tak ada, tak ada surat pun jadi kita ambil usaha supaya untuk mengambil 

aquisation dua (2) ekar tanah berjumlah dua (2) juta. So jadi Telok Bahang, Ahli Telok Bahang ini, saya belum habis, saya belum habis....(gangguan).  So bagilah saya tidak menolak Bayan Lepas, bahawa bangunan ini kita tidak ada kuasa. Kalau kita tidak ada kuasa kita  tidak akan bergantung kepada Kerajaan Persekutuan. So jadi tulah saya kata tadi, saya tidak katakan perlukan kerjasama dari kedua-dua pihak kalau Kerajaan Persekutuan, katakan okey kita akan mendirikan bangunan untuk semua sekolah di mana bangunan-bangunan ini telah usang, kita berjanji bagi tanah tak ada masalah. Tapi janganlah katakan satu bikin lain, bagi semua duit kepada Samy Vellu, Samy Vellu jadi Maharaja Sekolah-sekolah Tamil. Janganlah buat macam ini, biarkan Menteri Pendidikan buat keputusan. Bila saya tulis kepada tidak ada satu jawapan, inikah Kerajaan Persekutuan? So jadi saya katakan bahawa ini apabila kita mengambil alih memang ada pembaharuan rakyat boleh nampak orang India, orang Tamil boleh nampak satu pembaharuan kepada Sekolah-sekolah Tamil yang dilakukan oleh Kerajaan Pakatan Rakyat....(gangguan).

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):


RM1.6 juta yang kita dok bina itu.

Y.B. Dato’  Speaker:


Ada soalan lagi? Soalan ka apa?

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


Memang kita tak patut politikkan Sekolah Tamil ni kalau dah Kerajaan Negeri buat, kita sambunglah okeylah. Tapi jangan claim semuanya Kerajaan Negeri buat sekarang, dan Kerajaan dulu tak buat apa I think that’s wrong, tak betul. Yang kedua saya nak tanya Bagan Dalam, dalam pilihan raya yang lepas janji nak wujudkan satu sekolah sorry tanya kepada Perai, tolong tanya, Perai tolong tanya sama Bagan Dalam. Dulu ada janji nak buat satu sekolah Tamil di Bagan Dalam apa sudah jadi sekarang? Apa tindakan dah buat? 

Y.B. Timbalan Ketua Menteri II:


Saya ada cadang juga, apabila kita ambil alih Kerajaan Pusat, kita mahu bagi lesen satu ni Bagan Dalam. Disebabkan itu Ahli Kawasan ini telah bangkitkan sebelum pilihan raya tapi lesen siapa yang bagi? Macam judilah siapa yang bagi lesen? Kerajaan Persekutuan.  So kalau ada lesen saya ingat tak ada masalah. 

Y.B. Dato’ Speaker


Ahli Yang Berhormat Dewan akan berhenti berehat.

Dewan ditangguhkan pada jam 11.00 pagi

Dewan disambung semula pada jam 11.30 pagi

Y.B. Dato’ Speaker:


 Dewan disambung semula. Soalan seterusnya.  Yang Berhormat Tanjung Bunga.

Ahli Kawasan Tanjung Bunga (Y.B. Tuan Teh Yee Cheu):


Y.B. Dato’ Speaker, soalan saya nombor 6.

6.
Bilakah Freedom Of Information Act Pulau Pinang akan dienakmenkan?  Mengapa ditangguh-tangguhkan?  Sila beri jadual untuk dienakmenkan.

Y.B. Timbalan Ketua Menteri II:


Y.B. Dato’ Speaker, soalan adalah tentang apa tu Akta Kebebasan Maklumat Pulau Pinang 2010.  Rang Undang-Undang Kebebasan Maklumat Negeri Pulau Pinang telah pun diluluskan oleh Majlis Mesyuarat Kerajaan, MMK pada 6 Oktober 2010 dan akan dibentangkan untuk dibahaskan di persidangan Dewan Undangan kali ini.  Jadi Y.B. Dato’ Speaker, akta ini, usul, rang undang-undang ini akan dibentangkan kemudian akan dibahaskan pada Dewan pada sesi ini.

Ahli Kawasan Seberang Jaya (Y.B. Datuk Arif Shah bin Haji Omar Shah):


Soalan tambahan.  Y.B. Dato’ Speakar, saya nak tanya adakah benar bahawa sebenarnya Kerajaan Negeri berbohong mengenai Freedom Of Information Act.  Apakah maknanya freedom jika apabila amalan biasa, kita mudah mendapat maklumat kecuali diklasifikasikan di dalam OSA. Tetapi sekarang ini semua jabatan tidak boleh memberi maklumat kecuali dengan permohonan rasmi dan dikenakan bayaran apabila akta ini akan diperkenalkan.  Jadi, kenapakah Kerajaan Negeri dilihat menipu mengenai tajuk dan sepatutnya lebih tepat jika disebut sebagai Control of Information Act atau Akta Kawalan Maklumat dan bukannya Akta Kebebasan Maklumat.  Terima kasih.

Y.B. Timbalan Ketua Menteri II:


Y.B. Dato’ Speaker, saya rasa soalan-soalan ini akan dijawab kemudian. Walau bagaimanapun saya rasa tidak ada niat buruk untuk apa ni memperkenalkan Usul Rang Undang-undang ini akan dirujuk kepada Jawatankuasa Pilihan jadi isu ini penipuan, isu ini tak betul, apa tu buruknya maklumat itu tak timbul.  Jadi, Ahli dari Seberang Jaya ini berhak untuk berbahas sekali kemudian kita akan bagi jawapan.

Ahli Kawasan Sungai Dua (Y.B. Dato’ Haji Jasmin bin Mohamed): 

Soalan tambahan.  Y.B. Dato’ Speaker, boleh tak kalau boleh enakmen yang akan dibentangkan nanti ditangguhkan dahulu supaya perkara ini dapat 

diberi kepada pendengaran awam.  Biar orang ramai buat pandangan dulu, bagi komen dulu.  Selepas dapat komen daripada orang ramai barulah benda ini dihebohkan di Dewan Undangan ini.

Y.B. Timbalan Ketua Menteri II:


Kadang-kadang Sungai Dua ini jump the gun, put the gun to the horse.  Izinkan saya, ini usul, Rang Undang-undang Kebebasan Maklumat.  Ini akan diserahkan kepada committee apa yang disebutkan oleh Sungai Dua ini akan dilakukan oleh mesyuarat committee.  So, jadi ini bukan kita akan meneruskan enakmen, meluluskan.  Kita akan membentangkan Usul Rang Undang-undang Kebebasan Maklumat kemudian kita akan serahkan kepada Select Committee.

Ahli Kawasan Sungai Dua (Y.B. Dato’ Haji Jasmin bin Mohamed): 


Apa yang dibentangkan bukannya usul sebenarnya dan apa yang dibentangkan adalah enakmen.  Sebab itu sebelum enakmen ini dibentangkan, adalah wajar kita bagi kepada pendengaran awam dulu, biar orang ramai bagi komen dulu tentang benda-benda ini.  Benda-benda ini suatu yang penting untuk masa depan.

Y.B. Timbalan Ketua Menteri II:


Y.B. Dato’ Speaker, Sungai Dua ini selalu mahu cari pasal.  Tak apa la, tak apa la, sebab dia.  Kita akan serahkan kepada jawatankuasa pilihan, kemudian mungkin ada masa untuk bahas.  Kemudian perkara ini akan digulung oleh saya.  Jadi, memang ada peluang untuk menaikkan isu-isu yang berkaitan.  Jadi, isu ini ke tundaan enakmen ini tak timbul sekarang.

Ahli Kawasan Tanjung Bunga (Y.B. Tuan Teh Yee Cheu):


Terima kasih Y.B. Dato’ Speaker.  Satu soalan saya, memang satu political will yang dialu-alukan dan sangat menggalakkan oleh pihak Kerajaan Negeri Pulau Pinang.  Walau bagaimanapun, dalam enakmen ini ada sikit konservatif tapi saya fikir ini adalah satu perubahan yang hebat yang dibuat oleh PR yang mana BN tak pernah dan juga tak berani. Jadi, soalan saya di mana nanti mungkin kawan saya boleh jelaskan satu taksiran saya fikir mungkin tak jelas mana-mana orang berkenaan taksiran itu di beri dengan definisi yang jelas.  Dan mungkin satu lagi kawan saya boleh bahaskan bahawa dari segi ombudsman kalau boleh dibahaskan dengan jelas.  Terima kasih.

Y.B. Timbalan Ketua Menteri II:


Terima kasih Tanjung Bunga.  Tanjung Bunga ni dia sendiri tanya soalan dia sendiri sudah jawab.  So, peluang ini dibahaskan memang ada dan memang feedback daripada orang awam ini mungkin ada, so jangan bimbang.  Terima kasih.

Y.B. Dato’ Speaker :


Soalan seterusnya Sungai Dua.

Ahli Kawasan Sungai Dua (Y.B. Dato’ Haji Jasmin bin Mohamed):


Y.B. Dato’ Speaker, soalan saya nombor 7.

7.
(a)
Bolehkah Y.A.B. Ketua Menteri memberitahu Dewan ini berapakah jumlah dana yang telah berjaya dipungut oleh Kerajaan Negeri melalui sumbangan oleh syarikat dan lain-lain untuk tabung kemiskinan tegar mengikut tahun iaitu 2009 dan 2010.

(b)
Sila nyatakan jumlah syarikat dan lain-lain serta jumlah sumbangan mengikut tahun 2009 dan 2010.

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker, izinkan saya menjawab soalan nombor 22 dan soalan nombor 7 kerana tajuk yang lebih kurang serupa.  Y.B. Dato’ Speaker, pada 8 Mac 2008 selepas Kerajaan, selepas pada satu pertukaran Kerajaan, di mana Kerajaan PR mengumumkan perkara bahawa nak hapuskan atau Miskin Tegar Sifar dalam satu tahun.  Kerana sudah 50 tahun Barisan Nasional telah tidak dapat mengatasi masalah ini dan pada tahun 2008 dalam mesyuarat Dewan Undangan dalam satu bajet meeting telah meluluskan bajet sebanyak RM3 juta untuk program ini.  Dan di sini takrifan Miskin Tegar adalah, takrifan keluarga miskin tegar oleh Kerajaan Pusat jumlah pendapatan seisi keluarga secara bulanan hanyalah RM430.00 satu bulan.  Maksudnya, satu keluarga dalam satu rumah pendapatan mereka satu bulan tidak melebihi RM430.00 ditarafkan sebagai Miskin Tegar.  Akan tetapi, Kerajaan Negeri, Kerajaan PR menggunakan RM500.00 sebulan sebagai sesuatu takrifan.  


Di sini juga, pendapatan per kapita bulanan sebanyak RM100.00 satu bulan seorang.  Bantuan Kerajaan Negeri yang berbentuk tumpangan kewangan disalurkan secara bulanan terus ke akaun perbankan dan membolehkan golongan Miskin Tegar mengeluarkan dari garis kemiskinan dan di sini juga berikut ada maklumat berkenaan penerima Miskin Tegar melalui Program Membasmi Miskin Tegar sertakan bulan ini, tahun ini.  

(a) 
Di Daerah Timur Laut, 26 keluarga orang Melayu, 6 Cina, 6 India.  

(b) 
Di Daerah Barat Daya, 116 keluarga orang Melayu, 4 Cina, 1 India.  

(c) 
Di Seberang Perai Utara, banyak sekali ada 328 keluarga, Cina 1,    Hindu 13.  

(d) 
Di Seberang Perai Tengah, 156, Cina 17, India 20.  

(e) 
Di Seberang Perai Selatan, keluarga Melayu 42, Cina 6, Hindu 13.  


Jumlah seluruh Negeri Pulau Pinang ada 755 keluarga ditarafkan sebagai Miskin Tegar dan daripada jumlah angka ini ada 668 adalah keluarga daripada kaum orang Melayu, 34 Cina, 53 India.  Jikalau ambil kira ada keseluruhannya adalah Melayu 88.5%, Cina 4.5%, India 7%.  


Untuk Miskin Tegar mengikut jantina, di Daerah Timur Laut, lelaki 12, wanita 26.  Di Barat Daya, 68 untuk lelaki, 53 untuk wanita.  Seberang Perai Utara, 171 lelaki, 171 wanita.  Di SPT, 84 lelaki, 109 wanita.  Seberang Perai Selatan, 32 lelaki, 29 wanita.  Disini, jika di ambil purata lelaki hanya 48.6%, wanita 51.4%.  Setakat ini ada sebanyak 294 buah syarikat dan individu yang menjadi Rakan Anti Miskin atau RAK.  Jumlah sumbangan yang diterima pada tahun 2009 adalah sebanyak RM2,676,300.00.  Maka untuk bagi tahun 2010 sehingga September ini, jumlah sumbangan yang diterima adalah sebanyak RM774,000.00 dan sumbangan yang diterima daripada RAK adalah sebagai satu suntikan kepada peruntukan Kerajaan yang tersedia adalah sebanyak RM3 juta. 


Di sini saya ingin rakamkan di Dewan yang mulia ini bahawa memang ada dua, satu Program Miskin Tegar dan satu Program Penghargaan Warga Emas.  Cara accounting adalah SOP dan mengikut Kerajaan Pusat.  Saya percaya bahawa semua ADUN dari UMNO faham cara pengurusan kewangan kerana mereka amat berpengalaman. Untuk semua projek yang dijalankan, satu peruntukan mesti diperolehi sebelum menjalankan program ini.  Di sini saya ingin juga menjelaskan bahawa pembasmian Miskin Tegar ada RAK, Rakan Anti Miskin.  Untuk Warga Emas, 100% adalah daripada Kewangan Negeri dan bukan daripada sumbangan luar.  


Saya juga ingin merakamkan di sini bahawanya semua bayaran kepada keluarga Miskin Tegar adalah disalurkan terus masuk ke akaun mereka dan ini pulangan.  Saya berharap bahawa selepas penjelasan ini, Ahli-ahli Yang  Berhormat daripada pembangkang yang 100% UMNO faham bahawa kedua akaun ini adalah satu untuk Miskin Tegar dan satu lagi untuk Warga Emas tidak datang daripada sumbangan sesiapa melainkan dari penjimatan wang  Pentadbiran Pengurusan Kewangan di mana melalui open tender dan  menghapuskan rasuah mempunyai baki dan baki ini disalurkan balik kepada Warga Emas.  Daripada Miskin Tegar juga ada satu peruntukan RM3 juta yang  diluluskan pada tahun 2008 untuk tahun 2009 dan dibelanjakan pada tahun 2010.  Jangan sesekali juga menyentuh bahawanya ada sumbangan lain  untuk Warga Emas dan sebagainya.  

Ahli Kawasan Sungai Dua (Y.B. Dato’ Haji Jasmin bin Mohamed):


Soalan tambahan.  Adakah dengan jawapan yang diberi oleh Y.B. Sungai Puyu menggambarkan bahawa Y.A.B. Ketua Menteri telah berbohong kerana Y.A.B. Ketua Menteri telah menyatakan bahawa ada dua akaun untuk Miskin Tegar ini iaitu satu akaun untuk orang miskin, satu akaun untuk orang Islam dan satu bukan untuk orang Islam.  Dalam jawapan yang diberi hanya satu akaun sahaja, sebanyak 294 syarikat yang telah menyumbang kepada Akaun Miskin Tegar (RAK) tetapi Y.A.B. Ketua Menteri telah menjelaskan bahawa terdapat dua akaun yang dibuat, satu untuk orang Islam dan satu bukan orang Islam.  Yang Berhormat jawab hanya satu akaun sahaja, yang mana satu betul ni?  Jangan buat keliru.  Satu lagi, adakah Kerajaan Negeri sekarang ini tidak telus kerana dalam soalan saya, saya minta senaraikan nama-nama syarikat yang telah menyumbang untuk RAK ini, tetapi saya tidak diberi dan soalan saya ditolak oleh Speaker.  Kenapa tidak mahu memberi nama-nama syarikat, adakah tidak telus?  Kita beritahu kita Kerajaan yang telus tetapi adakah kita yang tidak telus?

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Y.B. Dato’ Speaker, peraturan.  Saya ingin bangkitkan sebelum itu.  Saya ingin bangkitkan Peraturan 46(13).  Saya rasa dia patut tanya soalan dengan lebih elok dan tertib, jangan buat tuduhan mengatakan bahawa Y.A.B. Ketua Menteri bercakap bohong dan sebagainya kerana itu menyentuh keperibadian seseorang.  Kalau hendak tanya soalan, tanya secara betul dan jangan putar-belitkan fakta.  

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):


Laluan.  Tadi kita dituduh memfitnah, munafik dan macam-macam lagi, kita tidak kata apa-apa pun.  

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Berulang kali saya lihat diulangi bahawa Y.A.B. Ketua Menteri berbohong.  Saya minta tarik balik.  

Ahli Kawasan Sungai Dua (Y.B. Dato’ Haji  Jasmin bin Mohamed):


Okey, duduklah.  

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Sebelum duduk, tarik balik perkataan itu.  

 Ahli Kawasan Sungai Dua (Y.B. Dato’ Haji Jasmin bin Mohamed):


Check balik handsard, saya kata adakah dengan jawapan yang diberi itu menggambarkan Ketua Menteri berbohong.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Itu sudah menyindir.

 Ahli Kawasan Sungai Dua (Y.B. Dato’ Haji Jasmin bin Mohamed):


Saya tidak menyindir.  Itu satu soalan.  

Y.B. Dato’ Speaker:


Biar saya buat keputusan.  Yang Berhormat Sungai Dua kata adakah so, Y.B. Sungai Puyu akan beri jawapan.

Ahli Kawasan Sungai Puyu (Y.B. Tuan Phee Boon Poh):


Saya amat kasihan kepada rakan saya Y.B. Sungai Dua, kasihan kerana walaupun dia sudah begitu berpengalaman, apabila mengatakan dua akaun, untuk Miskin Tegar  ada sub Lejar.  Dia faham cara pengurusan, okey saya tarik 


balik sedikit kerana dia bukan EXCO, dia tidak ada peluang untuk mengambil bahagian kerana walaupun begitu lama sebagai ADUN, beliau di sideline, walaupun pada tahun 2004, saya difahamkan ....(gangguan).

Ahli Kawasan Sungai Dua (Y.B. Dato’ Haji Jasmin bin Mohamed):


Itu baru menyindir.

Ahli Kawasan Sungai Puyu (Y.B. Tuan Phee Boon Poh):


Ya, kerana di sini memang ada dua sub lejar, sub lejar itu apa?  Semua kutipan pada tahun 2010 belum diaudit, sesiapa pun tidak boleh guna, ia disalurkan kepada sub lejar.  Faham?  Kalau tidak faham, tanya rakan di sebelah.  Oleh yang demikian tidak langsung menggunakan sumber kewangan.  Apabila ADUN UMNO yang begitu  berpengalaman tahu cara pengurusan, tetapi mereka masih cuba mewujudkan suasana yang was-was ini, itu saya tidak terima. Tidak terima kerana ini menunjukkan bahawa UMNO ini tidak .....(gangguan).

Ahli Kawasan Sungai Dua (Y.B. Dato’ Haji Jasmin bin Mohamed):


Itu soalan mudah, jawab sajalah.

Ahli Kawasan Sungai Puyu (Y.B. Tuan Phee Boon Poh):


Saya sudah jawab, you duduk dulu.  Saya sudah kata akaun itu ada dua sub lejar.  Dua sub lejar, kutipan kewangan untuk tahun 2010, sesiapa pun tidak boleh guna, kemungkinan UMNO boleh pakailah, sini kutip taruh poket.

Ahli Kawasan Sungai Dua (Y.B. Dato’ Haji Jasmin bin Mohamed):


Itu tuduhan, Y.B. Dato’ Speaker.  

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Itu betul.

Ahli Kawasan Sungai Puyu (Y.B. Tuan Phee Boon Poh):


Saya kata kemungkinan.  

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Mana duit itu? Saya hendak tanya mana duit itu, sampai sekarang tidak dikembalikan.  Duit itu disimpan di mana, dalam akaun sendiri ke, masuk poket sendiri.  RM100,000.00, tipu orang, UMNO tipu.

Y.B. Dato’ Speaker:


Jawapan sudah diberikan.  Saya hendak teruskan dengan soalan seterusnya.  

Ahli Kawasan Sungai Puyu (Y.B. Tuan Phee Boon Poh):


Nanti Y.B. Dato’ Speaker.  Saya sedikit keliru, di sana surat khabar kata UMNO sudah kutip, tapi di sini dia kata UMNO tidak kutip.  Yang mana betul?

Ahli Kawasan Sungai Dua (Y.B. Dato’ Haji Jasmin bin Mohamed):


UMNO tidak kutip, yang kutip adalah orang individu, bukan UMNO, UMNO tidak pernah keluarkan arahan untuk kutip...(gangguan).  Tidak ada arahan daripada UMNO.

Ahli Kawasan Sungai Puyu (Y.B. Tuan Phee Boon Poh):


Baik, baik.  Dia hendak kata bahawa Y.B. Penaga bukan UMNO sekarang.  

Y.B. Dato’ Speaker:


Soalan seterusnya.

Ahli Kawasan Sungai Dua (Y.B. Dato’ Haji Jasmin bin Mohamed):


Jawapan tak bagi lagi Y.B. Dato’ Speaker.

Y.B. Dato’ Speaker:


Jawapan sudah diberikan.

Ahli Kawasan Sungai Dua (Y.B. Dato’ Haji Jasmin bin Mohamed):


Belum, okey ada dua akaun, mana akaun satu, mana akaun dua, tolong buktikan.

Ahli Kawasan Sungai Puyu (Y.B. Tuan Phee Boon Poh):


Dua lejar.

Ahli Kawasan Sungai Puyu (Y.B. Tuan Phee Boon Poh):


Buktikan, mana satu.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


Minta laluan.  Saya hendak tanya ....(gangguan).

Ahli Kawasan Sungai Dua (Y.B. Dato’ Haji Jasmin bin Mohamed):


Jawapan saya tidak diberi lagi.

Y.B. Dato’ Speaker:


Jawapan sudah diberikan.  Okey, kata ada dua akaun, mana dua akaun itu, buktikan, buktikan.  

Ahli Kawasan Sungai Puyu (Y.B. Tuan Phee Boon Poh):


Dua lejar, kalau you begitu pandai you sudah jadi EXCO dahulu.  

Y.B. Dato’ Speaker:


Soalan seterusnya.  Saya hendak teruskan dengan soalan.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


Y.B. Dato’ Speaker, saya hendak tanya jawapan yang dijawab oleh Y.B. Sungai Puyu, ianya tidak tepat.  Yang dipohon adalah nama-nama syarikat, nama syarikat tidak diberikan, adakah itu sulit sangat sehingga tidak dapat dibentangkan di sini?

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker, saya pernah duduk di sana, bila saya minta senarai, apakah jawapan yang saya terima?  Yang Berhormat, jika berminat sila semak senarai dengan datang ke Pejabat UPEN.  Hari ini juga saya menjawab dengan mengembalikan perkara yang sama kepada UMNO, jika Y.B. Sungai Dua berminat untuk menyemak siapakah dalam senarai itu, sila datang ke UPEN untuk menyemak, saya boleh beri kebenaran.  

Ahli Kawasan Sungai Dua (Y.B. Dato’ Haji Jasmin bin Mohamed):


Itu tidak telus, tidak telus.  

Y.B. Dato’ Speaker:


Soalan tambahan.

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker, apabila saya dengar ini, ini telah menunjuk dan membuktikan sikap UMNO dan sikap Barisan Nasional.  Dulu bila dia kata macam ini, bagus, betul, tapi bila saya jawab yang sama kepada dia, dia kata tak telus, tak bagus.

Ahli Kawasan Seberang Jaya (Y.B. Datuk Arif Shah bin Haji Omar Shah):


Soalan tambahan.  Saya ingin tahu bolehkah Kerajaan Negeri memperjelaskan jika mengikut Amalan Pengurusan Kewangan Negeri dan Arahan Perbendaharaan iaitu jika ada pendapatan yang diterima daripada sesuatu sumber sama ada dari pemaju, swasta atau individu, ianya harus dikreditkan ke dalam Akaun Amanah Negeri dan bukannya ke dalam akaun-akaun lain yang diwujudkan kemudian. Adakah benar bahawa ada, nyatakan bahawa sumbangan ini ada hubung kait dengan satu bayaran premium kepada Kerajaan Negeri pada kadar RM3.2 juta berikutan tukar syarat tanah tertentu.  


Jika benar, sudahkah premium ini dikreditkan ke dalam Akaun Kumpulan wang Disatukan.  Di manakah amalan CAT jika ianya berlaku sedemikian?  Terima kasih.

Ahli Kawasan Sungai Puyu (Y.B. Tuan Phee Boon Poh):


Y.B. Dato’ Speaker, Yang Berhormat kata satu bayaran premium RM3.2 juta, sila namakan syarikat itu?  Ada banyak syarikat yang membuat bayaran premium, sekarang you berani kata RM3.2 juta adalah nilai premium yang dibayar oleh syarikat, spesifiknya apa syarikat itu, jangan hanya tembak-tembak kosong.  Faham tidak?

Ahli Kawasan Seberang Jaya (Y.B. Datuk Arif Shah bin Haji Omar Shah):


Soalan saya adakah benar, kalau tidak benar jawab tidak benar.  Saya tidak ada maklumat tetapi Kerajaan Negeri ada maklumat.


Ahli Kawasan Sungai Puyu (Y.B. Tuan Phee Boon Poh):


Siapa yang hendak jawab macam ini?  

Ahli Kawasan Seberang Jaya (Y.B. Datuk Arif Shah bin Haji Omar Shah):


Saya tidak ada maklumat, Kerajaan Negeri ada maklumat.

Ahli Kawasan Sungai Puyu (Y.B. Tuan Phee Boon Poh):


Bermakna Y.B. Dato’ Speaker, saya tidak mahu jawab kerana dia hanya cakap kosong, dia sudah tidak ada modal dan terpaksa buat macam ini.

Ahli Kawasan Seberang Jaya (Y.B. Datuk Arif Shah bin Haji Omar Shah):


Bermakna ini tidak ada ketelusan, saya tanya you jawablah.  Sila bagi senarai dan tidak payah menyusahkan UPEN, daripada situ kita boleh kaji dan tahu, itulah gunanya you duduk sana sebagai EXCO ialah untuk memberi maklumat. 

Ahli Kawasan Sungai Puyu (Y.B. Tuan Phee Boon Poh):


Ya, maklumat saya sudah tunjuk...(gangguan).

Ahli Kawasan Seberang Jaya (Y.B. Datuk Arif Shah bin Haji Omar Shah):


Kalau tidak ada kebebasan untuk memberi maklumat, kalau tidak ada transparency untuk memberitahu dan selepas itu buat tuduhan yang bukan-bukan, maknanya amalan semasa Y.B. Sungai Puyu menjadi Pembangkang, masih sama juga semasa dalam EXCO sekarang.

Ahli Kawasan Sungai Puyu (Y.B. Tuan Phee Boon Poh):


Inilah yang menunjukkan satu sikap  hanya nak tembak kosong.  Bila kata RM3.2 juta, saya minta tolong spesifik, dia kata dia tak tahu pula, dia hanya nak tanya, tembak-tembak tengok dia boleh kena tidak.  Ini tidak kena.  Semua kutipan untuk tahun 2010 telah disalurkan dalam satu akaun, akan diaudit dan disalurkan.  Bukan you tidak tahu dan faham.  Bila you sudah faham, bila saya kata 11 UMNO yang begitu berpengalaman masih lagi hendak buat kenyataan bahawa duit itu telah digunakan untuk Warga Emas, itu hanya satu fitnah.  Faham tidak, ini adalah fitnah.  Saya berharap pada satu hari, saya boleh jumpa Y.B. dari Seberang Jaya di syurga....(ketawa), not to meet in hell, so repent before its too late.  

Y.B. Dato’ Speaker:


Soalan seterusnya, Y.B. Pulau Betong.

Ahli Kawasan Pulau Betong (Y.B. Tuan Haji Sr Muhamad Farid bin Saad):


Soalan saya No. 9.

Ahli-ahli Kerajaan:


Belum lagi, No. 8 dulu.

Ahli Kawasan Pulau Betong (Y.B. Tuan Haji Sr Muhamad Farid bin Saad):


Y.B. Dato’ Speaker panggil saya, saya bangun jawablah, mungkin saya tersilap.

Y.B. Dato’ Speaker:


Y.B. Sungai Pinang.         

Ahli Kawasan Sungai Pinang (Y.B. Tuan Koid Teng Guan):


Soalan saya No. 8.

8.
Sila berikan maklumat terperinci berkenaan status pengorekan pasir dan tanah di kawasan Genting dan Sungai Rusa di Balik Pulau, Daerah Barat Daya. Sila nyatakan jumlah cukai royalti (Duty Royalty) yang telah diperolehi pada tempoh lima (5) tahun kebelakangan ini.

Y.A.B. Ketua Menteri:


Terima kasih Y.B. Dato’ Speaker.  Maklumat-maklumat berkenaan status pengorekan pasir dan tanah di kawasan Genting dan Sungai Rusa, Balik Pulau adalah seperti di Lampiran A  iaitu untuk Plot 668, 69, 70, 89 semua kepada satu syarikat bernama JanuariJaya Sdn. Bhd. untuk cover Sungai Rusa.  Plot 60 tuan tanah adalah Fazilah bt Sulaiman, Hussain bin Sulaiman dan Mohamad Derani bin Sulaiman, Lot 337 pemilik tanah ialah Encik Yusof bin Hassan, Puan Zainab binti Md Hassan, Puan Timah binti Hassan dan Puan Ropeah binti Hashim, Encik Ismail bin Rejab dan lot 338 Encik Hussain bin Darus, Encik Hasan bin Darus, Encik Mat bin Darus dan Encik Omar bin Darus tiada kaitan dengan Dato’ Pegawai Kewangan saya dan bayaran royalti tidak dikenakan ke atas kedua-dua

tanah tapak yang disebut kerana tanah tersebut merupakan geran First Grade, Condition A dan Condition B, namun pelan kerja tanah diperlukan untuk dikemukakan kepada Pihak Berkuasa Tempatan bagi kawasan-kawasan tersebut. 


Untuk makluman Ahli Yang Berhormat kuari-kuari tersebut beroperasi di atas tanah persendirian dan berstatus first grade, Condition A dan B adalah seperti berikut:


i)
Syarat nyata bagi tanah-tanah berstatus First Grade adalah seperti berikut:-



The land comprise in this title:

(a)
shall not be affected by any provision of National Land Code Limiting the compensation payable on tha exercise by the State Authority of a right of access or use conferred by Chapter 3 of Part Three of the Code or on the creation of a Collector’s right of way ...(dengan izin) dan 

(b)
subject to the implied condition that land is liable to be re-entered if it is abandoned for more than three years, shall revert to the State only if the proprietor for the time being dies without heirs; and the title shall confer the absolute right to all forest produce and to all oil, mineral and other natural deposits on or below the surface of the land (including the right to work or extract and such produce or deposit and remove it beyond the boundaries of the land.”

ii) Tanah-tanah dengan syarat nyata Condition A adalah seperti berikut:-

 “The land comprised in this title shall not be affected by any provision of The National Land Code or any other written law prohibiting mining on the removal of specific materials beyond the boundaries of the land, expect a provision prohibiting the prospecting for and extraction of mineral oil dan 

iii)
Tanah-tanah dengan syarat nyata Condition B maksudnya adalah seperti berikut :  

“The land comprised in this title shall not be affect by any provision of The National Land Code or any other written law prohibiting mining on the removal of specific materials beyond the boundaries of the land”

dan inilah sebabnya royalti tidak dikenakan, sekian terima kasih.

Ahli Kawasan Sungai Pinang (Y.B. Tuan Koid Teng Guan):


Y.B. Dato’ Speaker, soalan tambahan sejak tahun 80-an lagi saya sudah sedar iaitu “buntingsua, buntingsua” ...(bahasa Hokkien), ialah nama yang digelar untuk pasir genting yang merupakan pasir yang berkualiti baik harus yang digunakan untuk plaster dinding dan plaster siling, pasir genting ini diperolehi dari Balik Pulau Genting bukan Genting Highlands di Negeri Pahang soalan okey, I can go to soalan, mungkin Ahli dari Telok Bahang lebih arif dengan pasir Genting ini sebab rumahnya berdekatan dengan tapak pengorekan tersebut. Isu pengorekan pasir ini bukan satu perkara yang baru berlaku ianya sudah berlaku semasa Barisan Nasional menjajah negeri kita, (gangguan suara) Ahli Pulau Betong sebagai Ahli dari tahun 2004, dia sudah menjadi Ahli begitu lama baru beberapa bulan ia membangkitkan perkara mengorek pasir di kawasan Balik Pulau. Okey, soalan saya ialah mengapa isu pasir ini baru dibangkitkan sekarang ini? Mungkin ini satu muslihat Barisan Nasional yang sengaja memburukkan nama Kerajaan Pakatan Rakyat.

Y.A.B. Ketua Menteri:


Terima Kasih kepada Y.B. Sungai Pinang. Memang benar bahawa Kerajaan Pakatan Rakyat tidak membenarkan mana-mana aktiviti pengorekan pasir secara haram dan tindakan tegas akan diambil ke atas mana-mana pihak yang menjalankan pengorekan tanpa mengikut peraturan maka saya ingin memaklumkan kepada Dewan yang mulia ini bahawa laporan Ketua Audit Negara yang terkini pun mengatakan dengan jelas bahawa tidak wujudnya kes-kes kecurian pasir di Pulau Pinang dan ini dengan sendiri menunjukkan bahawa tohmahan-tohmahan yang dibuat oleh pihak tertentu yang tidak bertanggungjawab adalah tidak berasas sama sekali termasuk tentang satu kes yang kononnya berlaku tapi apabila didapati tanah itu adalah tanah milikan Kerajaan Persekutuan saya rasa ini dengan jelasnya menunjukkan bahawa pihak yang sepatutnya yang bertanggungjawab telah gagal menjalankan tanggungjawabnya tetapi cuba pula mengalihkan perhatian dengan mempersalahkan Kerajaan Negeri pula bila yang sepatutnya diambil tindakan ialah kegagalan tuan punya tanah sendiri untuk menjaga tanah milikan Kerajaan Persekutuan. Sekian.

Ahli Kawasan Pulau Betong (Y.B. Tuan Haji Sr. Muhamad Farid bin Saad):


Soalan tambahan, saya akan membahaskan soalan ini nanti, soalan tambahan saya kepada soalan ini adalah memandangkan kawasan tanah yang dikorek di kawasan itu tidak ditambun semula menyebabkan kawasan itu menjadi rendah dan selalu dilanda banjir dan tenggelam, pertama dan yang kedua apabila tanah dikeluarkan daripada kawasan ke tempat lain, seperti kata Yang Berhormat tadi diangkut ke tempat lain menyebabkan laluan kotor dan sebagainya. Apakah tindakan yang diambil oleh pihak Kerajaan Negeri seperti memantau seperti tidak ada pengeluaran tanah ini dan kawasan-kawasan tanah yang telah dikorek itu ditambun semula bagi kawasan-kawasan dan sebagainya.

Y.A.B. Ketua Menteri:


Yang Berhormat, saya rasa Yang Berhormat yang membangkitkan soalan ini adalah berkaitan dengan soil structure  dan tentang isu pengeluaran tanah. Saya rasa ini lain daripada jawapan soalan asal berkaitan dengan kelulusan yang diberikan,  saya rasa sekiranya ada masalah tentang kestabilan tanah akibat kerja yang dijalankan oleh tuan punya tanah ke atas tanah sendiri. Saya rasa Yang Berhormat boleh membuat aduan kepada Pihak Berkuasa Tempatan (PBT) supaya satu siasatan dapat dijalankan, tapi yang penting kedua-dua kawasan di sini adalah jelas ini adalah tanah milikan tuan tanah sendiri so, sekiranya ada apa-apa risiko, ada apa-apa kejadian yang berlaku ini akan ditanggung oleh tuan tanah sendiri tapi tentu dari segi kepentingan awam kalau Yang Berhormat ada bukti bolehlah membuat aduan kepada PBT mungkin tuan punya tanah Fadzilah, Yussof, Hussain telah melakukan apa-apa salah laku maka saya akan memberikan jaminan berdasarkan aduan yang dibuat oleh Yang Berhormat saya akan mengarahkan PBT untuk mengambil tindakan yang sewajarnya.

Ahli Kawasan Padang Lalang (Y.B. Tuan Tan Cheong Heng):


Soalan tambahan. Boleh saya  bertanya berkenaan perkembangan yang terbaru di Lima Kongsi satu juga korek pasir dan menjadikan lima (5) Ahli Majlis MPSP dituduh salah guna kuasa bolehkah Y.A.B. Ketua Menteri memberi jawapan yang terperinci?

Y.A.B. Ketua Menteri:


Y.B. Dato’ Speaker, sungguhpun soalan daripada Yang Berhormat lari sedikit daripada soalan asal tetapi benarkan saya untuk diberikan peluang untuk menjawab soalan tambahan daripada Yang Berhormat ini.  Sebenarnya satu siasatan telah pun dijalankan oleh pihak Jawatankuasa Khas EXCO terhadap aduan-aduan awam yang dibuat ke atas pengorekan pasir  yang berlaku di atas tanah Lima Kongsi ini dan perlu saya sebutkan sekali lagi bahawa tanah ini adalah milikan pihak yang menjalankan atau mengusahakan pasir, ini bukanlah kes kecurian pasir , tapi soalannya adalah sama ada pengorekan pasir dijalankan mengikut peraturan yang ditetapkan. 


Hasil daripada siasatan yang dibuat oleh Jawatankuasa Khas EXCO yang dipengerusikan oleh Y.B. daripada Bukit Tambun dan yang telah disampaikan kepada EXCO maka rumusan yang dibuat oleh EXCO ialah bahawa oleh kerana pemilik tanah sama ada terkeliru atau tidak tentang peraturan yang telah ditetapkan di bawah Kanun Tanah Negara,  mereka telah menjalankan pengorekan pasir tanpa mengikut peraturan ini berlainan dengan menjalankan pengorekan haram  kerana mereka ada jalankan atau ada bentangkan permohonan tetapi kerana ada sesuatu kekeliruan yang timbul maka sebarang aktiviti yang dijalankan tidak mengikut peraturan,  iaitu ia mesti dikeluarkan dari takrifan bukit kerana ia adalah ditakrifkan sebagai tanah bukit, sungguhpun mungkin bukan bukit,  kerana ini tidak dikeluarkan maka ini tidak mengikut peraturan kalau dikeluarkan maka tidak menjadi masalah kerana dia ada tanah gred A. Seperti yang saya sebut tadi tanah gred A mereka boleh menjalankan aktiviti pengorekan pasir atas tanah dia sendiri.


Maka oleh kerana ia tidak mengikuti peraturan Kerajaan Negeri menerusi keputusan EXCO telah pun membuat keputusan bahawa mereka diarahkan untuk menghentikan dengan segera pengorekan pasir dan dikenakan denda atas pengorekan pasir yang tidak mengikut peraturan, kini pihak Pejabat Daerah sedang mengkaji jumlah yang harus dikenakan dan perkara ini saya rasa telah ataupun akan disampaikan kepada pihak syarikat yang berkenaan maka sehingga sekarang tidak ada sebarang pengorekan pasir dijalankan dan berkaitan dengan tuduhan ke atas Ahli-ahli Majlis MPSP, sekiranya Ahli-ahli Majlis MPSP yang terlibat menjalankan tugas mereka dengan tidak teratur atau melampaui kuasa mereka maka tindakan akan diambil oleh pihak Kerajaan Negeri,  tetapi kita, EXCO memerhatikan bahawa mereka hanya menjalankan tugas sebagai Ahli MPSP dan sekiranya mereka dihadapi sebarang tindakan maka saya ingin menyebut di sini bahawa Kerajaan Negeri sedia memberikan sokongan kepada Ahli-ahli MPSP yang menjalankan tugas mereka dan sekiranya seperti apa yang didakwa bahawa mereka akan disaman maka Kerajaan Negeri akan mengambil tindakan yang sewajarnya untuk membela mereka.


Kerajaan Negeri tidak akan teragak-agak mengambil tindakan ke atas mana-mana Wakil Rakyat atau mana-mana pegawai Kerajaan yang melampaui kuasa mereka tetapi pada masa yang sama kita pun akan membela habis-habisan mana-mana pegawai yang cuba dianiayai oleh mana-mana pihak atas dasar mereka menjalankan tugas mereka. Sekian terima kasih.

Y.B. Dato’ Speaker:


Soalan seterusnya soalan 9.

Ahli Kawasan Pulau Betong (Y.B. Tuan Haji Sr. Muhamad Farid bin Saad):


Y.B. Dato’ Speaker, soalan saya nombor 9.

9.
Y.A.B. Ketua Menteri berhasrat untuk menjadikan Negeri Pulau Pinang sebuah International City/State. Apakah kriteria yang digunakan untuk meletakkan negeri ini di tahap itu?  Apakah perancangan dan pelan tindakan yang telah diambil ke arah itu?

Ahli Kawasan Air Itam (Y.B. Tuan Wong Hon Wai):


Y.B. Dato’ Speaker, terima kasih Y.B. dari Pulau Betong membangkitkan isu tentang International City Kerajaan Negeri Pulau Pinang berhasrat menjadikan negeri kita sebuah International City berpendapatan tinggi dan knowledge-based economy dengan mencakupi GDP RM45 bilion, dan pendapatan per-kapita RM50,000.00 menjelang tahun 2020.  


GDP Negeri Pulau Pinang telah meningkat daripada RM1.3 billion pada tahun 1970 dan peningkatan ini sebahagian besar disebabkan perkembangan sektor pembuatan manufacturing yang kini menyumbang 39 peratus ekonomi Pulau Pinang dan sektor perkhidmatan menyumbang 57 peratus Pulau Pinang menyumbang lebih kurang 25 peratus daripada import dan eksport Malaysia sama ada dalam jumlah nilai atau jumlah volum.


Y.B. Dato’ Speaker, kepada ini ada syarikat yang tertarik kepada Pulau Pinang membuat pelaburan di Pulau Pinang termasuk Honeywell Aerospace Avionics Malaysia, Ibiden Electronic Sdn. Bhd. dan National Instrument dengan fasiliti operasi pendidikan dan pembangunan di Pulau Pinang, B Braun juga telah membelanjakan 100 million Euro untuk fasilitet penyelidikannya dan pembukaan kilang Wafer Fabrication Osram pertama di Asia untuk lampu LED. 


Untuk sebab ini dalam usaha kami juga sebagai Software Valley Knowledge-Based Economy, Kerajaan Negeri mengambil berat untuk menjadi Pulau Pinang sebagai satu a livable city ....(dengan izin) and vibrant city.  Baru-baru ini ECA International telah memilih Pulau Pinang sebagai menduduki tangga ke lapan bandar raya paling sesuai didiami di Asia dan juga salah satu daripada 30 Global Business Process Outsourcing Centre For The Future dan UNESCO telah mengisytiharkan Negeri Pulau Pinang sebagai Tapak Warisan atas keunikan nilai kebudayaan yang berbilang dan warisan hidup.  


Cabaran Pulau Pinang adalah untuk mengekalkan kelebihan Pulau Pinang dengan menukarkan ekonomi yang berdasarkan pengetahuan dan inovasi kita mempunyai perancangan untuk Hab Pendidikan di Balik Pulau yang berkeluasan 200 ekar yang dicadangkan pengembangan Penang Skills Development Corporation (PSDC) digunakan sebagai pusat untuk membangunkan pengetahuan, kepakaran dan sumber manusia.


11 strategi telah dikenal pasti untuk mentransformasikan Pulau Pinang kepada sebuah bandar raya antarabangsa dan  berpendapatan tinggi seperti berikut:


(i)
Perkhidmatan awam yang berkemampuan, bersih dan cekap;

(ii) Komitmen tinggi terhadap pembangunan ekonomi; 


(iii)
Public-Private Partnership (PPP) yang lebih kerap;

(iv) Adalah menjadi misi Kerajaan Negeri Pulau Pinang untuk menjadi sebuah Kerajaan berjiwa rakyat berteraskan prinsip 3P iaitu untuk memperkasakan rakyat dengan kepakaran, ilmu pengetahuan dan pendidikan; memperkuasakan rakyat dengan hak-hak asasi, kebebasan asas dan kebertanggungjawaban menghormati kedaulatan undang-undang; dan memperkayakan rakyat dengan berkongsi kekayaan dan hasil ekonomi negeri demi mencapai keadaan sosioekonomi;

(v) 
Pembangunan sumber manusia ke arah kecemerlangan, kreativiti dan inovasi; 

(vi) Keluhuran undang-undang untuk memastikan kepastian, keadilan dan public order; 

(vii) 
Cekap,  Akauntabiliti,  Telus dengan pimpinan yang berintegriti;  

(viii) Menjenamakan Pulau Pinang untuk memastikan kualiti,  boleh harap,   keselamatan,  berterusan dan integriti; 

(ix) Pembangunan yang berterusan dan seimbang untuk mencapai negeri hijau. Pengumuman baru-baru ini di mana Pulau Pinang memberi tumpuan kepada Green Building Index (GBI) adalah memastikan pembangunan di Pulau Pinang lebih mesra kepada persekitaran; 

(x) 
Keharmonian sosial mendukung demokrasi, menghormati perbezaan individu,  peluang sama dan tiada diskriminasi;  dan 

(xi) 
Pembinaan masyarakat madani dengan pendidikan moral.

Y.B. Dato’ Speaker:


Soalan tambahan, Y.B. Pulau Betong.

Ahli Kawasan Pulau Betong (Y.B. Tuan Haji Sr. Muhamad Farid bin Saad)


Terima kasih, Y.B. Dato’ Speaker.   Selalunya kalau ditakrifkan sebagai   Majlis Perbandaran dia ada kriteria-kriteria  yang spesifik, mesti ada sekolah,  institusi dan sebagainya.   Tetapi untuk mencapai  tahap  International City    apa kriterianya    yang mengatakan  yang mengatakan apabila  achieve  target ini, kita boleh ditakrifkan sebagai International City.  Apakah kriteria yang dibuat  atau perbandingan dengan mana  city-city yang lain,  bandar-bandar di negara lain yang  boleh dikatakan contoh.     

Ahli Kawasan  Air Itam (Y.B. Tuan Wong Hon Wai):


Terima kasih  di atas soalan Y.B. Pulau Betong.  Saya rasa  kita mempunyai kekuatan kita sendiri  dan kita tidak harus  meniru mana-mana  model bandar raya yang  lain kerana kita memang ada  mempunyai kekuatan dari segi bandar raya.   Apabila kita  mempunyai sejarah lebih dari 100 tahun  dan kita juga mempunyai keunikan warisan yang tidak dapat dicontohi oleh mana-mana negara lain.  Ini adalah merupakan keunikan kita dan dari segi   sebuah bandar raya antarabangsa   antara kriterianya ialah  kita mempunyai international mindset.  Apabila kita berurusan  dengan peniaga-peniaga,  menggunakan amalan-amalan antarabangsa. Baru-baru ini  Kerajaan Negeri telah mendapat pengiktirafan daripada bukan sahaja  Tranparency International dan juga daripada  Auditor General  Report 2009. 


Mengamalkan amalan  yang telah memenuhi  contoh-contoh antarabangsa.  International City bukan sahaja satu city  yang mempunyai bangunan pencakar langit  100 tingkat.   Itu bukan kepuasan kita sebagai  bandar antara bangsa.  Bandar antarabangsa ini bukan hardware nya,  software nya, sistem pentadbirannya  dan juga kepimpinan leadership nya yang juga memenuhi piawaian antarabangsa dan kita apabila mendapat penghormatan antarabangsa sebegini,  seperti The Best International, pengiktirafan UNESCO, ini adalah antara  dan juga pelaburan.   Apabila  pelabur antara bangsa ingin melabur di Pulau Pinang meneruskan  pelaburan di kilang-kilang kita,  ini juga  merupakan satu contoh bagaimana mereka mempunyai keyakinan terhadap political industry di Pulau Pinang. Ini adalah antara kriteria yang  kita boleh

dipantau.   Sebenarnya memang mana-mana International City di dunia ini ada kekuatannya sendiri.   Kita tidak perlu fix into the straight jacket, kita tidak perlu fix into mana-mana takrif atau mana-mana takrifan, mana-mana school of thoughts.    Apa perlu yang kita buat ialah setiap tindakan, setiap dasar,  setiap polisi kita,  kita menjurus ke arah itu.  Itu adalah satu on going effort  kerana hari ini  100 tahun dahulu,  kita adalah International City, apabila pedagang-pedagang datang ke Pulau Pinang untuk  berniaga, dari Arab, India dari China.  It was an international port  pada masa itu, tetapi apabila masa  beredar kita perlu juga catch up, kita perlu juga kejar supaya kita dapat setanding.  Ini adalah satu on going effort supaya kita benchmark dengan negara-negara yang lain.  Sekian. 

Y.B. Dato’ Speaker:


Y.B. Seri Delima.

Ahli Kawasan  Seri Delima (Y.B. Tuan Sanisvara Nethaji Rayer a/l Rajaji):


Terima kasih kepada Yang Berhormat yang memberi penjelasan yang begitu teliti tentang langkah-langkah yang telah diambil untuk menjadikan Pulau Pinang sebagai International City  tetapi  soalan saya  ada tiga bahagian, adakah Yang Berhormat sedar tindakan-tindakan yang diambil ini sedang disabotaj? Pertama oleh pihak-pihak tertentu dan kedua, pihak-pihak tertentu itu  tidak  sedar apabila kita jadikan Penang ini International City ada pelancong-pelancong  dari luar negara melancong daripada dalam negara termasuk pelancong-pelancong berbangsa Cina, India dan kebanyakan  pelancong Melayu daripada  Terengganu, Kelantan,  Pahang, Johor Bharu yang datang  ke Pulau Pinang disebabkan kerana  keunikan Pulau Pinang  dengan tarikan tempat-tempat pelancongan  dan juga keenakan makanannya.  


Ada pihak-pihak yang sabotaj dan pihak-pihak ini adalah bukan lain daripada pihak-pihak  yang pergi membuat satu ucapan yang berkobar-kobar  semasa umpamanya dalam persidangan UMNO. Soalan saya, dengar dulu soalan, iaitu Ahli Pulau Betong sendiri baru-baru ini dalam persidangan tergempar  Persidangan  UMNO mengeluarkan kenyataan melaung Melayu di Pulau Pinang hilang  tanah, ini didengar  oleh  semua wakil-wakil yang menghadiri persidangan UMNO.   Pertamanya, ianya satu fitnah.  Di sini beliau tanya soalan, seolah-olah  beliau prihatin dengan   Pulau Pinang.  Mahu menjadikan Pulau Pinang International City.  

Y.B. Dato’ Speaker:


Teruskan kepada soalan.  

Ahli Kawasan  Seri Delima (Y.B. Tuan Sanisvara Nethaji Rayer a/l Rajaji):


Tetapi  dalam persidangan UMNO beliau pergi membuat kenyataan-kenyataan yang berbau fitnah mengatakan bahawa orang Melayu di Pulau Pinang hilang tanah. Soalan saya apakah tindakan yang diambil  Kerajaan Negeri Pulau Pinang untuk lawan fitnah-fitnah yang dikeluarkan oleh Yang Berhormat daripada Pulau Betong sendiri. Kalau seorang Yang Berhormat  mesti ikhlas membuat kenyataan.  Jangan pergi buat  kenyataan begitu tentang Pulau Pinang yang menjatuhkan maruah Pulau Pinang dan tidak menyumbang kepada ekonomi Pulau Pinang.   Orang Melayu tidak akan datang ke sini seolah-olah Kerajaan Negeri Pulau Pinang tidak prihatin kepada orang-orang Melayu.   Apakah tindakan yang diambil untuk lawan fitnah sebegitu?    

Ahli Kawasan Pulau Betong (Y.B. Tuan Haji Sr. Muhamad Farid bin Saad)


Y.B. Dato’ Speaker,  speaker rosak ini, power tak ada ini. Saya tidak  fitnah....(gangguan).      

Ahli Kawasan  Seri Delima (Y.B. Tuan Sanisvara Nethaji Rayer a/l Rajaji):


Boleh buktikan di Dewan ini sekarang tak?  Mana ada bukti bahawa Kerajaan Negeri Pulau Pinang mengambil tanah orang Melayu, buktikan?

Y.B. Dato’ Speaker:


Minta Ahli Kawasan Air Itam untuk jawab.  

Ahli Kawasan  Seri Delima (Y.B. Tuan Sanisvara Nethaji Rayer a/l Rajaji):


Saya mencabar Yang Berhormat buktikan sekarang.

Y.B. Dato’ Speaker:


Yang Berhormat Air Itam.

Ahli Kawasan  Seri Delima (Y.B. Tuan Sanisvara Nethaji Rayer a/l Rajaji):


Kalau betul buktikan.

Ahli Kawasan  Air Itam (Y.B. Tuan Wong Hon Wai):


Ada jawapan.  Memang ada.  Kita memang sedar Y.B.  Seri Delima mengatakan begitu. Rakan-rakan kita di sini daripada back benchers, kita bertungkus lumus untuk memikirkan dasar, untuk menjalankan program-program yang konstruktif  untuk  membawa kebajikan dan  kebaikan kepada  penduduk-penduduk di Pulau Pinang  tetapi  ada pihak pula  yang  menggunakan taktik-taktik sabotaj  untuk menaikkan sentimen  dan   saya rasa itu  adalah tidak patut.  


Di kawasan saya sendiri di Air Itam, ada ramai juga penghuni-penghuni berbilang bangsa yang menduduki di rumah yang bukan atas tanah mereka.  Tanah itu panggil Air Itam Estet.   Dulu dimiliki oleh seorang bekas EXCO  tahun 70-an, Quah Seng Keng. Pemilik terdahulu  dan ramai penduduk Cina, India dan juga Melayu  di kawasan  saya menduduki  atas tanah yang bukan milik mereka.   Dan  Y.B. Pulau Betong hanya membangkitkan satu komuniti, nampaknya beliau hanya mewakili  komuniti beliau sahaja tetapi saya berlainan.  Saya mewakili semua komuniti  di kawasan saya.  Saya rasa sikap  Y.B.  Pulau Betong ini perlu diperbetulkan dan saya ingin memetik satu kes Pemungut Hasil Tanah Barat Daya lawan Kam Gin Paik.   Kes ini tahun 70-an di mana pemilik tanah  Encik Kam Gin Paik ini diambil alih oleh Kerajaan pada masa itu kerana untuk membuat MRSM.  Lawan, lawan sampai Privy Council.  Kam Gin Paik itu lawan

sampai Privy Council. UMNO Balik Pulau yang meluluskan pengambilan balik tanah.    Sekarang MRSM, Kam Gin Paik waktu itu lawan sampai Privy Council, pemilik tanah Cina sekarang MRSM. Kita tidak ada kata apa-apa.  Ini pengambilan balik tanah untuk kebaikan  semua kita setuju. 


Kerajaan Negeri bersetuju untuk menubuhkan Hab Pendidikan di Balik Pulau yang melibatkan sebidang tanah  200 ekar di mana adalah komposisi pemilik sekarang 79% pemilik Cina,  41% pemilik Melayu,  majoriti yang  kita ambil tanah adalah kaum Cina,  tetapi  kita tidak menganiaya  pemilik tanah ini, tetapi kita menjalankan pengambilan mengikut lunas undang-undang memberikan pampasan yang secukupnya mengikut Artikel 13 Perlembagaan Persekutuan, sesiapa yang dilucutkan property nya perlu diberi pampasan secukupnya oleh Kerajaan Negeri sekiranya pemilik tanah kurang bersetuju boleh membuat cabaran undang-undang dan Mahkamah akan menentukan seperti kes Kam Gin Paik pada masa dahulu. Oleh itu jangan usahlah  membangkitkan sentimen-sentimen perkauman ini sama ada di dalam Dewan ini ataupun di luar atau di mana-mana kongres.  Dengan ini saya ingin menyentuh, saya ingin menyambut baik cadangan Ketua Menteri kita bahawa ini kita lihat mengkaji bagaimana kita  mendrafkan satu enakmen iaitu Race Relationship Enactment.  Satu enakmen lihat bagaimana kita, satu perhubungan etnik supaya kita dapat jangan mana-mana pihak membangkitkan, mengapi-apikan sentimen perkauman.  Saya mengalu-alukan   usaha ke arah itu dan saya rasa ini adalah satu pendekatan yang harus kita ambil.  Sekian.    

Y.B. Dato’ Speaker:


Soalan seterusnya Pantai Jerejak.

Ahli Kawasan  Pantai Jerejak (Y.B. Tuan Sim Tze Tzin):


Y.B. Dato’ Speaker, soalan saya nombor 10.

10.
Bagaimanakah Kerajaan Negeri menjamin kebebasan bersuara di “Speaker Corner”? Apakah langkah-langkah yang boleh diambil untuk menghalang pihak Polis menghentikan perhimpunan aman?

Ahli Kawasan  Padang Kota  (Y.B. Tuan Chow Kon Yeow):


Terima kasih Y.B. Dato’ Speaker. Kepada soalan Y.B. Pantai Jerejak, Kerajaan Negeri telah menyediakan Speaker Corner  kerana percaya bahawa kebebasan bersuara merupakan satu hak asasi manusia dan akan mempertahankan kebebasan ini agar rakyat diberi ruang dan galakan untuk bersuara.  Kritikan atau cadangan yang membina melalui Speaker Corner boleh menguntungkan masyarakat.  Kerajaan Negeri tidak bercadang mengambil langkah untuk menghalang pihak Polis menghentikan perhimpunan aman kerana percaya pihak Polis serta Kerajaan Persekutuan akan membenarkan perhimpunan secara aman selaras dengan prinsip demokrasi yang diamalkan di seluruh negara yang bebas dan demokratik.  Sebarang tindakan untuk menyekat kebebasan bersuara rakyat atau menghentikan perhimpunan aman oleh pihak Polis atau pihak  Kerajaan Persekutuan  akan dipandang rendah dan dikecam oleh semua negara lain yang bertamadun dan mencintai kebebasan dan keamanan.  Sekian.  

Ahli Kawasan Pantai Jerejak  (Y.B. Tuan Sim Tze Tzin):


Soalan tambahan. Y.B. Dato’ Speaker, kita tahu bahawa rungutan sekarang  sehinggakan kepada pasukan Polis pun ada pegawai-pegawai seperti SB yang secara private memberitahu bahawa   mereka pun tidak berpuas hati  dengan cara yang begitu kejam di mana demonstrasi secara aman, tindakan keras diambil tetapi ada demonstrasi yang ganas seperti yang berlaku di depan DUN oleh UMNO Barisan Nasional, Pemuda UMNO Barisan Nasional, sehinggakan besi pintu pagar diputuskan oleh mereka tetapi tindakan tidak diambil, jadi saya hendak bertanya di sini, adakah ini satu double standard boleh Kerajaan Negeri mengadakan satu mesyuarat Keselamatan Negeri di mana Ketua Polis kena jawab mengapakah double standard ini berlaku?

Ahli Kawasan Padang Kota (Y.B. Tuan Chow Kon Yeow):


Terima kasih. Y.B. Dato’ Speaker, Yang Berhormat Pantai Jerejak telah pun menghuraikan situasi dengan baiknya dengan menggunakan amalan ini sebagai double standard di mana ada perbuatan sengaja di sekat dan diambil tindakan-tindakan dengan begitu pantas dan segera manakala kegiatan-kegiatan yang dianjurkan oleh pihak-pihak yang lain pula ditoleransikan dan sehingga laporan Polis pun mungkin tidak disiasat dan diambil tindakan. Jadi ini memang lazim berlaku dan pihak Polis sentiasa di bawah struktur ini di bawah orang ramai sama ada mereka menjalankan tugas dengan sebaiknya untuk meyakinkan rakyat jelata mereka tidak pilih kasih dan akan menjalankan tugas dengan seadil-adilnya. Jadi kita amat berharap bahawa pendirian Kerajaan Negeri terhadap kebebasan bersuara dan perhimpunan awam ini sentiasa dihormati juga oleh pihak Polis Di Raja Malaysia sehingga keyakinan rakyat akan dipulihkan dan sehingga rakyat jelata yakin bahawa ini memang hak mereka di bawah lunas undang-undang dan sejajar dengan prinsip-prinsip demokrasi untuk mengadakan perhimpunan secara aman dan kebebasan untuk bersuara membawa isu-isu yang membabitkan rakyat jelata untuk diketengahkan untuk perhatian Kerajaan Negeri, Kerajaan Pusat dan Agensi-agensi yang lain.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Sebenarnya saya ingin bertanya. Sehingga sekarang kita mendapati bahawa tidak ada apa-apa maklum balas hasil daripada laporan Polis yang telah dibuat oleh Yang Berhormat-Yang Berhormat daripada back benchers mengenai tindakan ganas Pemuda Barisan Nasional yang terdiri daripada UMNO, MCA, MIC dan Gerakan yang membakar gambar Ketua Menteri mengapakah pihak-pihak yang bertanggungjawab masih lagi tidak dituduh di mahkamah sehingga sekarang? Mengapakah ia mengambil masa yang begitu lama untuk pihak Polis menyiasat sedangkan kita lihat gambar-gambar yang menunjukkan samseng-samseng ini yang sedang melakukan tindakan tersebut tersiar dipaparkan dalam semua surat khabar di mana dapat mengenal pasti mereka dengan positif sebagai pemimpin-pemimpin Pemuda daripada Barisan Nasional dan ini mungkin mengukuhkan lagi pengaruh bahawa memang Polis DiRaja Malaysia berat sebelah dan seolah-olah tidak mengambil tindakan dengan sengaja. Adakah Kerajaan Negeri berhasrat untuk menghantar apa-apa surat kepada pihak Jabatan Peguam Negara dan Polis Negara, Ketua Polis Negara untuk meminta penjelasan? Terima kasih.

Ahli Kawasan Padang Kota (Y.B. Tuan Chow Kon Yeow):


Kerajaan Negeri tidak akan menghantar surat tetapi harapkan tindakan segera untuk menghadapkan mereka yang terbabit ke muka keadilan dan bawa mereka ke mahkamah untuk membuktikan pihak Polis tidak memilih bulu dalam kes ini. 

Y.B. Dato’ Speaker:


Okey, soalan seterusnya.

Ahli Kawasan Batu Uban (Y.B. Tuan Raveentharan a/l V. Subramaniam):


Y.B. Dato’ Speaker, soalan saya soalan nombor 11.

11.
Apakah usaha-usaha yang telah diambil oleh Kerajaan Negeri untuk membantu pengusaha kecil Melayu, Cina dan India di Pulau Pinang.

Ahli Kawasan Batu Maung (Y.B. Tuan Haji Abdul Malik bin Abul Kassim):


Bismillahirahmanirrahim, Assalamualaikum waruhmatullahi wabarokatuh. Y.B. Dato’ Speaker, bagi menjawab soalan lisan Ahli Kawasan Batu Uban, bagi membantu pengusaha kecil Melayu, Cina, India di Pulau Pinang, Kerajaan Negeri Pulau Pinang melalui PDC dengan kerjasama USM telah menyediakan kemudahan mikro sebanyak RM3 juta melalui Projek Titian Saksama Rakyat Negeri Pulau Pinang. Pinjaman maksimum PTSR sebanyak lima (5) ribu tanpa sebarang faedah dengan penuh bayaran balik maksima dua (2) tahun telah mendapat sambutan baik dari pengusaha-pengusaha kecil Melayu, Cina dan India. Sehingga 20 Oktober seramai 308 peminjam Melayu dengan percentage nya 80, maaf 346 peminjam Melayu dengan peratusannya 80.6 %, pengusaha Cina bilangannya 23 maaf 279 dengan 80.6%, Cina 23 dengan peratusannya 6.5 dan India 46 dengan peratusannya 12.9  telah menerima pinjaman PTSR dengan jumlah keseluruhan 1.299 juta dalam usaha membantu pengusaha-pengusaha kecil dan sederhana ini juga Kerajaan Negeri telah menubuhkan SMART Centre yang telah dirasmikan oleh Ketua Menteri pada 21 Mei 2010. Di antara fungsi Smart Centre ini adalah:-

(i)
Memberi peluang kepada SME, SMI tanpa mengira bangsa untuk memperkenalkan kompetensi tempatan kepada pelabur-pelabur asing yang berminat untuk melabur di Pulau Pinang dengan mendaftarkan diri mereka kepada SME, SMI Centre ini dalam direktori online;

(ii) Mempertingkatkan daya kemahiran dan kemampuan mereka dalam mentadbir mengeluarkan melalui bengkel-bengkel dan seminar; 

(iii) Mengkaji mengenal pasti jurang peluang yang terdapat dalam rantai bekalan Light in Meeting Diot (LED) dan menggalakkan perusahaan SMI, SME tempatan dalam melabur dalam industri LED; 

(iv) Memperkenalkan industri Photovotech (PV) dan LED kepada SMI, SME ini serta menggalakkan SMI, SME menceburi bidang tersebut untuk meluaskan perniagaan mereka; dan 

(v)
Untuk meluaskan rangkaian business SMI, SME melalui pemadanan perniagaan di antara SMI, SME dengan syarikat-syarikat atau delegasi-delegasi negara asing. 

Dalam usaha tersebut kini, inisiatif yang telah dijalankan oleh Smart Centre yang memberi kesan kepada pengusaha SME dan SMI ialah:-

(i)
Dapat membangun satu laman web bagi membekal informasi-informasi yang berguna kepada IKS tempatan;

(ii)
Dapat mewujudkan satu direktori online untuk merangkumi semua IKS Pulau Pinang;

(iii)
Dapat mengenal pasti potensi industri LED dan rantai bekalan LED di Pulau Pinang untuk diceburi oleh pengusaha SME, SMI;

(iv)
Telah mengadakan dua seminar untuk mendidik pengalak IKS tempatan menceburi LED dan PV;

(v)
Telah mengadakan dua bengkel untuk mempertingkatkan daya kemahiran dan kemampuan IKS tempatan; dan 

(v)
Sesi pemadanan perniagaan kepada IKS, lain-lain aspek pembangunan ialah untuk mengujudkan peluang-peluang perniagaan bagi usahawan-usahawan kecil dan sederhana. 


Perkara ini dilakukan oleh PDC dalam program pembangunan usahawannya dalam Halal Penang. Halal Penang dalam usaha ini telah membina satu networking dengan syarikat-syarikat hypermarket dan supermarket yang besar di dalam dan di luar negara dan membina rangkaian OEM, pengeluar-pengeluar tempatan. Selain daripada itu, kita juga akan mengendalikan satu seminar pengenalan kepada kontraktor kelas F, kepada sektor Repair and Maintenance dengan izin dan pemuliharaan bangunan Heritage tidak lama lagi. Usaha-usaha lain adalah untuk menghidupkan kembali Barter Trading di pelabuhan Pulau Pinang. Kita juga telah memajukan Straight Event di Pulau Pinang yang mana ketara bandingannya daripada sebelum 2008 dan sekarang. Ini telah memberi peluang besar kepada pembangunan usahawan Negeri Pulau Pinang. Satu Jawatankuasa kecil juga telah ditubuhkan untuk mengenal pasti tempat yang strategik bagi mengadakan bagi mewujudkan day market dan night market sebagai satu produk pelancongan di Pulau Pinang. Sekian terima kasih.

Ahli Kawasan Batu Uban (Y.B. Tuan Raveentharan a/l V. Subramaniam):


Soalan tambahan.

Y.B. Dato’ Speaker:


Silakan.

Ahli Kawasan Batu Uban (Y.B. Tuan Raveentharan a/l V. Subramaniam):


Terima kasih Yang Berhormat Batu Maung. Saya percaya Kerajaan Pakatan, soalan saya Kerajaan Pakatan tidak melepaskan tangan terhadap peniaga-peniaga orang Melayu, orang Cina dan orang-orang India seperti berlainan yang diceritakan oleh media massa yang dikongkong dan di control oleh Barisan Nasional.

Ahli Kawasan Batu Maung (Y.B. Tuan Haji Abdul Malik bin Abul Kassim):


Terima kasih Yang Berhormat Batu Uban. Soalannya memang tepat soalannya memang clear  saya faham soalannya ...(ketawa), saya clear soalannya ...(bising), kerana apabila kita lihat kebelakangan ini apa yang digambarkan oleh pihak Pembangkang ialah Kerajaan Negeri Pulau Pinang ini tidak melakukan apa-apa. Ini adalah satu fitnah yang sangat besar kerana apa yang dilakukan pengundi-pengundi dan rakyat Pulau Pinang adalah besar terutama sekali dalam pembangunan usahawan kecil dan sederhana kita faham 90% lebih daripada pengusaha-pengusaha dan syarikat-syarikat di Pulau Pinang ini adalah syarikat kecil dan sederhana dan sebab itulah kita telah memberi tumpuan yang besar seumpamanya apabila kita lihat program-program re-branding. Usaha-usaha re-branding, pusat-pusat perniagaan yang sedang kita lakukan usaha-usaha untuk kita tempatkan, peniaga-peniaga kecil dan sederhana dengan cara untuk kita untuk menambahbaikkan keadaan mereka dan yang ketiga yang paling mustahak adalah untuk mewujudkan satu persekitaran yang kondusif kepada dalam dan luar negara sekarang ini peniaga kecil dan sederhana di Pulau Pinang telah diberi satu networking yang besar oleh PDC, investPenang dan Halal Penang, yang mustahak sekarang kita sedang usaha untuk menukarkan mindset peniaga-peniaga kecil dan sederhana. Terutama peniaga-peniaga kecil dan sederhana Melayu yang sudah lama, selama ini hanya diberi tongkat oleh Kerajaan yang lepas apa yang kita hendak wujudkan terutama sekali kepada peniaga-peniaga kecil dan sederhana terutama sekali peniaga Melayu ini adalah mereka mestilah kuat untuk mengambil peluang yang telah diwujudkan oleh Kerajaan Negeri dan Kerajaan Negeri bersedia untuk memberi bantuan, sokongan dan dokungan kepada SME, SMI ini supaya mereka.

Ahli Kawasan Permatang Berangan (Y.B. Tuan Haji Shabudin bin Yahaya):


Penjelasan.

Ahli Kawasan Batu Maung (Y.B. Tuan Haji Abdul Malik bin Abul Kassim):

Ini akan terus kuat dan mereka, maaf saya belum habis.

Ahli Kawasan Permatang Berangan (Y.B. Tuan Haji Shabudin bin Yahaya):

Sedikit sahaja penjelasan, sedikit ya.

Ahli Kawasan Batu Maung (Y.B. Tuan Haji Abdul Malik bin Abul Kassim):


Tak apa. Biar saya perabis.

Ahli Kawasan Permatang Berangan (Y.B. Tuan Haji Shabudin bin Yahaya):


Sat lagi habis sat lagi tak mahu ....(bising).

Ahli Kawasan Batu Maung (Y.B. Tuan Haji Abdul Malik bin Abul Kassim):


Memang boleh satu lagi, dua lagi pun boleh. 

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Ada soalan lagi jangan lupa.

Ahli Kawasan Batu Maung (Y.B. Tuan Haji Abdul Malik bin Abul Kassim):


So saya minta la supaya penukaran mindset ini dibantu oleh anggota-anggota Pembangkang yang sudah berjaya dalam perniagaan seperti Pinang Tunggal, Sungai Dua, Pulau Betong dan sebagainya peniaga-peniaga yang sudah berjaya di bawah pemerintahan Barisan Nasional ini  patut membantu Kerajaan Negeri supaya mewujudkan lebih banyak lagi peniaga-peniaga Melayu terutama sekali dan peniaga-peniaga kecil dan sederhana, supaya dapat bersaing supaya dapat kuat, supaya dapat mengambil peluang-peluang dalam dan luar negara ini. Sekian terima kasih.

Y.B. Dato’ Speaker:


Ahli Kawasan  Permatang Berangan, soalan atau penjelasan.

Ahli Kawasan Permatang Berangan (Y.B. Tuan Haji Shabudin bin Yahaya):


Penjelasan, soalan, soalan. Saya ingin bertanya kepada. Terima kasih Y.B. Dato’ Speaker, saya ingin bertanya kepada Ahli Batu Maung tadi  saya ada mendengar yang Ahli Batu Maung menyebutkan bahawa peniaga-peniaga di peringkat sederhana dan pertengahan mewakili 90% ada disebutkan tadi, jadi saya nak tanyalah adakah ini daripada satu sumber yang sah ataupun itu hanya satu andaian dan yang kedua, adalah Ahli daripada Batu Maung pernah juga mendapat bantuan-bantuan daripada Kerajaan Barisan Nasional dari segi menguruskan perniagaan sekiranya ada.  Minta diperjelaskan, itu sahaja. Terima kasih.

Y.B. Dato’ Speaker:


Sila ulang lagi sekali.

Ahli Kawasan Batu Maung (Y.B. Tuan Haji Abdul Malik bin Abul Kassim):


Y.B. Dato’ Speaker, angka ini adalah angka yang cukup ketara di dalam banyak laman-laman web seperti  laman web MAIDA, MAIGRET dan banyak lagi angka-angka, saya akan cuba dapatkan sources nya insya-Allah dalam penggulungan nanti.  Dalam segi bantuan, saya ingin menegaskan di sini iaitu pihak MAIGRET, MAIDA memang dua agensi yang terkemuka ini memberi sepenuh sokongan kepada Kerajaan Negeri untuk membangun industri-industri untuk mempromosikan Pulau Pinang, tetapi ada  beberapa agensi-agensi Kerajaan Pusat  di dalam beberapa Kementerian yang enggan sehingga kita menjemput....(gangguan).

Ahli Kawasan Permatang Berangan (Y.B. Tuan Haji Shabudin bin Yahaya):


Y.B. Dato’ Speaker, soalan saya lain.  Saya tanya tadi adakah Ahli daripada Batu Maung ini pernah menerima apa-apa bantuan, perniagaan dan sebagainya daripada Kerajaan Barisan Nasional.  Terima kasih.

Ahli Kawasan Batu Maung (Y.B. Tuan Haji Abdul Malik bin Abul Kassim):


Kalau itu satu soalan keperluan peribadi, saya tidak mungkin jawab dalam Dewan ini.  Itu tidak perlu dijawab dalam Dewan ini, kalau hendak juga saya hendak kata, tidak ada, tidak ada.  Sebab saya bukan Ahli Perniagaan yang berjaya macam Sungai Dua dan Pinang Tunggal....(bising, ketawa). Kalau saya sudah menerima, kalau saya sudah mendapat bantuan-bantuan, saya tidak mungkin membawa kereta Tiara kepunyaan saya, sebelum saya menjadi ADUN.  Saya ingin menjawab soalan ini iaitu banyak Agensi-agensi Kerajaan di bawah beberapa Kementerian yang enggan sehingga apabila kita menjalankan seminar peluang perniagaan.  Bila kita jemput dia orang kata ini satu politik, tak boleh hadir, karut, jika dilaung-laungkan Melayu dipinggirkan, jika dilaung-laungkan masyarakat Melayu Pulau Pinang dipinggirkan apabila kita hendak melakukan sesuatu pendekatan untuk memajukan peniaga-peniaga kecil dan sederhana yang banyaknya terutama sekali peniaga-peniaga Melayu. Kenapakah agensi-agensi ini enggan datang sehinggakan  terpaksa berjumpa dengan Menteri yang berkenaan, tetapi Menteri yang berkenaan main wayang ke? Betul atau tidak betul, kata no problem, tetapi bila pergi balik kepada agensi-agensi ini, malahan hendak hantar pegawai sekali pun, tidak mahu datang. Terima kasih.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Soalan, Y.B. Batu Maung. Saya di sini ingin bertanya pertamanya kita  lihat tindakan-tindakan yang diambil baru-baru ini untuk meningkatkan lagi peluang-peluang perniagaan semua kaum,  di sini saya ingin juga membuat pemerhatian dan juga tanya soalan, berkenaan dengan khususnya perniagaan-perniagaan baju kebaya yang diceburi kebanyakannya orang-orang Melayu. Kita lihat seperti Raveentharan telah baru-baru telah mengadakan satu contest Ratu Kebaya di kawasan Batu Uban yang sedikit sebanyak meningkatkan lagi peluang untuk orang-orang Melayu untuk berniaga dan juga menonjolkan kompleks itu sebagai tempat di mana kita boleh membeli baju kebaya yang terbaik di Pulau Pinang.  Pada masa yang sama juga saya ingin tanya adakah apa-apa rancangan untuk menjadikan itu sebagai salah satu event Kerajaan Negeri Pulau Pinang kerana ia menjadi tarikan kepada pelancong.  Pada masa yang sama mungkin saya boleh mencadangkan kita boleh menganjurkan Sari Queen Contest, umpamanya dan juga Ratu Ceongsam, supaya ia menjadi satu tarikan untuk pelancong dan juga meningkatkan lagi peluang perniagaan orang-orang yang menceburi perniagaan tersebut.  Sekian.

Ahli Kawasan Batu Maung (Y.B. Tuan Haji Abdul Malik bin Abul Kassim):


Ini, insya-Allah saya akan minta Y.B. Pelancongan kita dan juga Y.B. Ong Kok Fooi dan Y.B. Wong, Kebudayaan Wanita dan juga...(gangguan).

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Sebabnya, masa mereka itu cakap banyak tetapi tidak buat apa-apa, depa tidak buat, masa kita, kita kena buat.

Ahli Kawasan Batu Maung (Y.B. Tuan Haji Abdul Malik bin Abul Kassim):


Dan saya akan cadangkan ketiga-tiga EXCO ini untuk menjalankan program-program ini supaya hasilnya sepertimana kata oleh Yang Berhormat Seri Delima dapat kita nikmati peniaga-peniaga kecil dan sederhana.  Cuma satu remark yang saya hendak buat, tayar kereta Pinang Tunggal tidak boleh, dua tayar kereta dia pun tidak boleh beli satu kereta saya....(ketawa).

Y.B. Dato’ Speaker:


Soalan Jawi. Y.B. Jawi teruskan.

Ahli Kawasan Pinang Tunggal (Y.B. Dato’ Haji Roslan bin Saidin):


Batu maung, Batu Maung. Tunggu masa saya nanti...(ketawa).

Ahli Kawasan Jawi (Y.B. Tuan Tan Beng Huat):


Y.B. Dato’ Speaker, soalan saya ialah nombor 12.

12.
Apakah rancangan Kerajaan Negeri untuk menolong pihak Komuniti Pengurusan Rumah Pangsa Kos Rendah bagi menjayakan pelaksanaan kutipan wang penyelenggaraan bulanan supaya kerja-kerja pembaikan dan pengurusan flat dapat dipertingkatkan mengikut polisi asalnya?

Ahlil Kawasan Air Itam (Y.B. Tuan Wong Hon Wai):


Y.B. Dato’ Speaker, terima kasih.  ADUN kawasan Jawi tanyakan tentang kutipan wang penyelenggaraan. Pengurusan Rumah Pangsa sama ada kos rendah atau mewah adalah ditadbir di bawah Badan Pengurusan Bersama atau Joint Management Body (JMB) di bawah Akta Bangunan dan Harta Bersama (Penyenggaraan dan Pengurusan) 2007 (Akta 663).


Badan Pengurusan Bersama atau Joint Management Body (JMB) adalah satu badan yang ditubuhkan di bawah Akta Bangunan dan Harta Bersama (Penyenggaraan dan Pengurusan) 2007 (Akta 663) manakala Perbadanan Pengurusan atau Management Corporation (MC) adalah satu badan yang ditubuhkan di bawah Akta Hakmilik Strata 1985 (Akta 318). Ia bertujuan bagi menguruskan hal ehwal pentadbiran dan pengurusan bangunan bertingkat. Kedua-dua badan ini adalah di bawah pengawasan dan penyeliaan Pesuruhjaya Bangunan (Commissioner of Building, COB) di mana COB adalah YDP di MPPP dan MPSP. JMB dan MC adalah sebuah badan yang diperkanunkan atau body corporate dan tidak perlu didaftarkan di bawah Pendaftar Syarikat mahupun Pendaftar Pertubuhan.


Pihak JMB atau MC boleh melaksanakan kuasa untuk mengutip di bawah kedua-dua Akta yang disebut tadi. Walau bagaimanapun, adalah didapati banyak JMB dan MC menghadapi masalah mengutip wang penyelenggaraan.  JMB dan MC boleh memulakan prosiding sivil untuk mengutip wang-wang penyelenggaraan yang tertunggak. Kerajaan Negeri sekarang sedang menjalankan beberapa inisiatif dan kajian untuk membantu melihat bagaimana wang penyelenggaraan dapat dikutip dengan lebih teratur, antaranya ialah:

(i)
Mengkaji mekanisme kutipan pelaksanaan waran penahan di bawah Seksyen 33 dan dibaca bersama Seksyen 42(1) Akta 663,  iaitu mendapatkan tunggakan caj melalui waran penahanan.  Di bawah akta tersebut telah diperuntukkan bahawa boleh berbuat demikian. Walau bagaimanapun, Menteri Perumahan boleh membuat apa-apa peraturan yang perlu bagi menjalankan memperuntukkan akta ini dengan lebih baik dan sehingga ini kita belum melihat apa-apa peraturan yang dibatalkan di bawah seksyen tersebut.

(ii)
Kerajaan Negeri sedang mengkaji untuk memasukkan wang penyelenggaraan ke dalam bil Pihak Berkuasa Tempatan untuk perumahan awam yang diuruskan oleh Kerajaan Negeri.

Kedua-dua inisiatif ini kita masih dalam peringkat kajian dan kita perlu membuat penyelarasan dan juga dan meneliti dengan panjang lebar pelaksanaan sebenarnya. Sekian.

Ahli Kawasan Seberang Jaya (Y.B. Datuk Arif Shah Bin Haji Omar Shah):


Soalan tambahan. Bersediakah Kerajaan Negeri memperuntukkan satu dana berjumlah RM50 juta untuk membantu MC-MC, JMB yang masih bermasalah supaya mereka dapat berada dalam satu kedudukan dan landasan  yang  lebih kukuh, kemudian dari situ baru mereka berdikari dan sebagainya.

Ahlil Kawasan Air Itam (Y.B. Tuan Wong Hon Wai):


Terima kasih soalan ADUN Seberang Jaya ini. Pada masa-masa dahulu kurang peruntukan daripada Kerajaan Negeri terhadap sama ada perumahan awam ataupun MC.  Pada masa  lalu mungkin peruntukan yang sekali sekala atau tahunan RM1 juta dan pada Bajet 2009 telah menetapkan bajet sebanyak RM10 juta dibelanjakan untuk tahun ini, untuk menjalankan projek-projek menaik taraf  perumahan awam di Negeri Pulau Pinang, dan apabila kita kata RM50 juta ini adalah sebenarnya satu jangka masa untuk lima tahun yang melibatkan Perumahan Awam Kerajaan Negeri yang mempunyai lebih kurang 42 projek yang berlainan sama ada di Pulau atau di Seberang Perai.  Antaranya ialah seperti Rumah Pangsa Padang Tembak, Rumah Pangsa Kampung Melayu, Ampang Jajar, di Nibong Tebal, di Batu Lanchang, Paya Terubong dan sebagainya.   Adalah satu usaha berterusan bagi membantu perumahan awam, dan saya rasa peruntukan ini kita memulakan langkah untuk menjalankan kerja-kerja menaik taraf  ini kerana telah lama terbiar untuk memberikan fokus terdahulu kepada perumahan awam diuruskan oleh Kerajaan Negeri.

Ahli Kawasan Seberang Jaya (Y.B. Datuk Arif Shah Bin Haji Omar Shah):


Soalan tambahan, masalah yang dihadapi sekarang ini ialah rumah-rumah yang, rumah-rumah bertingkat yang ditinggalkan oleh pihak-pihak swasta, kompeni sudah bankrap dan sebagainya, yang sudah tidak tahu hendak buat macam mana, sama ada MC yang digantung tidak bertali oleh PDC, yang diberikan MC yang tidak tahu siapa menjadi MC, tetapi keadaan rumah atau bangunan bertingkat tersebut masih menghadapi masalah. Jadi kalau ditumpukan hanya kepada rumah-rumah awam atau milik Kerajaan Negeri dan  sebagainya, rakyat akan menderita. Sebab itu saya memohon untuk mendapatkan peruntukan khas, tidak payahlah kita tunjukkan surplus, kita ambilkan duit itu, kita tolong, rakyat mustahak, bolehkah diberikan.  Soalannya tadilah RM50 juta.

Ahlil Kawasan Air Itam (Y.B. Tuan Wong Hon Wai):


Kita perlu melihat kepada kekuatan ekonomi kita dan kita fokus pada masa ini ialah kepada perumahan awam sahaja dan kita lihat bagaimana, kita dapat membantu penduduk-penduduk di perumahan awam dan perumahan awam ini banyak dihuni oleh penduduk-penduduk kita seperti di rumah pangsa Padang Tembak ada sembilan (9) blok yang ramai penghuninya, saya rasa kita boleh memberikan fokus kepada perumahan awam dahulu.  Sekian. 

Y.B. Dato’ Speaker:


Seterusnya satu soalan lagi sebelum kita rehat.  Permatang Pasir.

Ahli Kawasan Permatang Pasir (Y.B. Tuan Haji Mohd Salleh bin Man):


Y.B. Dato’ Speaker, soalan saya nombor 13.

13.
Nyatakan siapakah Jawatankuasa Penyelarasan Kawalan Mutu Air Minuman di Negeri Pulau Pinang dan sejauh manakah kawalan mutu air minuman sama ada memuaskan atau bagaimana?  

Ahli Kawasan Bagan Jermal (Y.B. Tuan Lim Hock Seng):


Terima kasih Y.B. Dato’ Speaker. Untuk menjawab soalan yang dibangkitkan oleh Y.B. Permatang Pasir.  Ahli Jawatankuasa Penyelaras Mutu Air di Pulau Pinang adalah seperti EXCO Kerja Raya, Utiliti dan Pengangkutan adalah sebagai Pengerusi, Jabatan Kesihatan Negeri sebagai urus setia untuk jawatankuasa ini.


Masih ada 16 buah jabatan-jabatan, pejabat-pejabat yang menganggotai jawatankuasa ini.  Kawalan mutu air selalunya dikawal mengambil sample-sample air di beberapa tempat, seperti yang ingin saya memaklumkan ialah ujian bakteria loji adalah setiap minggu diambil sampelnya.  Ujian kimia sebulan sekali, ujian logam berat tiga bulan satu kali dan ujian makhluk perosak adalah enam (6) bulan sekali dan juga kita menjalankan sanitary survey  dalam satu tahun satu kali dan ini dijalankan di semua loji air dan juga kawasan takungan air.  Saya mengambil satu contoh sampel yang dianalisiskan oleh Perbadanan Bekalan Air  pada bulan Ogos.  Keputusannya adalah coliform 2.1%, E-colie QAP (Quality Assurance Program) yang dibenarkan adalah 0.4 tetapi keputusan yang diuji hanya 0.2% E-coli dan juga residual chlorine, QAP ialah 0.3%, tetapi yang kita capai adalah 0% dan PH 0.3%, chlorine QAP ialah 2.89% tetapi kita hanya mencapai 0.3% dan NTU iaitu turbidity atau kekeruhan yang dibenarkan adalah 2% tetapi kekeruhan air kita ialah 1.8% sahaja, jadi dengan ujian tersebut di atas, bolehlah dikatakan mutu air minuman di negeri kita ini dalam keadaan selamat dan baik.  Terima kasih. 

Y.B. Dato’ Speaker:


Soalan tambahan.

Ahli Kawasan Permatang Pasir  (Y.B. Tuan Haji  Mohd. Salleh bin Man):


Soalan tambahan Y.B. Dato’ Speaker. Tadi apa yang telah dinyatakan oleh Ahli Kawasan Bagan Jermal kedudukan sebenar kebersihan air untuk diguna pakai di semua peringkat, tetapi yang saya ingin mengemukakan dalam soalan tambahan ini oleh kerana banyak kompeni-kompeni atau syarikat-syarikat yang menjual penapis-penapis air ini yang kononnya air di Pulau Pinang tidak menjamin kebersihannya secara mutlak.  Sebab itu saya hendak nyatakan di sini dan ingin mempersoalkan di sini, sejauh manakah Kerajaan mengawal penapis-penapis air ini dan juga sebab dia orang menyatakan bahawa dengan dibuat iklan kononnya air di Pulau Pinang ini tidak bersih, sehinggalah apabila diperkenalkan penapis-penapis air ini, barulah dikira air ini bersih.  Jadi sejauh manakah persoalan ini benar?

Ahli Kawasan Bagan Jermal (Y.B. Tuan Lim Hock Seng):


Terima kasih Y.B. Dato’ Speaker. Soalan tambahan yang dibangkitkan oleh Yang Berhormat Penaga, memang dari segi perniagaan ada syarikat-syarikat yang cuma mempelawa pelanggan-pelanggan untuk  memasang tapisan air ini, tetapi perlu dijelaskan ialah penapis yang dipasangkan itu tidak boleh tapis bakteria dan kimia, cuma dia boleh menapis kerohan tanah yang warnanya macam kuning, kadang-kadang orang sebut macam teh tarik itu, itu saja. Kalau ia tidak diselenggara dengan baik, lama-lama tidak mencucinya maka bakteria akan tumbuh dalam penapis itu dan dia akan menyalurkan balik dalam saluran utama.  Ini menyebabkan satu keadaan yang bahaya seluruh bekalan air, jadi  pihak PBA sentiasa menasihati pelanggan-pelanggan supaya memasang penapis ini bukan di tempat meter tetapi jauh dari tempat meter supaya ia hanya diguna pakai oleh pelanggan itu dan tidak boleh bercampur gaul dengan main pipe di mana ia ditakuti akan mencemarkan air main.   Itu sahaja.  Terima kasih.

Ahli Kawasan Seberang Jaya (Y.B. Datuk Arif Shah bin Haji Omar Shah)

Tambahan.   Adakah kawalan juga dibuat berkenaan dengan memastikan tentang kesucian air itu iaitu daripada sumber air sama ada ianya dicemari dengan bahan-bahan yang boleh meragukan daripada umat Islam sebelum ianya dirawat dari segi kesucian dan sebagainya.  Ada tak method kawalan dan sebagainya.

Ahli Kawasan Bagan Jermal (Y.B. Tuan Lim Hock Seng):

Memang perkara ini dititikberatkan oleh Pihak Berkuasa Air Pulau Pinang.  Sebenarnya kita belanja satu jumlah yang agak besar kerana hendak membina memperluaskan Mengkuang Dam kerana kita mengkhuatiri bahawa sehingga 2015, Pulau Pinang akan menghadapi kekurangan air.  Sebenarnya kita tidak perlu membesarkan Mengkuang Dam juga kalaulah air dari Sungai Perai boleh diambil tetapi Kerajaan Negeri pilih untuk tidak mengambil air dari Sungai Perai kerana air Sungai Perai telah dicemarkan dari sungai atasan iaitu dari Kampung Selamat di mana Yang Berhormat dari Pinang Tunggal adalah wakil rakyat dari kawasan sana kerana tempat itu ada banyak penternak-penternak babi.  Jadi kita berwaspada itu kita tidak mengambil air dari kawasan Perai dan kita  memilih untuk memperbesarkan Mengkuang Dam supaya ia boleh simpan air pada masa kemarau dari Sungai Muda.  Itu sahaja.  Terima kasih.

Y.B. Dato’ Speaker:


Ahli-ahli Yang Berhormat, tiga jam untuk soalan lisan sudah tamat.  Bagi soalan-soalan yang tidak sempat dijawab, saya minta Y.A.B. Ketua Menteri memberi jawapannya secara bertulis kepada Ahli yang bertanya selaras dengan sub Peraturan 26 (7), Peraturan-Peraturan Majlis Mesyuarat Dewan Undangan Negeri Pulau Pinang.  

Setiausaha:


Soalan Bertulis.

Y.A.B. Ketua Menteri:

Y.B. Dato’ Speaker, jawapan kepada Soalan-soalan Bertulis akan dibentangkan atas meja Ahli yang bertanya selewat-lewatnya pada besok hari dan akan dimasukkan dalam Penyata Rasmi.  Y.B. Dato’ Speaker, saya bangun untuk mengemukakan satu usul di bawah Peraturan 15, sub Paragraf 3, Peraturan-Peraturan Majlis Mesyuarat Dewan  Undangan Negeri Pulau Pinang.

Y.B. Dato’ Speaker:


Y.A.B. Ketua Menteri, lebih baik kita berhenti rehat dahulu.  


Ahli-Ahli Yang Berhormat, Dewan berhenti rehat dan Dewan akan bersambung semula pada pukul pukul 2.30 petang ini.

Dewan ditangguhkan pada jam 1.15 tengah hari.

JAWAPAN BERTULIS KEPADA SOALAN-SOALAN LISAN.

JAWAPAN BERTULIS KEPADA SOALAN-SOALAN LISAN

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
14.
Adakah Kerajaan Negeri berhasrat menjadikan Pulau Pinang sebagai Pusat Maritim yang pesat?

 

Y.A.B. Ketua Menteri:

14.
Kerajaan Negeri sememangnya telah menjalankan langkah-langkah untuk mengembalikan era kegemilangan Negeri Pulau Pinang sebagai sebuah pusat maritim dan bandar pelabuhan yang pesat. 


Melalui Rancangan Struktur Negeri Pulau Pinang 2020, Kerajaan Negeri telah mengenal pasti kawasan-kawasan yang sesuai di persisiran Pantai Perai dan Pulau Pinang untuk dibangunkan sebagai pusat aktiviti berkaitan industri perkapalan, perkhidmatan logistik marin, perkhidmatan pengangkutan air dan lain-lain lagi. 

 
Pada masa ini, Pelabuhan Pulau Pinang telah berjaya memainkan peranannya sebagai salah sebuah pelabuhan penting di rantau Asia dengan menerima kemasukan kapal-kapal dagang antarabangsa. Pelbagai usaha telah dijalankan termasuk memanjangkan dermaga North Butterworth Container Terminal (NBCT) dari 900 meter kepada 1,500 meter dan melebarkannya dari 56 meter kepada 120 meter.


Bagi menampung peningkatan pengendalian kargo sehingga 32.51 juta tan metrik berikutan dengan pembesaran dermaga NBCT, kawasan laut seluas 25 hektar telah ditebus guna dan akan digunakan menjelang tahun 2011 sebagai yad tambahan untuk penyimpanan kontena dengan kapasiti 4,600 ground slot.


Pembinaan Tanjung City Marina juga telah direalisasikan bagi menggalakkan persinggahan kapal-kapal layar antarabangsa ke negeri ini yang secara langsung akan menggiatkan lagi industri perkhidmatan logistik marin.

 
Terminal Penumpang Kapal Persiaran Antarabangsa di Jeti Swettenham juga telah beroperasi sepenuhnya pada bulan Januari 2010 dan telah berjaya menerima persinggahan 640 buah kapal persiaran domestik serta 45 buah kapal persiaran antarabangsa dengan jumlah keseluruhan 676,027 orang penumpang.

 
Selain itu, laluan masuk utama ke Pelabuhan Pulau Pinang dan Terminal Penumpang Kapal Pelayaran Antarabangsa, Jeti Swettenham iaitu Selat Utara akan didalamkan dari 11.5 meter kepada 14.5 meter bagi memudahkan kapal-kapal besar berlabuh dan Kerajaan Negeri amat yakin bahawa dengan dasar sedia ada serta usaha yang berterusan, Negeri Pulau Pinang sememangnya mampu untuk menjadi sebuah pusat maritim bertaraf antarabangsa. 

Ahli Kawasan Sungai Bakap (Y.B. Tuan Maktar Bin Haji Shapee) bertanya kepada Y.A.B. Ketua Menteri:
15.
Adakah Pusat Urus Zakat (PUZ) akan melakukan perubahan menyeluruh (transformasi) bagi memastikan PUZ menjadi organisasi yang lebih efektif dan berdaya saing

Y.A.B. Ketua Menteri:

15.
Pusat Urus Zakat (PUZ) sebagai sebuah organisasi yang diberi tanggungjawab oleh Majlis Agama Islam Negeri Pulau Pinang (MAINPP)  bagi menguruskan dana zakat di Negeri Pulau Pinang, sentiasa bersedia untuk melakukan perubahan selaras dengan perkembangan dan keperluan semasa.

Dalam memastikan PUZ tidak ketinggalan dan berdaya saing, pengurusan PUZ sentiasa mengadakan bengkel-bengkel sumbangsaran di kalangan kakitangan bagi mendapatkan idea-idea baru dalam memantapkan aktiviti kutipan dan agihan zakat.


PUZ turut menganjurkan bengkel-bengkel hala tuju yang melibatkan Ahli-ahli Lembaga Pengarah dalam menentukan hala tuju organisasi selaras dengan perkembangan semasa di samping mengadakan Muzakarah Zakat yang melibatkan Jawatankuasa Fatwa bagi membincangkan isu-isu semasa.

Selain itu, PUZ turut mengadakan lawatan kerja ke negeri-negeri lain dan agensi-agensi yang berkenaan bagi mendapatkan idea-idea bagi memantapkan lagi pengurusan zakat di samping terlibat secara langsung dalam aktiviti-aktiviti zakat bersama dengan Jabatan Wakaf, Zakat dan Haji.

Lembaga Pengarah PUZ yang baru dilantik bersikap terbuka untuk menerima teguran membina dan bersedia menimbangkan idea baru untuk mentransformasikan PUZ.

Ahli Kawasan Bayan Lepas (Y.B. Tuan Syed Amerruddin Bin Dato` Syed Ahmad) bertanya kepada Y.A.B. Ketua Menteri:
16.
(a) 
Setakat manakah status penyediaan Pelan Pembangunan Tempatan (Local Plan) untuk tahun 2010.

(b) 
Bilakah draf Pelan Pembangunan Tempatan tersebut akan dipamerkan  untuk tatapan komen umum daripada rakyat Negeri Pulau Pinang? 

(c) 
Sekiranya belum, garis panduan apakah yang diguna pakai untuk memberi kelulusan, ke atas permohonan untuk Pembangunan Perumahan, Komersial, Pertanian dan Pendidikan?

 

Y.A.B. Ketua Menteri:

16. 
(a) 
Status penyediaan Pelan Pembangunan Tempatan (Local Plan) untuk tahun 2010 bagi MPPP dan MPSP seperti bikut:-

Status penyediaan bagi Pelan-Pelan Tempatan untuk kedua-dua Majlis Perbandaran seperti berikut:
	Bil
	Rancangan Tempatan
	Status



	1.
	Draf Rancangan Tempatan Pulau Pinang (Pulau) 2020
	Draf Rancangan Tempatan Pulau Pinang (Pulau) 2020 telah siap dan pembentangan telah dikemukakan kepada Jawatankuasa Perancang Negeri pada  21 Januari 2010, 4 Mac 2010 dan 31 Mei 2010  untuk mendapatkan pandangan dan persetujuan untuk Publisiti. Bagaimanapun masih terdapat penambahbaikan yang perlu dilakukan selaras dengan dasar-dasar negeri yang terkini. Draf ini masih dalam semakan Pihak Berkuasa Negeri dan pindaan sedang dilakukan oleh pihak perunding.




	2.
	Draf  Rancangan Tempatan Daerah Seberang Perai Utara 2005 - 2020 

(RTD SPU) 
	Draf  Rancangan Tempatan
 Daerah Seberang Perai Utara 2005 - 2020 (RTD SPU) telah siap dan dikemukakan kepada Jawatankuasa Perancang Negeri pada 4 Mac 2010 . Draf ini masih dalam peringkat penambaikan  dan pindaan oleh pihak perunding berdasarkan pandangan-pandangan dari Pihak Berkuasa Negeri.



	3.
	Draf   Rancangan Tempatan Daerah Seberang Perai Tengah 2005 - 2020 (RTD SPT) 


  
	Draf   Rancangan Tempatan Daerah Seberang Perai Tengah 2005 - 2020 (RTD SPT) telah siap dan kini sedang mendapatkan tarikh yang sesuai untuk dibentangkan kepada Jawatankuasa Perancang Negeri untuk mendapatkan pandangan.

	4.
	Draf Rancangan Tempatan Daerah Seberang Perai Selatan 2005 - 2020 (RTD SPS)
	Laporan Draf Akhir telah dibentang kepada ICU Negeri Pulau Pinang pada 19 Julai 2010. Walaubagaimanapun Laporan Draf Akhir ini masih dalam semakan Pihak berkuasa Tempatan dan tindakan pihak perunding.


(b) 
Kelulusan Rancangan Tempatan adalah tertakluk kepada Jawatankuasa Perancang Negeri yang dipengerusikan oleh Y.A.B Ketua Menteri. Namun begitu, dalam memberi kelulusan kepada Rancangan-Rancangan Tempatan yang telah disediakan oleh kedua-dua Pihak Berkuasa Tempatan ini, Kerajaan Negeri perlu mengambil kira dan mempertimbangkan beberapa perkara seperti kawasan warisan dan tanah tinggi serta dasar-dasar negeri yang terkini.  Oleh yang demikian, draf tersebut hanya akan dipamerkan setelah mendapat kelulusan Jawatankuasa Perancang Negeri setelah perkara-perkara yang perlu dipertimbangkan diambil kira dan dimasukkan di dalam Rancangan Tempatan.

(c) 
Garis panduan yang digunakan oleh JPBD dalam meluluskan permohonan bagi pembangunan perumahan, komersial, pertanian dan pendidikan ialah mengguna pakai Rancangan Struktur Negeri Pulau Pinang 2020  yang telah digazetkan  pada 28 Jun 2007. MPPP menggunakan Pelan Dasar Perancangan dan Kawalan Pemajuan MPPP yang diluluskan oleh Jawatankuasa Perancang Negeri pada 13 September 1996 berserta dengan garis panduan-garis panduan sedia ada yang diluluskan oleh MPPP dan Kerajaan Negeri, manakala MPSP merujuk kepada dasar-dasar dan gambar rajah utama di dalam Rancangan Struktur Negeri Pulau Pinang 2020 yang telah diwartakan dan draf RTD serta garis panduan yang telah diluluskan penggunaannya oleh Mesyuarat Jawatankuasa Perancang Negeri.

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:
17.
Kenapakah kediaman rasmi Y.A.B. Ketua Menteri tidak didiami sehingga sekarang sedangkan pihak Jabatan Kerja Raya (JKR) telah mengesahkan bahawa rumah tersebut dalam keadaan baik dan telah banyak wang dibelanjakan untuk membaikinya.

 

Y.A.B. Ketua Menteri: 

17.
Kediaman rasmi Y.A.B Ketua Menteri Pulau Pinang iaitu Seri Teratai masih lagi belum diduduki  kerana bangunan berkenaan masih dalam tempoh pengawasan oleh  Jabatan Kerja Raya dan Pejabat Setiausaha Kerajaan khususnya bagi tujuan rawatan anai-anai dan beberapa pembaikan kecil lain.  Selain itu, perbelanjaan yang diperlukan untuk memenuhi fungsi yang ditetapkan untuk kediaman tersebut dianggar akan melibatkan perbelanjaan yang besar.  Memandangkan faktor kos tersebut, Y.A.B Ketua Menteri berpandangan bahawa pembaikan berkenaan bukan sesuatu projek yang harus diberi keutamaan kerana tidak memenuhi kepentingan rakyat secara langsung, maka disarankan agar ianya ditangguhkan sehingga ke satu masa yang sesuai dan keadaan kewangan yang lebih mengizinkan.


Ahli Kawasan Sungai Acheh  (Y.B. Dato' Mahmud Bin Zakaria) bertanya kepada Y.A.B. Ketua Menteri:

18.
Baru-baru ini satu Kad Laporan Ketua Menteri Pulau Pinang diedarkan. Apakah pencapaian setakat ini bagi kesemua 30 dasar yang disenaraikan? Sila beri jawapan dengan fakta dan data yang benar.


Y.A.B. Ketua Menteri: 

18.  
Kad Laporan Pakatan Rakyat yang juga merupakan Dasar  Kerajaan Berjiwa Rakyat menggariskan 3 prinsip iaitu:

(a)
Perkasakan Rakyat dengan kepakaran, ilmu pengetahuan dan pendidikan serta menyediakan peluang yang saksama kepada semua lapisan masyarakat bagi menjana kemakmuran rakyat;

(b)
Perkuasakan Rakyat dengan hak-hak asasi,kebebasan asas dan kebertanggungjawaban serta menghormati kedaulatan undang-undang; dan

(c)
Perkayakan Rakyat dengan berkongsikan kekayaan dan hasil ekonomi demi mencapai keadilan sosioekonomi.

Perkasakan Rakyat

Kerajaan Negeri telah berupaya mencapai tahap kestabilan sosial penduduk Negeri Pulau Pinang dalam sektor pendidikan, kebajikan, kesaksamaan gender dan keupayaan akses jalur lebar. Sebagai contoh, Projek Penang Free WiFi yang merupakan projek inisiatif swasta iaitu Syarikat RedTone Telecomunications Sdn. Bhd. telah menyediakan 575 lokasi hotspot WiFi percuma sehingga 27 Oktober 2010. Sehingga September 2010, terdapat 34 ribu pengguna berdaftar bagi perkhidmatan Penang Free WiFi. Projek ini dijangka  siap sepenuhnya dengan sasaran penyediaan 750 hotspot pada penghujung tahun 2010.

Dalam usaha untuk terus memperkasakan rakyat terutamanya golongan muda,  Kerajaan Negeri dari semasa ke semasa sentiasa memantau pencapaian pelajar-pelajar dan golongan belia di Pulau Pinang dalam pelbagai bidang seperti pendidikan, sukan,  dan keagamaan di pelbagai peringkat. Sebagai contoh, Kerajaan Negeri telah memberikan sumbangan berjumlah RM 90,000 kepada 180 orang huffaz di seluruh negeri Pulau Pinang dalam  Majlis Penyampaian Sumbangan Kepada Hafiz pada Oktober 2010.  Pengiktirafan dan sumbangan  ini sebagai menghargai usaha dan komitmen mereka sekali gus menjadi contoh kepada pelajar dan belia di negeri Pulau Pinang.

Perkuasakan Rakyat

Melalui prinsip Perkuasakan Rakyat, Kerajaan Negeri berjaya menegakkan dan memelihara kepentingan dan hak rakyat Negeri Pulau Pinang melalui tadbir urus C.A.T yang efisien dan efektif. Bagi membuktikan pentadbiran Kerajaan Negeri adalah bersifat telus, Kerajaan Negeri dari semasa ke semasa sentiasa menerapkan amalan kerja yang amanah dan telus di setiap jabatan dan agensi negeri bukan sahaja untuk menggalakkan kakitangan Kerajaan Negeri mendapat ganjaran seperti Anugerah Integriti tetapi juga untuk mewujudkan suasana dan persekitaran kerja yang bersih dari segala karenah birokrasi dan memberikan layanan yang mesra kepada rakyat Negeri Pulau Pinang.

Melalui pengamalan sistem tender terbuka melalui sistem e-perolehan, Kerajaan Negeri melalui jabatan dan agensi berupaya melaksanakan projek-projek pembangunan dan penyediaan infrastruktur dengan lebih teliti dan terancang memandangkan melalui amalan sistem tender terbuka, hanya syarikat yang benar-benar layak dan menepati semua prosedur pemilihan akan ditawarkan untuk menjalankan projek pembangunan/infrastruktur yang telah dirancang. Hal ini bukan sahaja memastikan kelancaran projek, tetapi juga menjimatkan peruntukan projek serta mendapat hasil yang cemerlang.

Perkayakan Rakyat

Hasil daripada kejayaan pelaksanaan dasar-dasar di bawah prinsip Perkuasakan Rakyat seperti penjimatan perbelanjaan negeri,  Kerajaan Negeri berupaya menggerakkan dasar-dasar di bawah prinsip perkayakan rakyat dengan lancar. Ini dibuktikan melalui kejayaan Program Penghargaan Warga Emas dan Program Pembasmian Miskin tegar yang dimulakan oleh Kerajaan Negeri pada tahun 2009.

Bagi September 2010, sebanyak 755 keluarga telah menerima faedah daripada Program Pembasmian Miskin Tegar.  Bantuan yang disalurkan berbentuk tampungan kewangan bagi membolehkan penerima keluar dari kepompong kemiskinan tegar.  Seperti yang semua sedia maklum, melalui Program Penghargaan Warga Emas yang telah mempunyai bilangan besar lebih 120,000 warga emas memohon mendapat RM100.00 setahun. Kerajaan Negeri mengkhususkan wang sumbangan RM1,000 sebagai sumbangan bantuan untuk waris kepada warga emas yang meninggal dunia, pemberian sumbangan ini bertujuan untuk meringankan beban waris. Setakat 22 Oktober 2010, Kerajaan Negeri telah menyumbang kepada seramai 1394 orang waris. 

Bagi menggalakkan usahawan kecil dan sederhana dari semua kaum terus mengembangkan perniagaan mereka,  Program Titian Saksama Rakyat yang dilaksanakan Kerajaan Negeri melalui PDC dan kerjasama USM telah berjaya memberikan pinjaman keseluruhan berjumlah RM1.299 juta kepada seramai seramai 356 pengusaha kecil yang terdiri daripada 287 pengusaha kecil Melayu (80.6%), 23 pengusaha kecil China (6.5%) dan 46 pengusaha kecil India (12.9%).

Secara keseluruhannya Kerajaan Negeri akan terus menumpukan usaha kearah menjayakan setiap dasar yang telah direncanakan untuk manfaat penduduk  Negeri Pulau Pinang.  Kerajaan Negeri akan sentiasa mewujudkan dan mengekalkan kerjasama erat antara semua agensi dan jabatan di pentadbiran Kerajaan Negeri Pulau Pinang bagi memastikan matlamat dasar dan prinsip yang telah digariskan dapat dicapai.   Keberkesanan dan kelancaran setiap dasar yang dilaksanakan akan menentukan kejayaan ketiga-ketiga prinsip Kerajaan Negeri.

Ahli Kawasan Penaga (Y.B.  Dato' Haji Azhar Bin Ibrahim) bertanya kepada Y.A.B. Ketua Menteri:
19.
Mengapakah sampai ke saat ini Ahli-ahli Majlis Mesyuarat Kerajaan (EXCO) Kerajaan Negeri Pulau Pinang masih belum mengisytiharkan aset mereka?

 

Y.A.B. Ketua Menteri: 

19.
Semua Ahli-ahli Majlis Mesyuarat Kerajaan Negeri telah pun mengisytiharkan harta mereka kepada Kerajaan Negeri dan boleh diumumkan sekiranya ada keperluan perundangan. Kerajaan Negeri berhasrat mengumumkan secara bersama dengan Kerajaan Persekutuan dan sekiranya tidak dilayan maka bersedia mengumumkan dengan sendirinya.  Keengganan Kerajaan Persekutuan berbuat demikian adalah berdasarkan sebab yang sama.  Mengapa Y.B. Y.B. daripada Barisan Nasional sendiri enggan mengisytiharkannya semasa menjadi seorang Ahli EXCO dalam Kerajaan Barisan Nasional yang lepas.  

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
20.
Untuk mencapai taraf sebuah Bandar Raya Antarabangsa dan juga pusat kewangan serantau, adakah Kerajaan Negeri mempunyai apa-apa cadangan untuk mewujudkan satu Kawasan Perniagaan Pusat (Central Business District) seperti apa yang dilakukan oleh Singapura dan Hong Kong?

 
Y.A.B. Ketua Menteri: 

20.
Draf Rancangan Tempatan Pulau Pinang (Pulau) telah mengenal pasti nod-nod pembangunan untuk dijadikan sebagai presint antarabangsa.  Penentuan nod ditentukan dengan menilai kekuatan sesuatu kawasan itu dari segi fungsi,  sumbangan serta potensinya dalam menyumbang serta menyokong aktiviti ekonomi di Pulau Pinang.  

Jalan Sultan Ahmad Shah – Jalan Gurney – Jalan Kelawei – Jalan Cantonment dikelaskan sebagai hab kewangan, perniagaan,  peruncitan dan gaya hidup di bandar raya George Town telah dizonkan kepada kawasan perniagaan utama.  Kawasan ini juga boleh meliputi Jalan Penang (Upper Penang Road), Lebuh Light – Lebuh Farquhar – Lebuh Leith – Lebuh Muntri.  Nod ini akan menggantikan Tapak Warisan Dunia Bandar Raya George Town yang dikekalkan dengan aktiviti pembangunan yang terkawal.


Pembesaran kawasan Penang Cyber City (PCC) juga penting kerana potensi serta keupayaannya dalam menyokong kluster pembuatan berteknologi tinggi serta menggalakkan pembangunan k-ekonomi bagi menarik pelaburan antarabangsa.


Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri:

21.
Sebagai Kerajaan yang mengamalkan Cekap, Akauntabiliti, Telus (CAT), sila nyatakan jumlah sumbangan daripada syarikat, individu atau badan-badan yang telah menyumbang dan berjaya dikutip oleh Kerajaan Negeri pada tahun 2008 - 2010 dan tolong senaraikan untuk setiap kegunaannya termasuk jenis bantuan yang diberikan, jumlah, senarai penerima dan lain-lain. 

Y.A.B. Ketua Menteri: 

21.
Jumlah sumbangan yang diterima oleh Kerajaan Negeri daripada syarikat, individu atau badan-badan terlibat ialah bertujuan untuk membantu Ketua Isi Rumah bagi mengeluarkan mereka daripada kepompong miskin tegar. Jumlah sumbangan yang berjaya dikutip (tidak termasuk sumbangan kerajaan) bagi tujuan ini dalam tahun 2009 ialah sebanyak RM2,676,300.00 dan untuk tahun 2010 sehingga September ialah RM174,000.00.  Tiada sumbangan diterima dalam tahun 2008.

Bantuan yang diberikan merupakan bantuan kewangan bulanan kepada Ketua Isi Rumah terlibat supaya dapat mencukupi pendapatan garis kemiskinan setakat RM500.00 sebulan bagi kategori miskin tegar.  Senarai penerima bantuan ialah berasaskan kepada pengesahan Pejabat-pejabat Daerah.

Nama-nama penyumbang ataupun penerima tidak dapat dinyatakan bagi tujuan menjaga kepentingan kedua-dua penyumbang dan penerima terbabit.

Ahli Kawasan Bertam (Y.B. Puan Hajah Zabariah Binti Wahab) bertanya kepada Y.A.B. Ketua Menteri:
22.
(a)
Apakah jenis bantuan yang telah diberikan dan adakah ia mencukupi untuk keluar dari garis kemiskinan tegar?

(b) Sila nyatakan pecahan peserta miskin tegar mengikut kaum, jantina dan daerah. 

(c)
Jumlah syarikat atau individu yang menjadi Rakan Anti Kemiskinan (RAK) dan jumlah sumbangan mengikut tahun. Adakah semua sumbangan tersebut telah dibelanjakan?

Y.A.B. Ketua Menteri: 

22.
(a)
Takrifan keluarga miskin tegar oleh Kerajaan Pusat adalah jumlah pendapatan seisi keluarga secara bulanan hanya sebanyak RM430 sebulan, manakala Kerajaan Negeri telah menggunakan jumlah pendapatan RM500 sebulan sebagai takrifan miskin tegar di Negeri Pulau Pinang dan pendapatan per kapita bulanan 


sebanyak RM100 seorang. Bantuan Kerajaan Negeri yang berbentuk tampungan kewangan disalurkan secara bulanan terus ke akaun perbankan mereka membolehkan golongan miskin tegar ini terkeluar dari garis kemiskinan tegar.


(b)
Berikut adalah maklumat penerima bantuan miskin tegar melalui Program Pembasmian Miskin Tegar setakat bulan September 2010 :-


JUMLAH PENERIMA BANTUAN MISKIN TEGAR SETAKAT BULAN SEPTEMBER 2010 MENGIKUT KAUM

	DAERAH
	MELAYU
	CINA
	INDIA
	JUMLAH

	DAERAH TIMUR LAUT
	26
	6
	6
	38

	DAERAH BARAT DAYA
	116
	4
	1
	121

	SEBERANG PERAI UTARA     
	328
	1
	13
	342

	SEBERANG PERAI TENGAH    
	156
	17
	20
	193

	SEBERANG PERAI SELATAN   
	42
	6
	13
	61

	JUMLAH          


	668
	34
	53
	755



% Penerima Bantuan Miskin Tegar Mengikut Kaum 
(Setakat September 2010)

Melayu
88.5%
Cina
4.5%
India
7%


JUMLAH PENERIMA BANTUAN MISKIN TEGAR SETAKAT BULAN SEPTEMBER 2010 MENGIKUT JANTINA

	DAERAH
	JANTINA
	JUMLAH

	
	LELAKI
	WANITA
	

	DAERAH TIMUR LAUT
	12
	26
	38

	DAERAH BARAT DAYA
	68 
	53         
	121

	SEBERANG PERAI UTARA      
	171        
	171
	342

	SEBERANG PERAI TENGAH     
	84           
	109
	193

	SEBERANG PERAI SELATAN               
	32
	29
	61

	JUMLAH 
	367
	388
	755


% Penerima Bantuan Miskin Tegar Mengikut Jantina (Setakat September 2010)

Lelaki 
48.6%
Wanita
51.4%


(c)
Setakat ini, sebanyak 294 buah syarikat dan individu yang menjadi Rakan Anti Kemiskinan (R.A.K). Jumlah sumbangan yang diterima bagi tahun 2009 adalah sebanyak RM2,676,300.00 manakala bagi tahun 2010 (sehingga September) jumlah sumbangan yang diterima adalah sebanyak RM174,000.00. Sumbangan yang diterima dari R.A.K adalah sebagai satu suntikan kepada peruntukan Kerajaan Negeri yang telah sedia ada sebanyak RM3.0 juta. Setakat September 2010, sebanyak 755 buah keluarga yang sedang menerima faedah daripada program ini.

Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:
23.
Berapakah jumlah kedai internet yang sedang beroperasi secara sah di Negeri ini mengikut Daerah dan apakah bentuk kesalahan yang dilakukan oleh mereka dan sila nyatakan jenis tindakan yang telah diambil terhadap mereka mengikut Daerah.

 

Y.A.B. Ketua Menteri: 

23.
Jumlah premis internet yang sedang beroperasi secara sah dan berlesen di Pulau Pinang mengikut daerah adalah seperti berikut : 

Daerah
Jumlah Premis Internet Berlesen:

	Daerah
	Jumlah

	Seberang Perai Utara

	26

	Seberang Perai Tengah
	94

	Seberang Perai Selatan
	18

	Daerah Barat Daya
	13

	Daerah Timur Laut  
	-

	           Jumlah
	151



Bentuk kesalahan yang sering dilakukan oleh premis internet adalah seperti berikut :


(a)
Tidak mematuhi syarat-syarat pelesenan internet Pihak Berkuasa Tempatan iaitu:



(i)
beroperasi sehingga lewat malam

   

(ii)
memasang cermin gelap


       

(iii)
membenarkan murid-murid berpakaian sekolah masuk


(iv)
mewujudkan mengadakan partition untuk tempat komputer

(b) Menjalankan aktiviti perjudian internet.

Jenis tindakan yang diambil untuk kesalahan-kesalahan tersebut adalah dengan  mengenakan kompaun kesalahan tanpa lesen dan tindakan   mahkamah. Manakala bagi kesalahan menjalankan aktiviti perjudian internet tindakan akan diambil oleh Polis Diraja Malaysia.


Pengeluaran lesen kedai internet oleh PBT telah dibekukan sejak tahun 2004 dan masih berkuat kuasa berdasarkan pekeliling KPKT (02) 799/6 Klt. 6 bertarikh 22 Julai, 2004. Atas keputusan Majlis Mesyuarat Kerajaan pada 11 Ogos, 2010 Pihak Berkuasa Tempatan (PBT) iaitu Majlis Perbandaran Pulau Pinang (MPPP) telah diarahkan untuk mengeluarkan lesen sementara atas dasar setiap tiga (3) bulan dengan peluang untuk pembaharuan jika tidak melanggar apa jua syarat-syarat pelesenan. Bahagian Undang-undang PBT sedang dalam kajian dari segi perundangan sebelum lesen sementara dapat diproses.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:
24.
Berapakah jumlah Orang Kurang Upana (OKU) yang telah berkhidmat/diupah untuk pihak kerajaan dan agensi-agensinya? Sila senaraikan mengikut kategori kurang upaya. Nyatakan jurang jumlah antara OKU yang telah berkhidmat untuk Negeri Pulau Pinang dan polisi kerajaan sedia ada untuk mengambil pekerja OKU.

 

Y.A.B. Ketua Menteri: 

24. Kerajaan Negeri sentiasa patuh kepada Pekeliling Perkhidmatan Bil. 10 Tahun 1988 yang memperuntukkan  1 % peluang pekerjaan bagi Orang Kurang Upaya (OKU) di pelbagai Jabatan/Agensi Kerajaan. Jumlah OKU yang berkhidmat untuk pihak Kerajaan Negeri Pulau Pinang setakat Oktober 2010 adalah seramai 46 orang.  Butiran terperinci mengikut kategori kumpulan perkhidmatan, jenis ketidakupayaan dan jabatan  adalah seperti berikut:-

(i)
Statistik OKU yang berkhidmat di Jabatan Negeri di Negeri Pulau Pinang (sehingga Oktober 2010) mengikut kumpulan perkhidmatan.

	KUMPULAN PERKHIDMATAN
	BILANGAN JAWATAN

	Pengurusan dan Profesional
	1

	Sokongan 1
	17

	Sokongan 2
	28

	JUMLAH
	46


	BIL
	JENIS KETIDAKUPAYAAN
	JUMLAH

	1
	Fizikal / anggota
	27

	2
	Penglihatan
	8

	3
	Pendengaran
	8

	4
	Pertuturan
	0

	5
	Masalah pembelajaran
	0

	6
	Mental
	0

	7
	Pelbagai
	3

	
	JUMLAH
	46


(iii)
Statistik OKU yang berkhidmat di Negeri Pulau Pinang (sehingga Oktober, 2010) mengikut Jabatan/Agensi/SUK

	BIL
	JABATAN / AGENSI
	JUMLAH

	1
	Pejabat Setiausaha Kerajaan Negeri
	6

	2
	Pejabat Daerah dan Tanah Seberang Perai Tengah
	1

	3
	Pejabat Daerah dan Tanah Seberang Perai Selatan
	2

	4
	Jabatan Kerja Raya
	1

	5
	Jabatan Kebajikan Masyarakat
	5

	6
	Jabatan Perkhidmatan Veterinar
	1

	7
	Perbadanan Pembangunan Pulau Pinang
	2

	8
	Perbadanan Perpustakaan Awam Pulau Pinang
	1

	9
	Majlis Perbandaran Pulau Pinang
	16

	10
	Majlis Perbandaran Seberang Perai
	11

	
	JUMLAH
	46


Ahli Kawasan Telok Air Tawar (Y.B. Dato' Hajah Jahara Binti Hamid) bertanya kepada Y.A.B. Ketua Menteri:
25.
(a)
Berapakah lesen untuk rumah urut yang telah dikeluarkan untuk Kerajaan Negeri Pulau Pinang pada 2006 hingga 2010?


(b)
Berapakah jumlah cukai yang telah diperolehi oleh Kerajaan Negeri dari rumah-rumah urut tersebut untuk tahun-tahun yang berkenaan?


(c)
Adakah kutipan cukai tersebut diasingkan di dalam akaun Kerajaan Negeri dan jika ya bagaimanakah ianya dibelanjakan? 

Y.A.B. Ketua Menteri: 

25.
(a) + (b) Bagi kawasan di bawah MPSP,  jumlah lesen premis dan hasil lesen yang diterima daripada aktiviti perniagaan rumah urut dari tahun 2006 hingga 2010 adalah seperti berikut:
	
	
	
	
	

	2006
	2007
	2008
	2009
	2010 hingga September)

	29
	32
	38
	40
	52

	12,773.00
	15,782.00
	17,009.00
	27,157.00
	28,262.00



Jumlah Lesen  *


Jumlah Hasil (RM)


 * Lesen aktif

Bilangan lesen dan fi lesen untuk rumah urut yang telah dikeluarkan dan hasil yang dikutip dari tahun 2006 hingga 2010 (sehingga Ogos) oleh  MPPP adalah seperti berikut:-

	Tahun
	Bilangan Lesen
	Jumlah Fi Lesen 

(RM)

	2006
	49
	15,600.00

	2007
	53
	18,200.00

	2008
	31
	17,300.00

	2009
	57
	18,500.00

	2010

(Sehingga Ogos)
	63
	17,200.00


(c)
Kesemua kutipan hasil lesen rumah urut dimasukkan dalam Kumpulan Wang Disatukan Pihak Berkuasa Tempatan sejak dari dahulu.

Ahli Kawasan Permatang Berangan (Y.B. Tuan Haji Shabudin Bin Yahaya) bertanya kepada Y.A.B. Ketua Menteri:
26.
Apakah peraturan yang telah ditetapkan oleh Majlis/Jabatan Agama Islam mengenai khatib luar (khatib yang tidak ditauliahkan di Negeri Pulau Pinang) untuk membaca khutbah di masjid-masjid di Negeri Pulau Pinang.

 

Y.A.B. Ketua Menteri:

26.
Peraturan yang sedia ada tidak menetapkan bahawa mana-mana khatib yang membaca khutbah perlu mendapatkan tauliah.  Ini kerana khatib merupakan pegawai masjid (Imam) yang telah dilantik oleh Majlis Agama Islam Negeri Pulau Pinang (MAINPP).  Oleh itu, mana-mana masjid yang ingin menjemput khatib luar hendaklah mendapat kebenaran MAINPP.  MAINPP baru-baru ini telah memutuskan bahawa semua khatib luar dilarang untuk menyampaikan khutbah di negeri ini berkuat kuasa mulai Ogos 2010 sehingga peraturan yang lebih jelas digubal untuk menjemput khatib luar.

Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri:
27.
(a)
Sila senaraikan butir-butir kilang tanpa lesen di Seberang Perai Tengah?



(b)
Sila nyatakan langkah-langkah yang telah diambil oleh Pihak Berkuasa Tempatan (PBT) bagi menangani isu kilang tanpa lesen sejak tahun 2008?


(c)
Sila senaraikan kilang tanpa lesen yang terlibat dan telah diambil tindakan dalam langkah-langkah tersebut.

 

Y.A.B. Ketua Menteri:

27.
(a) 
Menurut maklumat yang diperolehi dari MPSP, senarai kilang tanpa lesen di Seberang Perai Tengah adalah seperti di Jadual A.


(b) 
Langkah-langkah yang telah diambil oleh MPSP bagi menangani isu kilang tanpa lesen adalah seperti berikut :-




(i)
Mengadakan bancian terhadap kilang-kilang yang beroperasi tanpa lesen MPSP;


(ii)
Mengenakan kompaun dan tindakan mahkamah atas kesalahan menjalankan perniagaan tanpa lesen;

(iii) Memberikan nasihat teknikal dalam permohonan lesen MPSP; dan


(iv)
Mengeluarkan lesen bersyarat kepada kilang-kilang yang mengikut syarat-syarat MPSP.

(c)
Senarai kilang tanpa lesen yang terlibat / telah diambil tindakan dalam langkah-langkah tersebut adalah sama seperti berikut:-










JADUAL A

SENARAI PREMIS INDUSTRI TANPA LESEN DI
DAERAH SEBERANG PERAI TENGAH, TAHUN 2010

	BIL
	NAMA KILANG
	ALAMAT KILANG
	JENIS PERUSAHAAN

	
	
	
	

	1
	Pusat Bengkel Besi Eng. Kwr Foundry
	50,Lrg. Asajaya 7,Kaw.Ind. Ringan Asasjaya 14000 B.M. 
	Kerja-Kerja Besi

	2
	Mega Stalwart Sdn. Bhd.
	23, Lrg. Pala 4 ,Permatang Tinggi
	Membuat Skru

	3
	Megamax Print Enterprise
	21,Lrg. Asas Murni 2, Kawasan Perniagaan Asas Murni
	Kerja-Kerja Besi

	4
	Zibira Technology Sdn. Bhd.
	No.2 , Jln. Asas Murni 1, Kawasan Perniagaan Asas Murni
	Kerja-Kerja Besi

	5
	Too Acoman Enterprise
	17, Jln. Asas Murni 4, Kawasan Perniagaan Asas Murni
	Mould

	6
	T.K. Auto
	11a, 13 , Jln. Asas Murni 4, Kawasan Perniagaan Asas Murni
	Kerja-Kerja Besi


	BIL
	NAMA KILANG
	ALAMAT KILANG
	JENIS PERUSAHAAN

	7
	Goodtech Engineering Sdn. Bhd.
	3,Lrng. Asas Murni 4, Kawasan Perniagaan Asas Murni
	Mencuci Logam

	8
	Hong Yen Supply Sdn. Bhd.
	Tbp. 1109 Teluk Wang B.M.
	Kilang Kayu

	9
	Soon Aik Seng
	2915 Teluk Wang , B.M.
	Membuat Pelet

	10
	Inspiwood Furniture Sdn. Bhd.
	Lot 3780, Jln. Kuala Mengkuang
	Membuat Perabut

	11
	Wira Enterprise
	11, Tmn. Industri Permatang Batu ,14000 B.M.
	Membuat Frame Aluminium

	12
	Tan Lee Huang
	1971, Sg. Rambai 14000 Bukit Mertajam.
	Sayur Meltuk

	13
	Creative Wood Home Decoration
	292,Jln. Pmtg. Pauh,13500 Pmtg. Pauh.
	Membuat Perabut

	14
	Weng Tai Foundry
	Lot. 971,Jln. Pmtg. Pauh, 13500 Permatang Pauh.
	Bengkel Besi

	15
	Ming Lee Eng
	555, Jln. Pmtg. Pauh,13500 Pmtg. Pauh.
	Bengkel Besi

	16
	Fong Sen Enterprise
	69, Mk. 4 , Jln. Pmtg. Pauh,13500 Pmtg. Pauh .
	Kerja-Kerja Besi

	17
	New Attitude Trading Sdn. Bhd.
	Lot 5778, Jln. Seladang , Mk. 15
	Barang Mainan (Gudang)

	18
	Lippotex Ind. Sdn. Bhd.
	2678, Mk. 15 , Jln. Seladang , Alam , B.M.
	Textile

	19
	Cw Steel Engineering
	55,Lrgn. Impian Ria 6 .
	Kerja-Kerja Besi

	20
	Fadzili Bin Hassan
	9,Lrgn. Impian Ria 5.  
	Kerja-Kerja Besi

	21
	Kilang Besi Shang Wai
	18,Lrgn. Impian  Ria.
	Kerja-Kerja Besi

	22
	Cck Renovation
	21,Lrgn. Impian Ria 5.
	Kerja-Kerja Besi

	23
	Pai Lee Engineering
	9,Lrgn. Impian Ria 5.  
	Kerja-Kerja Besi

	24
	Divas Jaya Trading
	35,Lrgn. Impian Ria 4.
	Membuat Dan Menjahit 

	25
	Ls Loong Shang Engineering
	54,Lrgn. Impian Ria 4 .
	Membuat Perabut

	26
	Chee Sheng Eng
	26,(Gf) Lrg Arowana 2,Tmn Arowana 13500 Pmtg Pauh
	Kerja-Kerja Besi

	27
	Cl Teoh Enterprise
	1,Lrg Arowana 2,Kwn Perniagaan Arowana,13500 Pmtg Pauh
	Perusahaan Perabot

	28
	Vishiko Interior Design&Renovation
	804 Jln Sama Gagah 13500 Pmtg Pauh
	Perusahaan Perabot

	29
	Big Ang Sdn Bhd
	469 Jln Sama Gagah,Pmtg Pauh
	Perusahaan Perabot

	30
	Yeoh Samering
	Tbp 1821,Jln Kg Valdor,Sg Jawi
	Kilang Dedak

	31
	Lee Boon Seah
	 1170 Jln 6,Kg Valdor
	Kilang Dedak

	32
	Heng Huat Farm (Pg.0044330-H)
	Tbp 1983 Jln 6,Kg Valdor
	Makanan Binatang

	33
	Heng Hee Breding Farm (Pg.0025404-P)
	Tbp 1148 Kg Baru Valdor,Sg Bakap,14200 Sg Jawi
	Makanan Binatang

	34
	Mong Chin Praying Items
	Tbp 2288 Kg Baru Valdor,Sg Bakap,14200 Sg Jawi
	Percetakan

	35
	K.B Wong Brothers Sdn Bhd (175511-P)
	1607,Mk 15,Luar Kg Valdor,Sg Bakap,14200 Sg Jawi
	Makanan Binatang

	36
	Bk Lee Farming (Pg0177989-M)
	Tbp 1273 Luar Kg Valdor,14200 Sg Jawi
	Perkebunan

	37
	Teang Graphic
	8 Lrg Saga Jaya 1,Industri Saga Jaya
	Finishing Folding

	38
	Solipmec Metal Precision S.B
	12 Lrg Saga Jaya 1,Industri Saga Jaya
	Buat Skru

	39
	Outgoucce Support S.B
	30 Lrg Saga Jaya 1,Industri Saga Jaya
	Mesin Tool

	40
	Sing Thean Heng Enterprise
	772,Jalan Rohzan,Alma,14000 Bm
	Gaharu Cina

	41
	Neps Services(M) Sdn Bhd
	3,Jln Pala 8,Kwsn Ind Ringan,Pmtg Tinggi,14000 Bm
	Motor Rewind

	42
	Tri Rise Industries Sdn Bhd
	5,Jln Pala 8,Kwsn Ind Ringan,Pmtg Tinggi,14000 Bm
	Injection Moulding

	43
	Anc Engineering
	15,Jln Pala 8,Kwsn Ind Ringan,Pmtg Tinggi,14000 Bm
	Papan Suis

	44
	Teng Hong Soon
	26,Lrg Kurau 1,Tmn Chai Leng
	Kerja-Kerja Besi

	45
	Merry Card Industries
	4,Lrg Jelawat 8,Sbrg Jaya
	Pencetakan Label

	46
	Shen Macsolder
	7,Jln Jelawat 4,Sbrg Jaya
	Peralatan Elektronik

	47
	Sky Resourses S/B
	No5,Jln Iks Bukit Tengah
	Packing Cosmetic

	48
	Utama Maju Foods Industri
	No26,Jln Iks Bukit Tengah
	Proses Serbuk Kopi

	49
	Tebco Enterprise
	20,Lrg Cherok Tokkun Jaya 1,Tmn Industri Cherok Tokkun ,Bm
	Potong Barang Besi

	50
	Sing Liang Seng Kenitting Enterprise
	15, Lrg Cherok Tokkun Jaya 1,Tmn Industri Cherok Tokkun ,Bm
	Membuat Kain Benang

	51
	Hooi See Trading
	3, Lrg Cherok Tokkun Jaya 1,Tmn Industri Cherok Tokkun ,Bm
	Membuat Sabun Basuh

	52
	Chia Hwa Trading
	1346 Perkampungan Berapit
	Buat Sayur Pucuk

	53
	Mag Seang Foundry
	30 Jln Sukun 1,Tmn Sukun
	Kerja Besi

	54
	Gold Cost En
	40-42 Pst Perniagaan Alma,Bm
	Banci


	BIL
	NAMA KILANG
	ALAMAT KILANG
	JENIS PERUSAHAAN

	55
	Hms Ac Haded Ent
	Lot 2184 Mk 4,Kg Pertama Bm
	Bengkel Besi

	56
	Spot World Ent
	1098  Jln Bukit Mertajam,Kg Pertama
	Bengkel Besi

	57
	Rohani Mansor
	40 Jln Guar Perahu 4,Tmn Guar Perahu
	Makanan

	58
	Wah Jia Stailess
	33 Jln Juru Tmn Juru,14000 Bm
	Kerja-Kerja Besi

	59
	Lindex Precision Eng
	70,72 Lrg Asasjaya7,Kawasan Industi Ringan Asas Jaya,Bm
	Acuan Besi

	60
	Hyper Eng
	44 ,Lrg Asas Jaya 7,Tmn Ind Asas Jaya Bm
	Acuan Besi

	61
	Rukun Lima Ent
	1332 Jln Rozhan Cherok Tokun Bm
	Acuan Besi

	62
	Brontex Jeo Sb
	1840 Jln Rozhan Cherok Tokun
	Acuan Besi

	63
	Csp Plaster Board
	1356 Jln Bkt Minyak Mk14 Kg Telok Bm
	Barang Plastik & Pvc 

	64
	Ling Metal Precision
	2264 Blok A,Mk 14,Jln Bkt Minyak Spt
	Kerja Besi

	65
	Lean Foundry
	2&4 Lrg Asas Murni 4,Pusat Perniagaan Asas Murni ,Bm
	Kerja Besi

	66
	Kim Win Eng
	3469 Tkt Bwh Jln Bkt Tengah Bm
	Kerja Besi

	67
	Cs Uniform
	38 Jln Perniagaan 2 Pusat Perniagaan Alma
	Pakaian

	68
	Topline Colour Roofting
	41 Jln Perniagaan 3,Pst Perniagaan Alma,Bm
	Kerja- Besi

	69
	Dako Steel Db 
	14 Jln Pala 10,Kwsn Ind Ringan Permatang Tinggi Bm
	Kerja Besi

	70
	Tipcorp Db
	9 Jln Pala 10
	Warehouse

	71
	Hp Asia Fitting System Sb
	24 Jln Pala 14
	Fiberglass

	72
	Jit Kar Eng Trading
	98 Jln Khidmat
	Kejuruteraan Besi

	73
	Resolute Dimension Sb
	Lot 10886 Jln Rozhan
	Kerja Besi

	74
	Song Huat Stailess Stell Eng
	16 Jln Industri Alma
	Buat Acuan Polymer

	75
	Chee Seng Eng
	No, (Gf), Lrg Arowana 2. Tmn Arowana, 13500 Pmtg Pauh
	Kerja2 Besi

	76
	Cl Teoh Enterprise
	No 1, Lrg Arowana 2, Kaw Perniagaan Arowana, Pmtg Pauh
	Perusahaan Perabot

	77
	Vishiko Interior Desin & Renovation
	No 8041, Jln Sama Gagah, 13500 Pmtg Pauh
	Perusahaan Perabot

	78
	Big Ang S/B
	469, Jln Sama Gagah, Pmtg Pauh
	Perusahaan Perabot

	79
	Thye Shen Hwang S/B
	2248, Plot 11, Lrg Bkt Minyak, Iks, Bkt Minyak
	Bahan Mentah Kilang Membuat Aerosol

	80
	Grand Berryl (M) S/B
	32 Jln Kota Permai, Tmn Kota Permai, Bm
	Makanan Ringan

	81
	Ors Factory Outlet
	2743 Jln Rozhan, Cherok To'kun, 14000 Bm
	Jual Baju

	82
	Rukun Lima Enterprise
	1332a Jln Rozhan, Cherok To'kun, 14000 Bm
	Bengkel Besi


Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri:
28.
Sila senaraikan jumlah berapakah cukai yang telah dikutip oleh Kerajaan Negeri dan jumlah peruntukan yang telah disalurkan oleh Kerajaan Pusat kepada Kerajaan Negeri Pulau Pinang pada tahun 2010.

 

Y.A.B. Ketua Menteri:

28. Jumlah cukai yang telah dikutip dan menjadi hasil Kerajaan Negeri pada tahun 2010 sehingga 15 Oktober 2010 adalah seperti perincian berikut :

	Hasil Cukai
	Jumlah (RM)

	Cukai Tanah              
	101,813,186.38

	Cukai Parit dan Taliair             
	      661,958.93        

	Cukai Langsung Yang Lain    
	      127,089.52

	Cukai Hiburan                  
	   7,740,014.77





Manakala peruntukan yang disalurkan oleh Kerajaan Pusat kepada Negeri bagi tahun 2010 sehingga 15 Oktober 2010 ialah seperti berikut:

	Jenis Pemberian
	Jumlah (RM)

	Pemberian Mengikut Kiraan Kepala.                    
	23,527,920.00  

	Pemberian Penyelenggaraan Jalan Raya Negeri.  
	42,807,690.00


Pemberian Berdasarkan Tahap Pembangunan Ekonomi, Infrastruktur dan Kesejahteraan  Hidup.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
29.
Adakah semua kakitangan di Pejabat Ketua Menteri telah mengambil sumpah rahsia demi menjamin integriti pentadbiran Kerajaan Negeri.

 
Y.A.B. Ketua Menteri:

29.
Semua penjawat awam di Pejabat Ketua Menteri telah pun  menandatangani Surat Aku Janji.  Dalam surat tersebut Pegawai bersumpah akan menyimpan dan menjaga rahsia-rahsia Kerajaan.


Semua anggota perkhidmatan awam negeri terikat dengan Akta Rahsia Rasmi 1972.  Sebarang tindakan ketidakpatuhan kepada Akta berkenaan, boleh mengakibatkan anggota berkenaan dikenakan tindakan mengikut peraturan Akta Rahsia Rasmi 1972.

Ahli Kawasan Datok Keramat  (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
30. Berkenaan Bazar Ramadan di KOMTAR pada tahun 2010, sila nyatakan sama ada pihak Kerajaan Negeri dan ataupun PDC telah menghalang pihak peniaga warga Melayu daripada berniaga di situ.  Sekiranya tidak, sila nyatakan apakah polisi membenarkan peniaga berniaga di situ pada waktu yang berkenaan dan juga nyatakan butiran jumlah peniaga yang telah dibenarkan berniaga di situ. 


Y.A.B. Ketua Menteri:

30.
Berkenaan dengan penganjuran Bazar Ramadhan yang telah diadakan pada tahun ini di ruang Konkos, Aras 3, Blok Podium, KOMTAR, PDC tidak pernah menghalang penganjuran aktiviti berkenaan.  PDC sebenarnya telah mempunyai perancangan untuk melaksanakan kerja-kerja mengubahsuai kawasan Konkos tersebut pada tahun 2010 ini.

Atas tujuan ini, PDC pada mulanya merancang untuk mengeluarkan para penyewa 18 kiosk sedia ada yang berniaga di kawasan tersebut pada bulan Julai 2010.  Walau bagaimanapun, atas asas membantu 18 penyewa kiosk tersebut, pihak Lembaga PDC telah melanjutkan tempoh pengosongan sehingga bulan September 2010 iaitu selepas Hari Raya Aidilfitri.


Dalam pada itu,  pihak KOMTAR Merchants Association  (KMA) telah mengambil tindakan secara bersendirian dengan merancang untuk mengadakan Bazar Ramadhan.  Walaupun perbincangan dengan PDC telah dibuat dengan pengenaan syarat-syarat tertentu,  namun KMA telah menempatkan sejumlah 27 buah gerai di Konkos Tingkat 5,  tanpa memenuhi syarat-syarat PDC.

Walau bagaimanapun, untuk tidak menjejaskan penganjuran Bazar Ramadhan tersebut, PDC telah mengadakan satu sesi perbincangan dengan para peniaga Bazar Ramadhan dan KMA. Hasil daripada kesepakatan tersebut, pihak PDC telah meluluskan penempatan 25 tapak gerai dengan kadar sewaan pada RM50.00 sehari dengan tempoh sewaan dari 12 Ogos 2010 sehingga 12 September 2010.  KMA diminta membayar kepada PDC jumlah keseluruhan penyewaan gerai sebanyak RM40,000.00.  Namun demikian, sehingga kini sewaan tersebut masih belum dijelaskan oleh KMA sungguhpun penyewa tapak gerai mendakwa telah menyalurkannya kepada seorang Naib Pengerusi KMA.  Dengan kata lain wang sewa dibayar kepadanya yang tidak kemudian dibayar olehnya kepada PDC.  Dengan kata kini PDC tidak menerima bayaran satu sen pun daripada penyewaan tapak.  Demi tidak susahkan penyewa gerai maka PDC telah membuat keputusan untuk mengambil tindakan ke atas KMA dan Naib Pengerusi itu untuk mendapat  balik wang sewa.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
31.
Projek landasan kereta api berkembar MMC-Gamuda di sekitar bandar Bukit Mertajam akan menyebabkan situasi lalu lintas sesak dan kecoh. Apakah langkah-langkah yang akan Kerajaan Negeri ambil supaya kerumitan dan kesusahan pengguna jalan raya dikawal di bawah satu tahap yang munasabah?

 
Y.A.B. Ketua Menteri:

31.
Kerajaan Negeri amat prihatin mengenai isu kesesakan lalu lintas serta masalah-masalah lain yang dihadapi oleh pengguna jalan raya di Bandar Bukit Mertajam kesan daripada pelaksanaan Projek Landasan Berkembar Elektrik dari Ipoh ke Padang Besar oleh kontraktor projek iaitu MMC-Gamuda Joint Venture.


Kerajaan Negeri menjangkakan bahawa pembinaan beberapa buah jejambat baru bagi menggantikan lintasan rata sedia ada di sekitar Bandar Bukit Mertajam akan menimbulkan kesulitan buat sementara waktu sahaja kepada pengguna jalan raya. 


Bagi mengawal kesan pelaksanaan projek tersebut pada tahap yang minima,  Kerajaan Negeri melalui Jabatan Kerja Raya (JKR) dan Majlis Perbandaran Seberang Perai (MPSP) telah mengenakan syarat-syarat yang ketat kepada pihak kontraktor sebelum kelulusan diberikan bagi pembinaan jejambat baru tersebut.  Antara langkah-langkah yang telah diambil ialah:-

(a)
Pihak kontraktor diwajibkan mengemukakan Pelan Pengurusan Lalu Lintas kepada JKR dan MPSP sebelum kelulusan menjalankan kerja-kerja pembinaan jejambat diberikan.  Pelan ini dikaji dan diteliti oleh JKR dan MPSP sebelum diluluskan;

(b)
Kelulusan terhadap Pelan Pengurusan Lalu Lintas diberikan dengan mematuhi syarat-syarat di dalam Audit Keselamatan Jalan Raya Peringkat 4;

(c) Pihak kontraktor diwajibkan membina Jalan Lencongan Sementara semasa kerja-kerja pembinaan jejambat dijalankan;

(d) Mesyuarat pemantauan diadakan secara berkala di antara JKR dan pihak kontraktor bagi memantau pematuhan terhadap syarat-syarat lalu lintas di tapak pembinaan jejambat; dan

(e) JKR telah melaksanakan beberapa laluan alternatif yang dikhaskan kepada pengguna jalan raya ke Kulim dan Machang Bubuk bagi tujuan menyuraikan kesesakan lalu lintas di Bandar Bukit Mertajam.

Kerajaan Negeri amat berharap supaya semua pihak yang terlibat terutamanya pengguna jalan raya di Bukit Mertajam dapat bersabar dan mematuhi arahan-arahan lalu lintas di tapak-tapak pembinaan jejambat dan Kerajaan Negeri yakin bahawa dengan pembinaan jejambat-jejambat baru bagi menggantikan lintasan rata,  lalu lintas di Bukit Mertajam akan lebih lancar dan secara tidak langsung ianya akan memberi manfaat dan keselesaan kepada penduduk di bandar tersebut.

Ahli Kawasan Bagan Dalam (Y.B. Tuan Tanasekharan A/L Autherapady) bertanya kepada Y.A.B. Ketua Menteri:
32.
Apakah kadar pengangguran di Negeri Pulau Pinang? Apakah jenis pekerjaan yang masih terdapat di Negeri Pulau Pinang?  Adakah kerajaan mengambil tindakan ke atas majikan yang mengamalkan diskriminasi dalam pengambilan pekerja?

 
Y.A.B. Ketua Menteri:

32. Kadar pengangguran di Pulau Pinang mengikut statistik terkini pada tahun 2009 (daripada Jabatan Perangkaan Malaysia) mencatatkan jumlah sebanyak 2.5% daripada jumlah keseluruhan tenaga buruh dengan anggaran sebanyak 707,100 orang. Kebanyakan peluang pekerjaan di Pulau Pinang tertumpu kepada sektor pembuatan. Jenis dan bidang pekerjaan yang ada bagi sektor ini adalah terdiri daripada kejuruteraan elektrik, elektronik dan mekanik, penjualan, sumber manusia, akaun dan kewangan. Bagi sektor perkhidmatan pula, peluang pekerjaan wujud dalam bidang pendidikan, seni, media, pelancongan dan restoran.  Terma diskriminasi seperti yang diperuntukkan dalam Seksyen 60L dan 60M Akta Kerja 1955 memfokuskan kepada pekerja asing dan tempatan. Semakan dengan jabatan berkaitan di Negeri Pulau Pinang mendapati tiada sebarang aduan perihal diskriminasi dalam pengambilan pekerja yang direkodkan. Justeru, Kerajaan Negeri tidak dapat mengambil sebarang tindakan undang-undang. 

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:
33.
Nyatakan polisi, strategi dan program untuk mempertingkatkan prestasi dan membawa perubahan minda kakitangan Kerajaan Negeri agar visi dan misi kerajaan Pakatan Rakyat untuk menjadikan Negeri Pulau Pinang sebuah bandar raya/negeri antarabangsa tercapai.

 

Y.A.B. Ketua Menteri:

33.
Selaras dengan Pekeliling Perkhidmatan Bilangan 6 Tahun 2005, Dasar Latihan Sumber Manusia Sektor Awam telah menetapkan setiap anggota perkhidmatan awam dikehendaki mengikuti kursus sekurang-kurangnya tujuh (7) hari setahun. Di samping itu, kakitangan awam perlu melengkapkan diri dengan sikap (attitude), kemahiran (skills) dan pengetahuan (knowledge) yang bersesuaian melalui program pembangunan sumber manusia yang terancang. Antara program pembangunan dan kemahiran yang disediakan kepada kakitangan Kerajaan Negeri adalah seperti program berkaitan Pembangunan Profesionalisme, Pengurusan Kewangan, Teknikal, Motivasi, Pemantapan Integriti, Pembangunan Sosial/ Insaniah, Bahasa dan Kursus-kursus Induksi.


Selain itu, Kerajaan Negeri juga mengambil inisiatif menghantar kakitangan-kakitangan yang terpilih bagi menghadiri kursus ke luar negara bagi mengikuti program-program latihan seperti Program Latihan  Pembangunan dan Pengurusan Pegawai-Pegawai Eksekutif di Central Officials Training Institute (COTI) di Korea dan Program Latihan untuk Belia Muda dalam bidang Pengurusan Pentadbiran dengan kerjasama Japan International Cooperation Agency (JICA) di Jepun. Latihan ke luar Negara yang membabitkan perbelanjaan kewangan awam mestilah mendapat kelulusan EXCO.


Teknik dan kaedah psikologi turut diaplikasikan dalam Program Pengupayaan Kendiri (PPK). Teknik-teknik seperti visualisasi, penumpuan (focusing), penetapan matlamat melalui kaedah Neurolinguistic Programming (NLP) dan positive psychology merupakan antara kaedah yang digunakan bagi meningkatkan prestasi dan mengubah minda penjawat awam dengan mengambil kira elemen kognitif, emosi dan tingkah laku. Antara pengisian dalam Program Pengupayaan Kendiri (PPK) ini adalah Program Motivasi Kerja, Program Pementoran, Program Kelompok Cemerlang dan Program Kaunseling. 
Selain itu, program-program Kualiti dan Inovasi juga dilaksanakan bagi meningkatkan prestasi dan membawa perubahan minda kakitangan Kerajaan Negeri. Antara sistem pengurusan kualiti yang dilaksanakan adalah pelaksanaan MS ISO 9001:2008, pengamalan 5S, sistem penarafan bintang, pelaksanaan Petunjuk Prestasi Utama (KPI) Negeri Pulau Pinang dan program Mutiara Ilmu. Mutiara Ilmu merupakan suatu program pengurusan yang bertujuan untuk menambahbaikkan prestasi dan kualiti penyampaian perkhidmatan. Program seumpama ini diadakan sebagai salah satu usaha memperkukuhkan tadbir urus yang baik khusus dari aspek kepimpinan, peningkatan kualiti modal insan serta memperkasakan sistem penyampaian perkhidmatan selaras dengan hasrat dan hala tuju Kerajaan Negeri ke arah sebuah negeri bertaraf antarabangsa.


Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri:
34.
Apakah benar Kerajaan Negeri telah menerima RM2 juta sumbangan dari Kelab Lumba Kuda, Pulau Pinang untuk tabung membasmi Kemiskinan Tegar di Negeri Pulau Pinang?

 

Y.A.B. Ketua Menteri:

34.
Kerajaan Negeri telah menerima sumbangan RM2 juta daripada Kelab Lumba Kuda, Pulau Pinang atas dasar tanggungjawab sosial korporat kelab tersebut dalam membantu program Kerajaan Negeri.  Sumbangan awal sebanyak RM1.5 juta telah diperakaunkan pada 12 Mei 2010 dan sejumlah RM0.5 juta lagi diperakaunkan pada 23 Julai 2010 ke dalam Kumpulan Wang Amanah Kebajikan.  Setakat ini wang sumbangan tersebut tidak digunakan sama ada untuk tujuan kemiskinan mahupun kebajikan.

Ahli Kawasan Sungai Pinang (Y.B. Tuan Koid Teng Guan) bertanya kepada Y.A.B. Ketua Menteri:
35.
Berkenaan dengan hasutan wang haram kepada warga emas, sila nyatakan jumlah sumbangan yang telah diperolehi oleh Kerajaan Negeri dari Kelab Lumba Kuda Pulau Pinang dan tarikh penerimaan sumbangan tersebut.

 

Y.A.B. Ketua Menteri:

35.
Kerajaan Negeri memperuntukkan sejumlah RM20.0 juta dalam Bajet 2010 di bawah Perbelanjaan Mengurus Jabatan Kewangan Negeri untuk membiayai pemberian wang tunai berjumlah RM100.00 seorang setiap tahun kepada warga emas dan RM1,000.00 untuk waris bagi kematian warga emas yang berdaftar di bawah Program Penghargaan Warga Emas.  Wang sumbangan tidak digunakan untuk Program Penghargaan Warga Emas.


Jumlah sumbangan yang telah diterima oleh Kerajaan Negeri daripada Kelab Lumba Kuda Pulau Pinang atas dasar tanggungjawab sosial korporat kelab tersebut dalam membantu program Kerajaan Negeri ialah sebanyak RM2.0 juta.  Sumbangan awal sebanyak RM1.5 juta telah diperakaunkan pada 12 Mei 2010 dan sejumlah RM0.5 juta lagi diperakaunkan pada 23 Julai 2010 ke dalam Kumpulan Wang Amanah Kebajikan.  Setakat ini wang sumbangan tersebut tidak digunakan sama ada untuk tujuan kemiskinan mahupun kebajikan.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri:
36.
Nyatakan jumlah simpanan wang terkumpul Kerajaan Negeri sehingga Januari 2008,Januari 2009 dan Januari 2010.

Y.A.B. Ketua Menteri:

36.
Jumlah simpanan wang terkumpul Kerajaan Negeri sehingga Januari 2008, 2009 dan 2010 ialah seperti berikut :

	Tahun
	Baki pada 1 Januari (RM)

	2008
	373,589,754.33

	2009
	  461,610,225.06

	2010
	538,953,550.83



Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:

37.
Sila nyatakan secara teliti dasar Kerajaan Negeri meningkatkan kepadatan plot ratio dalam projek perumahan baru.  Apakah rasionalnya dan bagaimanakah ia dilaksanakan.

 

Y.A.B. Ketua Menteri:

37.
(a)
Kaedah "plot ratio" tidak digunakan dalam pembangunan projek perumahan. Ia hanya digunakan dalam pembangunan komersial dan juga ruang pejabat. Walau bagaimanapun, untuk pembangunan perumahan ianya diukur menggunakan kaedah "density" atau ketumpatan (unit/ekar) bagi menentukan sama ada setiap kawasan perumahan itu dibenarkan untuk ketumpatan rendah, sederhana atau tinggi. Umumnya, bagi kawasan pusat bandar, pembangunan perumahan adalah berketumpatan tinggi (80 unit/ekar dan ke atas) dan bagi kawasan pinggir bandar, banyak melibatkan ketumpatan rendah (kurang 10 unit /ekar), terdiri daripada rumah-rumah banglo dan semi detach.

Ahli Kawasan Batu Uban  (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
38.
Apakah usaha-usaha yang telah diambil oleh Perbadanan Pembangunan Pulau Pinang (PDC) dan Kerajaan Negeri untuk membantu penyewa SMI untuk menjadi pemilik kedai.

Y.A.B. Ketua Menteri:

38.
Pelbagai usaha telah dijalankan oleh PDC dan Kerajaan Negeri untuk membantu perkembangan usahawan-usahawan SMI sehingga mampu memiliki kilang atau kedai sendiri.


Kerajaan Negeri melalui PDC memperkenalkan skim sewa beli kepada pelabur SMI dalam usaha untuk membantu usahawan daripada penyewa kepada pemilik kedai.  Melalui skim ini,  penyewa hanya perlu membayar sewa bulanan seperti biasa dan skim ini memberi kelayakan kepada penyewa mendapat rebet potongan harga belian sekiranya ingin meneruskan pembelian dalam tempoh perjanjian 3 tahun.  Tempoh 3 tahun dilihat mencukupi untuk usahawan berkembang maju dan seterusnya mampu memiliki aset sendiri.


Selain itu,  kadar sewaan yang agak rendah dan berpatutan memberi ruang kepada penyewa untuk merancang pusingan modal  bagi  menggandakan pendapatan.


Selain dari itu,  PDC juga membangunkan pelbagai jenis pilihan unit kilang bergantung kepada kemampuan penyewa.  Bagi usahawan baru,  mereka  boleh memilih unit-unit kecil ( 1,000 k.p. ) atau juga pilihan lain yang lebih besar ( 5,000 k.p. sehingga 10,000 k.p. ) bagi peluang mengembangkan perniagaan.

Ahli Kawasan Jawi (Y.B. Tuan Tan Beng Huat) bertanya kepada Y.A.B. Ketua Menteri:
39.
Apakah rancangan Pihak Berkuasa Tempatan (PBT) untuk menghadapi masalah umum yang terjadi selepas waktu kerja atau pada hari umum?  Bolehkah kerajaan kita menubuhkan sebuah Jawatankuasa Bertindak Khas bagi menangani masalah-masalah halangan tertentu yang berlaku pada waktu cuti?

 

Y.A.B. Ketua Menteri:

39.
Majlis Perbandaran Pulau Pinang (MPPP) telah menubuhkan satu Pasukan Bersepadu Tindakan Khas (flying squad) untuk memantau dan mengambil tindakan segera sekiranya berlaku sebarang bencana alam di pulau.  Pasukan ini bersiap sedia untuk beroperasi pada bila-bila masa termasuk hari cuti.


Majlis Perbandaran Seberang Perai (MPSP) pula telah menubuhkan response team yang berada dalam keadaan siap sedia untuk digerakkan ketika berlaku kecemasan di luar waktu kerja.  Butir-butir senarai nama dalam  response team  adalah seperti di Lampiran A. Di samping itu,  MPSP juga menyediakan  talian aduan dan Toll Free 24 jam (1800-88-6777) dengan pemantauan Skuad Khas untuk menangani isu-isu kecemasan berkaitan MPSP.

Pasukan “Response Team” MPSP yang berada dalam keadaan siap sedia untuk digerakkan ketika berlaku kecemasan di luar waktu kerja adalah seperti berikut :
	Bil.
	Response Team
	Kawasan
	Pegawai Perhubungan

	1.
	Pembersihan 
	Parlimen

Kepala Batas
	Encik Tahir bin Othman

012-4740526

	
	
	Parlimen 

Tasek Gelugor
	Encik Mohd Sabri bin Mohd Sidek 

012-4740535

	
	
	Parlimen Bagan
	Encik Ang Ah Ho

012-4740502

	
	
	Parlimen Permatang Pauh
	Encik Ahmad bin Abd. Rahman 

012-4750523

	
	
	Parlimen 

Bukit Mertajam
	Encik S. Madhavam 

012-5274114

	
	
	Parlimen 

Batu Kawan
	Encik T. Santharasagaran 

012-4740538

	
	
	Parlimen 

Nibong Tebal
	Encik Ho Kun Thong 

019-4528583

	2.
	Pembersihan Pokok 
	SPU
	Encik Muhammad Fadhli 

017-4584784

	
	
	SPT
	Mohd Hafiz bin Mohd Nor 

012-5784446

	
	
	SPS
	Encik Suzairi Sharif 

019-4278412

	3.
	Direktorat
	Bukit Mertajam
	Munir bin Affan @ Murad

019-4741955

	4.
	Rumah Pam Banjir
	Juru
	Encik Wahab bin Mat

013-4675363

	
	
	Bukit Mertajam
	Encik Shafizal Mahmud

019-4223500

	
	
	 Perusahaan Prai
	Encik Norazman Ishak

013-4561723

	
	
	Teluk Air Tawar
	Encik Muhammad bin Saad

012-4291352


Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:
40.
Selain daripada Kelab Lumba Kuda Pulau Pinang yang memberi sumbangan GLC dalam program Rakan Anti Kemiskinan (RAK) membasmi miskin tegar di Pulau Pinang. Siapa lagi GLC yang memberi sumbangan kewangan kepada Kerajaan Negeri dan bagaimana sumber kewangan tersebut disalurkan kepada RAK.

 

Y.A.B. Ketua Menteri:

40.
Kerajaan Negeri tidak menerima apa-apa sumbangan daripada Government Linked Company (GLC) untuk program 
membantu miskin tegar. Setakat ini, sumbangan bagi tujuan membantu miskin tegar yang diterima ialah daripada syarikat, individu dan 


sumbangan Kerajaan Negeri sendiri yang diperakaunkan ke dalam akaun amanah Kumpulan Wang Kebajikan Negeri. Terdapat dua (2) sub lejar yang berasingan di bawah Kumpulan Wang Kebajikan Negeri iaitu untuk kebajikan dan kemiskinan.

Bantuan kewangan yang disalurkan kepada penerima bantuan miskin tegar adalah disalurkan melalui kaedah pembayaran secara EFT iaitu melalui penyaluran ke akaun penerima masing-masing. Bantuan ini akan disalurkan mengikut kadar seperti yang diputuskan di dalam Mesyuarat Jawatankuasa Pembasmian Kemiskinan Tegar Peringkat Daerah dan seterusnya dibawa ke Mesyuarat Jawatankuasa Pembasmian Kemiskinan Tegar Peringkat Negeri bagi mendapatkan kelulusan. Kadar bantuan yang ditetapkan adalah bergantung kepada pendapatan keseluruhan Ketua Isi Rumah (KIR) dan bantuan yang disalurkan ini oleh Kerajaan Negeri bertindak sebagai tampungan kewangan untuk memastikan pendapatan tersebut melepasi Garis Kemiskinan Tegar. Garis kemiskinan Tegar yang ditetapkan adalah seperti berikut:-

(a)
KIR (tiada tanggungan) – Bagi KIR yang tidak mempunyai sebarang tanggungan atau Ahli Isi Rumah (AIR) pengukuran pendapatan garis Kemiskinan Tegar adalah pendapatan bulanan kurang dari RM300.00.

(b)  
KIR mempunyai tanggungan tidak lebih dari 5 orang (termasuk KIR) – Bagi KIR yang mempunyai tanggungan (termasuk KIR) kurang daripada 5 orang,  pengukuran pendapatan garis Kemiskinan Tegar adalah pendapatan bulanan kurang dari RM500.00; dan

(c)   
KIR mempunyai tanggungan melebihi 5 orang (termasuk KIR) – Bagi KIR yang mempunyai tanggungan (termasuk KIR) melebihi 5 orang ke atas, pengukuran pendapatan garis Kemiskinan Tegar adalah pendapatan per kapita kurang dari RM100.00.  


Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
41.
Adakah benar bahawa sesetengah dokumen sulit Kerajaan Negeri telah dibocorkan (leaked out)?

Y.A.B. Ketua Menteri:

41.
Ada syak wasangka maklumat sulit jatuh ke tangan pihak pembangkang yang berjaya memperolehi surat-surat sulit di Jabatan Ketua Menteri daripada sumber dalaman Kerajaan Negeri.  Sama ada ia melibatkan pegawai dan anggota pentadbiran Kerajaan Negeri akan disiasat dan dipantau serta tindakan tegas diambil sekiranya terbukti kebocoran maklumat tersebut.

Ahli Kawasan Sungai Bakap (Y.B. Tuan Maktar Bin Haji Shapee) bertanya kepada Y.A.B. Ketua Menteri:
42.
Bagaimanakah pengurusan kewangan Kerajaan Negeri dilakukan terutama wang halal dan haram yang menjadi isu hangat UMNO berkaitan wang ihsan  RM100.00 

 

Y.A.B. Ketua Menteri:

42.
Semua hasil Kerajaan Negeri adalah diperakaunkan ke dalam Akaun Hasil Disatukan seperti ditetapkan oleh Arahan Perbendaharaan 6(1), manakala sumbangan derma yang diterima bagi maksud tertentu adalah diperakaunkan kepada Akaun-akaun Amanah yang berkaitan.

Pemberian wang tunai berjumlah RM100.00 seorang setahun kepada warga emas di bawah Program Penghargaan Warga Emas adalah diperuntukkan dalam Bajet Mengurus 2010 sebanyak RM20 juta.  Sumber pembiayaan untuk Perbelanjaan Mengurus negeri ialah daripada hasil yang dikutip yang diperakaunkan ke dalam Akaun Hasil Disatukan.  Oleh itu tidak berbangkit isu bahawa sumbangan derma digunakan untuk membiayai pemberian wang tunai RM100.00 kepada Warga Emas.

Ahli Kawasan Bayan Lepas (Y.B. Tuan Syed Amerruddin Bin Dato` Syed Ahmad) bertanya kepada Y.A.B. Ketua Menteri:
43.
(a) 
Dalam Pembangunan Perumahan, apakah “plot ratio” yang     diguna pakai?


(b) 
Sila beri pecahan mengikut daerah-daerah?

 

Y.A.B. Ketua Menteri:

43.
(a) 
Kaedah "plot ratio" tidak digunakan dalam pembangunan projek perumahan. Ia hanya digunakan dalam pembangunan komersial dan juga ruang pejabat. Walau bagaimanapun untuk pembangunan perumahan ianya diukur menggunakan kaedah "density" atau ketumpatan (unit/ekar) bagi menentukan sama ada satu-satu kawasan perumahan itu dibenarkan untuk ketumpatan rendah, sederhana atau tinggi.  Umumnya, bagi kawasan pusat bandar, pembangunan perumahan adalah berketumpatan tinggi (80 unit/ekar dan ke atas) dan bagi kawasan pinggir bandar, banyak melibatkan ketumpatan rendah (kurang 10 unit/ekar), terdiri daripada rumah-rumah banglo dan semi detach.


(b)
Tiada plot ratio di daerah-daerah di negeri ini.


Ahli Kawasan Sungai Acheh (Y.B. Dato' Mahmud Bin Zakaria) bertanya kepada Y.A.B. Ketua Menteri:
44.
Kesesakan Tanah Perkuburan Orang Islam di Pulau Pinang memang amat ketara sekali. Mengikut dasar Cekap, Akauntabiliti,  Telus (CAT),  Perkasakan Rakyat seperti yang tercatat di nombor 9 dalam Kad Laporan Ketua Menteri, apakah yang telah berjaya dilakukan setakat ini untuk mengatasi masalah tersebut? 

Y.A.B. Ketua Menteri:

44.
Kerajaan Negeri sememangnya menyedari terhadap masalah kesesakan tanah perkuburan Islam di Pulau Pinang khususnya di Daerah Timur Laut dan Seberang Perai Tengah.  Masalah ini lebih ketara di kawasan tanah perkuburan Jalan Perak dan kariah Jelutong.  Untuk tujuan itu,  Kerajaan Negeri bersetuju pengambilan balik tanah Lot 12,  13,  14,  15,  16,  17,  18,  dan 19, Seksyen 4,  Bandar Jelutong,  DTL untuk meluaskan tanah sedia ada di Jelutong yang mana telah dimulakan dan dijangka selesai pertengahan tahun hadapan.  Untuk makluman, isu tanah perkuburan di kawasan Jelutong telah lama dibangkitkan iaitu sebelum Kerajaan Pakatan Rakyat mengambil alih pentadbiran tetapi tiada tindakan yang jelas diambil sehingalah pada tahun ini,  kerajaan telah membuat keputusan untuk mengambil balik tanah bagi untuk tujuan tanah perkuburan di kawasan tersebut.


Untuk mencapai maklumat jangka panjang bagi mengatasi masalah kesesakan tanah perkuburan, Kerajaan Negeri juga telah merancang untuk mengadakan tapak perkuburan berpusat bagi setiap daerah.  Tapak berkenaan telah dikenal pasti dan proses pengambilan balik telah pun dimulakan.  Sehubungan itu juga,  kehendak penduduk yang ingin mengekalkan sebuah kariah bagi sebuah tanah perkuburan perlu diubah kepada konsep tanah perkuburan berpusat.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
45.
Apakah prosedur dan langkah-langkah yang diambil oleh Kerajaan Negeri untuk menyelesaikan masalah rumah ibadat bukan Islam yang dibina secara haram?

 

Y.A.B. Ketua Menteri:

45.
Di dalam usaha untuk menyelesaikan masalah rumah ibadat bukan Islam yang dibina secara haram tanpa kelulusan,  Kerajaan Negeri mempunyai prosedur dan langkah secara pentadbiran yang terletak di bawah tanggungjawab Jawatankuasa Penyelaras Tapak Rumah Ibadat Bukan Islam yang dipengerusikan oleh EXCO Perancang Bandar,  Perumahan dan Kesenian.  Jawatankuasa ini akan bertindak berdasarkan aduan dan akan membuat siasatan serta perundingan dengan pihak yang terlibat.  Dalam hal ini,  pemilik rumah ibadat yang dibina secara tanpa kelulusan dinasihatkan supaya membuat permohonan secara rasmi kepada Pihak Berkuasa Tempatan yang berkenaan serta Pejabat Daerah untuk pertimbangan sewajarnya.


Ahli Kawasan Seberang Jaya  (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri:
46.
Apakah tindakan Kerajaan Negeri (KN) bagi menyelesaikan masalah penyelenggaraan rumah bertingkat kerana jika setakat mengadakan perbincangan dengan Perbadanan Pengurusan (MC) tetapi tidak disediakan dana yang sewajarnya ianya hanya akan diterjemahkan bahawa KN tidak jujur untuk menyelesaikan masalah ini tetapi hanya bermain politik; tolong berikan cadangan menyelesaikan baru KN bagi perkara ini.

 

Y.A.B. Ketua Menteri:

46.
Kerajaan Negeri telah mengambil langkah-langkah dengan menyediakan peruntukan sebanyak RM9,941,585.00 untuk membaik pulih dan menaik taraf rumah pangsa Kerajaan Negeri bagi tahun 2010. Selain itu, Kerajaan Negeri juga akan menyediakan peruntukan sebanyak RM10,000,000.00 setiap tahun untuk tempoh 5 tahun bagi tujuan membaik pulih dan menaik  taraf  rumah-rumah  pangsa  milik  Kerajaan  Negeri . Kerja pembaikan dan menaik taraf tersebut akan lebih di beri keutamaan kepada projek yang lama,  sangat uzur dan yang mengalami kerosakan yang besar. Kehidupan dalam bangunan bertingkat adalah satu konsep kehidupan secara berkomuniti.  Setiap pembeli atau pemilik petak mempunyai hak ke atas petaknya dan pada masa yang sama mempunyai kewajipan bersama bagi mewujudkan keharmonian di kalangan semua pemilik petak.


Kesemua projek perumahan bertingkat adalah diurus sendiri oleh pihak pemaju sehingga penyerahan pengurusan bangunan diserahkan kepada Badan Pengurusan Bersama (JMB) atau Perbadanan Pengurusan (MC) untuk projek masing-masing. Badan Pengurusan Bersama atau Joint Management Body (JMB) adalah satu badan yang ditubuhkan di bawah Akta Bangunan dan Harta Bersama (Penyenggaraan dan Pengurusan) 2007 (Akta 663) manakala Perbadanan Pengurusan atau Management Corporation (MC) adalah satu badan yang ditubuhkan di bawah Akta Hakmilik Strata 1985 (Akta 318). Ia bertujuan bagi menguruskan hal ehwal pentadbiran dan pengurusan bangunan bertingkat. Kedua-dua badan ini adalah di bawah pengawasan dan penyeliaan Pesuruhjaya Bangunan atau Commissioner of Building (COB) di mana Commissioner of Building (COB) adalah Yang Di Pertua di Majlis Perbandaran Pulau Pinang (MPPP) dan Majlis Perbandaran Seberang Perai (MPSP).  JMB dan MC adalah sebuah badan yang diperkanunkan atau body corporate dan tidak perlu didaftarkan di bawah Pendaftar Syarikat mahupun Pendaftar Pertubuhan.


Pada peringkat awal sebelum hak milik strata dikeluarkan, adalah menjadi tanggungjawab pemaju untuk menubuhkan JMB yang terdiri daripada pemaju dan pembeli petak dalam tempoh dua belas (12) bulan daripada tarikh penyerahan milikan kosong atau dua belas (12) bulan dari tarikh kuat kuasa Akta 663 sekiranya milikan kosong telah diserahkan sebelum tarikh kuat kuasa akta tersebut.  Penubuhan JMB ini adalah satu kaedah atau mekanisme  bagi  membolehkan  para pembeli petak turut terlibat bersama-sama dengan pemaju melaksanakan tanggungjawab bagi mengurus dan menyenggarakan bangunan mereka sebelum diserahkan kepada MC yang dianggotai dan dikendalikan secara keseluruhannya  oleh  pemilik petak apabila mesyuarat agung.


MC dan JMB berfungsi sebagai  badan yang bertanggungjawab ke atas harta bersama sesebuah bangunan dan hal-hal lain yang melibatkan  semua pemilik atau pembeli petak seperti menginsuranskan bangunan, membayar cukai tanah, mengutip caj penyenggaraan daripada pembeli atau pemilik petak dan sebagainya.  Badan tersebut juga bertanggungjawab untuk menyenggara harta bersama di dalam projek atau skim yang dihuni seperti menyenggara lif,  memperbaiki tangki air utama jika mengalami kerosakan,  mengecat semula bangunan atau membersihkan kawasan bangunan. 


Bagi membolehkan MC dan JMB menjalankan tugasnya, adalah menjadi tanggungjawab pembeli atau pemilik petak untuk menjalankan kewajipannya kepada MC atau JMB seperti menjelaskan wang caruman caj penyenggaraan, menentukan ahli jawatankuasa menerusi Mesyuarat Agung Tahunan, mematuhi undang-undang kecil yang telah ditetapkan dan  lain-lain peraturan berkaitan.


Konsep JMB dan MC adalah penting bagi memastikan pengurusan dan pentadbiran sesuatu skim strata dalam keadaan terurus dan teratur. Kegagalan badan-badan pengurusan ini memainkan peranan yang sewajarnya akan menyebabkan kehidupan para penghuni di skim tersebut akan terjejas. 


Selain daripada itu,  cadangan penubuhan Lembaga Perumahan Pulau Pinang juga merupakan satu transformasi baru oleh Kerajaan Negeri bagi mewujudkan satu agensi yang boleh memberi perhatian kepada permasalahan perumahan di kalangan penduduk dan mengawal semua agensi pembangunan perumahan di Negeri Pulau Pinang dengan menguatkuasakan peruntukan-peruntukan di dalam enakmen penubuhannya.    


Ahli Kawasan Bertam (Y.B. Puan Hajah Zabariah Binti Wahab) bertanya kepada Y.A.B. Ketua Menteri:
47.
(a)
Berapa ramaikah penduduk wanita di Negeri Pulau Pinang serta pecahan mengikut umur dan kaum? 

(b) Berapa ramai yang didaftarkan sebagai Ibu Tunggal dan bentuk bantuan yang disediakan? 

(c) Adakah Kerajaan Negeri mempunyai data mengenai remaja perempuan yang bermasalah.   Adakah Jabatan Agama Islam Pulau Pinang  (JAIPP) memberi bimbingan kepada mereka?

Y.A.B. Ketua Menteri:

47.
(a)
Penduduk wanita Pulau Pinang mengikut pecahan kaum dan umur adalah 
seperti di Jadual I.

(b)
Kerajaan Negeri tidak mempunyai data ibu tunggal yang berdaftar di Negeri Pulau Pinang. Walau bagaimanapun, statistik ibu tunggal yang berdaftar di Rumah Nur sehingga tahun 2008 adalah seperti di Jadual II.  Antara bentuk bantuan yang diberikan oleh Kerajaan Negeri kepada golongan ibu tunggal di negeri ini ialah: 


(i)
Melalui  Projek Titian Saksama Rakyat (PTSR) Negeri Pulau Pinang seramai 19 orang ibu tunggal yang telah menerima bantuan pinjaman mikro kredit yang berjumlah RM73, 551.00;


(ii)
Mewujudkan kumpulan sokongan kepada ibu-ibu tunggal  di bawah kendalian Pusat Perkhidmatan Wanita (PPW). Sesi perjumpaan dilaksanakan untuk membantu ibu-ibu tunggal dalam pengurusan emosi, meningkatkan semangat dan kemahiran keibubapaan serta menggalakkan peningkatan kemahiran diri;


(iii)
Menubuhkan Pusat Jagaan Kanak-kanak (PJKK) di Padang Tembak untuk kanak-kanak yang berumur 4 hingga 12 tahun bagi membantu meringankan beban wanita terutamanya wanita yang bekerja dan ibu tunggal;


(iv)
Pemberian bantuan bulanan (Bantuan Am) melalui Jabatan Kebajikan Masyarakat (JKM) kepada ibu tunggal yang berkelayakan pada kadar minimum RM100.00 hingga RM350.00. Kriteria bantuan bulanan adalah berdasarkan kepada keupayaan dan kemampuan pemohon dalam menguruskan keperluan/urusan harian.  Namun begitu,  ibu tunggal diberi peluang untuk menjana ekonomi dengan merujuk kepada agensi-agensi berkaitan  yang boleh memberi bantuan modal bagi memulakan perniagaan kecil-kecilan dan akan dipantau oleh Pejabat Kebajikan Masyarakat di peringkat daerah.

(d) Data mengenai remaja perempuan yang bermasalah mengikut statistik Jabatan Penjara Pulau Pinang dan Jabatan Hal Ehwal Agama Islam Pulau Pinang (JHEAIPP) adalah seperti di Jadual III.

Kerajaan Negeri melalui JHEAIPP memberikan bimbingan kepada remaja perempuan yang bermasalah melalui dua pendekatan iaitu:

(i)
Unit Khidmat Nasihat, Bahagian Undang-undang Keluarga Islam, JHEAIPP bagi kes yang dirujuk sama ada oleh Bahagian Penguatkuasaan JHEAIPP, pihak hospital dan sebagainya serta sukarela. Terdapat 22 kes yang melibatkan remaja perempuan bagi tempoh Januari hingga September 2010.

(ii)
Bimbingan melalui Program Pembangunan Sosial (PPS) yang dijalankan di dua pusat iaitu Darul Sakinah (2 orang fasilitator) dan Pusat Perlindungan Wanita (seorang fasilitator) 

Keseluruhan klien (remaja) yang menerima khidmat nasihat di dua buah pusat ini adalah seramai 131 orang yang rata-ratanya melibatkan kes hamil luar nikah.

JADUAL I

PENDUDUK WANITA DI NEGERI PULAU PINANG SERTA PECAHAN MENGIKUR UMUR DAN KAUM

	Kumpulan

Umur
	Jumlah
	Warganegara Malaysia
	Bukan Warganegara Malaysia

	
	
	Jumlah
	Bumiputera
	Melayu
	Bumiputera

Lain
	Cina
	India
	Lain-lain
	

	Perempuan
	
	
	
	
	
	
	
	
	

	0-4
	75.8
	66.4
	37.5
	37.1
	0.4
	21.6
	7.0
	0.3
	9.4

	5-9
	71.0
	64.6
	34.6
	34.3
	0.4
	22.2
	7.4
	0.3
	6.4

	10-14
	70.0
	68.6
	33.3
	33.2
	0.1
	26.2
	8.6
	0.5
	1.4

	15-19
	60.5
	59.1
	29.8
	29.7
	0.0
	22.8
	6.3
	0.2
	1.5

	20-24
	69.1
	62.4
	31.7
	31.4
	0.4
	24.5
	6.0
	0.2
	6.7

	25-29
	68.8
	59.0
	29.1
	28.6
	0.5
	24.4
	5.4
	0.2
	9.7

	30-34
	70.9
	60.4
	29.2
	28.5
	0.6
	24.9
	6.0
	0.3
	10.4

	35-39
	68.5
	59.4
	28.1
	27.5
	0.6
	24.7
	6.3
	0.3
	9.0

	40-44
	56.3
	52.3
	21.8
	21.7
	0.2
	24.3
	6.0
	0.3
	3.9

	45-49
	48.3
	46.8
	18.0
	18.0
	0.0
	23.3
	5.2
	0.2
	1.5

	50-54
	43.3
	41.9
	14.8
	14.7
	0.1
	22.3
	4.7
	0.2
	1.4

	55-59
	36.0
	35.5
	11.5
	11.5
	0.0
	19.7
	4.0
	0.1
	0.7

	60-64
	26.4
	26.1
	8.3
	8.3
	0.0
	15.1
	2.6
	0.1
	.3

	65-69
	19.5
	19.3
	5.8
	5.8
	0.0
	11.7
	1.7
	0.1
	0.2

	70-74
	14.2
	14.0
	4.1
	4.1
	0.0
	8.7
	1.1
	0.1
	0.2

	75-79
	9.0
	8.9
	2.4
	2.4
	0.0
	5.8
	0.6
	0.0
	0.1

	80-84
	5.8
	5.6
	1.2
	1.2
	0.0
	4.0
	0.4
	0.0
	0.2

	85-89
	2.2
	2.2
	0.4
	0.4
	0.0
	1.6
	0.1
	0.0
	0.1

	90-94
	0.9
	0.8
	0.2
	0.2
	0.0
	0.6
	0.1
	0.0
	0.0

	95+
	0.4
	0.4
	0.1
	0.1
	0.0
	0.2
	0.0
	0.0
	0.0

	Jumlah
	816.9
	753.5
	341.9
	338.7
	3.3
	328.6
	79.5
	3.4
	63.3


JADUAL II

JUMLAH IBU TUNGGAL YANG BERDAFTAR DENGAN RUMAH-RUMAH NUR DI DAERAH-DAERAH DARI TAHUN 2004 HINGGA 2008 MENGIKUT LOKASI/DAERAH.

	Rumah Nur
	2004
	2005
	2006
	2007
	2008
	Jumlah

	Timur Laut Utara
	28
	23
	7
	16
	3
	77

	Timur Laut Selatan
	50
	49
	27
	31
	6
	163

	Daerah Barat Daya
	69
	74
	41
	79
	28
	291

	Seberang Perai  Utara
	893
	176
	30
	63
	89
	1251

	Seberang Perai Tengah
	1195
	91
	272
	68
	31
	1657

	Seberang Perai Selatan
	120
	77
	194
	97
	23
	511

	Jumlah
	2355
	490
	571
	354
	180
	3950


JADUAL III

STATISTIK BANDUAN BELIA (HUKUM WANITA) BERDASARKAN PERLAKUAN JENAYAH

	BIL
	Kesalahan
	TAHUN

	
	
	2008
	2009
	2010

	1
	Akta Dadah Merbahaya
	154
	141
	

	2
	Pecah Amanah
	-
	-
	

	3
	Seks
	33
	29
	

	4
	Keganasan Dan Mendatangkan  Kecederaan
	-
	-
	

	5
	Kecurian Harta Benda
	11
	9
	

	6
	Imigresen
	36
	30
	

	7
	Kes Bunuh 
	3
	5
	

	8
	Senjata Api
	-
	2
	

	9
	Langgar Syarat
	-
	-
	

	10
	Rompakan 
	-
	-
	

	11
	Perdagangan Manusia
	-
	-
	

	12
	Rasuah
	-
	-
	

	13
	Penderaan 
	3
	5
	

	14
	Perjudian
	13
	19
	

	15
	Lain-Lain Kesalahan 
	22
	31
	

	Jumlah
	275
	271
	


STATISTIK BANDUAN BELIA (REMAN WANITA) 
BERDASARKAN PERLAKUAN JENAYAH

	BIL
	KESALAHAN
	TAHUN

	
	
	2008
	2009
	2010

	1
	Akta Dadah Merbahaya
	236
	259
	

	2
	Pecah Amanah
	-
	-
	

	3
	Seks
	25
	31
	

	4
	Keganasan Dan Mendatangkan  Kecederaan
	-
	-
	

	5
	Kecurian Harta Benda
	17
	13
	

	6
	Imigresen
	74
	72
	

	7
	Kes Bunuh 
	1
	-
	

	8
	Senjata Api
	-
	-
	

	9
	Langgar Syarat
	-
	-
	

	10
	Rompakan 
	-
	-
	

	11
	Perdagangan Manusia
	-
	-
	

	12
	Rasuah
	-
	-
	

	13
	Penderaan 
	-
	3
	

	14
	Perjudian
	-
	-
	

	15
	Lain-Lain Kesalahan 
	5
	9
	

	Jumlah
	358
	387
	


	JUMLAH TANGKAPAN JHEAIPP MENGIKUT JANTINA DAN PERINGKAT UMUR

	

	
	
	
	
	
	
	
	
	


	UMUR
	2008
	2009
	JAN-OKT 2010
	JUMLAH

	
	L
	P
	L
	P
	L
	P
	

	15-20
	78
	113
	122
	215
	143
	219
	890

	
	
	
	
	
	
	
	

	21-25
	160
	162
	252
	255
	234
	227
	1290

	
	
	
	
	
	
	
	

	26-30
	63
	45
	105
	110
	135
	95
	553

	
	
	
	
	
	
	
	

	JUMLAH
	301
	320
	479
	580
	512
	541
	2733

	
	
	
	
	
	
	
	

	
	
	
	
	
	
	
	
	


Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri:
48.
Negeri Pulau Pinang khasnya di Pulau ini sedang menghadapi keadaan lalu lintas yang amat sesak terutamanya dalam waktu-waktu puncak. Keadaan ini dijangka akan menjadi lebih teruk apabila Jambatan Kedua Pulau Pinang siap. Apakah usaha Kerajaan Negeri untuk mengatasi masalah yang besar ini?

 
Y.A.B. Ketua Menteri:

48.
Usaha Kerajaan Negeri untuk mengatasi masalah kesesakan lalu lintas yang dijangka akan menjadi lebih serius dengan penyiapan Jambatan Kedua Pulau Pinang adalah:-

(a)
Membina jalan-jalan baru dan menaik taraf jalan sedia ada untuk mengawal kesesakan,  mengagih dan menyurai aliran lalu lintas.  Kerajaan Negeri juga telah memohon bantuan dan kerjasama kerajaan pusat untuk pembinaan Lebuhraya Lingkaran Luar Pulau Pinang (PORR) serta lain-lain projek yang telah dikenal pasti di bawah Rancangan Malaysia Ke-9 dan dipohon semula melalui Rancangan Malaysia Ke-10 untuk menghadapi impak daripada Jambatan Kedua Pulau Pinang;

(b)
Di samping itu,  projek-projek pembinaan dan menaik taraf jalan yang tidak menelan belanja yang banyak akan diteruskan oleh Kerajaan Negeri.  Kerajaan Negeri telah menyiapkan kajian untuk mengurangkan kesesakan dalam jangka masa pendek di jalan-jalan dalam kawasan George Town yang pada masa sekarang bertindak sebagai jalan-jalan lingkaran tanpa kehadiran PORR seperti Jalan Masjid Negeri,  Jalan Scotland,  Jalan Gottllieb dan Jalan Bagan Jermal;

(c)
Mewujudkan satu proses peralihan daripada penggunaan kenderaan persendirian kepada pengangkutan awam untuk mengurangkan isi padu kenderaan persendirian di atas jalan.  Dalam soal ini,  tindakan berterusan sedang diambil untuk menambah baik sistem pengangkutan awam sedia ada serta mewujudkan sistem pengangkutan bersepadu yang efisien,  berkualiti,  mudah diperolehi, mesra alam dan meliputi seluruh pelosok pulau.  Beberapa jalan juga telah dikenal pasti untuk disediakan dengan lorong bas dan rangkaiannya telah dirancang untuk diperluaskan.  Di samping ini,  projek-projek yang sedang mendapat perhatian Kerajaan Negeri adalah Sistem Transit Monorel Aliran Ringan serta Hybrid Tram System.  Kerajaan Pusat juga perlu memainkan peranan untuk merealisasikan rancangan ini;

(d) Sistem Park and Ride sedang diberi perhatian yang serius oleh Kerajaan Negeri.  Tapak-tapak di bahagian pulau dan Seberang Perai telah dikenal pasti untuk dijadikan stesen Park and Ride dan perancangan sedang diperincikan;


(e) Kerajaan Negeri juga tidak menolak kemungkinan mengadakan kawalan,  larangan dan sekatan (traffic restraint measures) untuk mengurangkan penggunaan kenderaan persendirian di kawasan yang mengalami kesesakan yang serius seperti electronic road pricing, bayaran letak kenderaan yang lebih tinggi,  larangan masuk ke kawasan tertentu serta membenarkan kenderaan dengan penumpang penuh sahaja dalam kawasan pusat bandar dan sebagainya; dan

(f) Dari segi pengurusan sistem lalu lintas setempat (localised traffic management plan), sistem jalan sehala dan sistem kawalan lampu isyarat berkomputer telah dilaksanakan dan akan diperluaskan.

Tindakan-tindakan lain yang telah dilaksanakan dan sedang ditambah baik adalah:-

(a) Laluan-laluan pejalan kaki sedia ada akan di naik taraf dan diperluaskan serta disediakan dengan kemudahan orang kurang upaya selaras dengan rancangan kerajaan untuk menambah baik sistem pengangkutan awam dan mengurangkan penggunaan kenderaan persendirian. Kemudahan pengangkutan awam juga akan dipertingkatkan dengan memberi laluan bagi kemudahan  penunggang basikal;

(b) Liputan sistem kawalan CCTV akan diperluaskan lagi dari semasa ke semasa dengan menambah bilangan kamera. Sistem CCTV telah digunakan dengan berkesan untuk meningkatkan keselamatan,  pemantauan lalu lintas dan mengawal kesesakan;

(c) Mengawal pembangunan dan corak guna tanah supaya tersusun dan mempunyai infrastruktur yang berpadanan untuk mengalih dan mengurangkan kesesakan lalu lintas di kawasan pembangunan padat sedia ada; dan

(d) Kerajaan Negeri juga telah meluluskan pelaksanaan Kajian Pelan Induk Pengangkutan Pulau Pinang (Penang Transport Master Plan) untuk mewujudkan sistem pengangkutan yang bersepadu dan mampan yang memberi penekanan kepada penggunaan pengangkutan awam.  Adalah dijangka bahawa kajian ini dapat dimulakan pada bulan Disember 2010 dan disiapkan dalam tempoh satu tahun.

Segala usaha ini tidak akan berjaya ke tahap yang dikehendaki sekiranya Kerajaan Pusat tidak memainkan peranan dan tanggungjawab untuk menyediakan infrastruktur utama.


Antara cadangan projek jalan yang akan menyuraikan trafik dari Jambatan Kedua Pulau Pinang yang telah disenaraikan di dalam projek RMK-10 dan menunggu kelulusan Kerajaan Pusat adalah seperti berikut:-

(a) Menaik taraf Bayan Lepas Expressway daripada Batu Maung ke Jambatan Pulau Pinang;

(b) Menaik taraf Jalan Negeri (P10) daripada Batu Maung ke Jalan Sultan Azlan Shah;

(c) Membina Jejambat di Laluan Persekutuan FT 3113 dari Jalan Tuju Jambatan Pertama Pulau Pinang ke Persimpangan Batu Maung,  Daerah Barat Daya,  Pulau Pinang; dan

(d) Membina Jalan dari 2 Lorong kepada 4 Lorong dan Membina Jejambat di Laluan Persekutuan 6 dari Bayan Lepas ke Teluk Kumbar,  Pulau Pinang (Pakej 2 A).

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:
49.
Difahamkan bidang kesihatan adalah di bawah kawalan Menteri dan Kerajaan  Pusat.  Sejauh manakah kuasa Kerajaan Negeri dalam bidang kesihatan? Dengan merujuk kepada banyak kes kelalaian  kakitangan perubatan, apakah langkah dan polisi yang diambil untuk mempertingkat prestasi kakitangan perubatan serta keberkesanan perubatan dalam peringkat negeri?

 

Y.A.B. Ketua Menteri:

49. Jabatan Kesihatan Negeri Pulau Pinang sentiasa bekerjasama dengan Kerajaan Negeri  dalam melaksanakan  aktiviti-aktiviti kesihatan dan menyediakan perkhidmatan kesihatan yang terbaik kepada rakyat Pulau Pinang.

Untuk meningkatkan prestasi  kakitangan serta  keberkesanan perubatan, semua kakitangan perubatan dalam semua kategori dan lapisan di Jabatan Kebajikan Negeri Pulau Pinang dikehendaki mengikuti latihan secara berterusan bagi meningkatkan dan memantapkan pengetahuan dan kemahiran dalam bidang perubatan. Latihan berterusan ini juga merupakan satu penambahbaikan terhadap  kelemahan dan kekurangan yang terdapat di kalangan kakitangan perubatan dari segi kemahiran, pengetahuan atau sikap agar mereka sentiasa bersedia untuk memberi perkhidmatan yang selamat dan terkini.

Aktiviti penerapan Budaya Korporat juga dijalankan secara berjadual bagi memperbaiki sikap dan soft skill  petugas supaya sentiasa fokus dalam menyampaikan perkhidmatan yang cemerlang kepada orang awam.  Pada masa yang sama, Jabatan Kesihatan Negeri Pulau Pinang juga mempunyai mekanisme tertentu bagi pengurusan prestasi kakitangan perubatan sekiranya sesuatu perkara yang tidak diingini berlaku.  Sekiranya berlaku perkara yang tidak diingini di kalangan anggota perubatan, pihak jabatan akan menjalankan siasatan terhadap perkara tersebut.      

Jika hasil siasatan mendapati kes adalah berasas, kaedah tindakan yang boleh diambil adalah seperti berikut:


(i)
anggota boleh diberi kaunseling 

(ii)
teguran 


(iii)
amaran pentadbiran  termasuk tindakan tatatertib yang lain dalam  bentuk tahan pergerakan gaji, turun pangkat dan seumpamanya jika perlu. 

Ahli Kawasan Telok Air Tawar (Y.B. Dato' Hajah Jahara Binti Hamid) bertanya kepada Y.A.B. Ketua Menteri:
50.
Berapakah lesen pengusaha besi buruk yang dikeluarkan oleh Kerajaan Negeri Pulau Pinang dari tahun 2006 hingga 2010? Apakah syarat-syarat yang dikenakan kepada pemegang lesen dari segi operasi mereka? 

Y.A.B. Ketua Menteri:

50.
Jumlah lesen premis untuk aktiviti besi buruk yang dikeluarkan oleh MPSP dari tahun 2006 hingga 2010 adalah seperti berikut:-

	Daerah
	2006
	2007
	2008
	2009
	2010

	SPU
	14
	10
	9
	11
	12

	SPT
	20
	17
	28
	25
	9

	SPS
	5
	8
	7
	4
	5

	JUMLAH
	39
	35
	44
	40
	26


SYARAT-SYARAT PELESENAN AM PREMIS PERNIAGAAN – MPSP

(a)
Syarat Keselamatan Jabatan Bomba

(i)
Mengadakan sekurang-kurangnya satu (1) Alat Pemadam Api 9kg. (Jenis serbuk kering ABC).

(ii) Alat Pemadam Api tersebut hendaklah dihantar ke Jabatan Bomba setiap tahun untuk diuji keberkesanannya.

(iii)
Semua Alat Pemadam Api itu hendaklah digantung pada dinding satu (1) meter dari paras lantai di laluan keluar supaya mudah dilihat dan senang dicapai.

(iv)
Semua laluan keluar hendaklah bebas dari sebarang halangan dan rintangan.

(v)
Sebuah First Aid Box hendaklah disediakan dan dilengkapi dengan ubat-ubatnya.

(b) Syarat Am Kebersihan Premis

(i)
Kebersihan bahagian dalam dan sekeliling premis hendaklah dijaga setiap masa.

(ii)
Menyediakan kemudahan tandas dan bilik air yang sempurna dan kebersihan dijaga setiap masa.

(iii)
Menyediakan kemudahan sistem perparitan yang sempurna dan kebersihannya hendaklah sentiasa dijaga.

(iv)
Kemudahan tong sampah yang sempurna hendaklah disediakan dalam bilangan yang mencukupi atau mengikut keperluan.

(c)
Syarat Am Halangan dan Perniagaan Di Premis Perniagaan

(i)
Dilarang meletak barang-barang perniagaan, menjalankan aktiviti perniagaan atau halangan di kaki lima, lorong belakang, jalan susur, jalan sisi atau tempat awam di sekeliling premis kecuali mendapat permit kebenaran daripada pihak MPSP.

(ii)
Lesen perniagaan ini hanya meliputi kepada aktiviti yang dijalankan di dalam premis sahaja dan tidak melindungi aktiviti yang dilakukan di luar premis.

(iii)
Larangan mengadakan sebarang bentuk aktiviti perjudian di dalam premis.

(iii) Lesen tidak boleh ditukar milik tanpa pemberitahuan rasmi kepada MPSP.

(iv)
Lesen perniagaan hendaklah dipamerkan pada setiap masa di premis perniagaan.

(d)
Syarat Khas Barang Lusuh

(i)
Premis dipastikan tidak menjadi tempat pembiakan nyamuk.

(ii)
Bagi perniagaan di tanah lapang, pagar zink setinggi tidak kurang 7 kaki hendaklah didirikan di sekeliling kawasan perniagaan dan ia hendaklah dicat dengan warna merah dan kuning secara berselang seli.

(iii)
Pembakaran sisa-sisa plastik, getah, wayar, logam dan sebagainya tidak dibenarkan sama sekali.

(iv) Pengusaha hendaklah memastikan seminimum mungkin kacau ganggu, bising dan habuk yang berpunca dari premis perniagaan mereka.

Manakala bilangan lesen barang-barang lusuh dikeluarkan oleh MPPP seperti dalam Lampiran seperti di atas meja Yang Berhormat. Pengusaha besi buruk dikehendaki memohon untuk lesen barang lusuh.  Tiada kategori khas untuk besi buruk sahaja.

Syarat-syarat MPPP yang dikenakan ke atas jenis perniagaan ini adalah seperti berikut:-

(a)
SYARAT-SYARAT UNTUK MEMOHON LESEN BARANG-BARANG LUSUH

(i)
Menjaga dan penyelenggara tempat atau premis supaya sentiasa berada dalam keadaan bersih.

(ii)
Menyediakan kemudahan tong atau bekas sampah yang cukup sebagaimana perlu untuk meletakkan sampah. Semua sampah hendaklah dimasukkan ke dalam karung plastik atau bekas lain yang sesuai  sebelum dimasukkan ke dalam tong sampah atau bekas sampah.

(iii)
Memastikan tidak berlaku kesesakan di premis perniagaan.

(iv)
Menyimpan semua bahan mengikut cara dan keadaan yang dapat mencegah, merebaknya bahan-bahan berbahaya dan mengganggu daripadanya.

(v)
Jangan menyebabkan, membiarkan, membenarkan atau mengizinkan penyebaran habuk, wap asap, wap haba, gas pencairan, bau, hiduan, 
getaran, asap atau gejala dari premis yang boleh menyebabkan kacau ganggu atau mencemarkan udara.

(vi)
Jangan membuat atau menyebabkan bunyi bising yang merupakan kacau ganggu.

(vii)
Menyediakan peti rawatan kecemasan (First Aid) yang sempurna.

(viii)
Mengadakan sistem pengudaraan dan pencahayaan yang sesuai dan mencukupi.

(ix)
Mengambil langkah-langkah pencegahan dari menjadi tempat pembiakan serangga-serangga pembawa penyakit seperti nyamuk tirus, lipas, lalat dan lain-lain;

(x)
Dilarang meletak barang-barang di atas kaki lima yang boleh mendatangkan halangan, dan

(xi)
Pengusaha barang-barang lusuh perlu memohon lesen aktiviti perniagaan ini daripada pihak Polis. 

Lampiran 




Bilangan lesen barang-barang lusuh dikeluarkan oleh MPPP

	Tahun
	Bilangan Lesen

	2006
	2

	2007
	8

	2008
	12

	2009
	14

	2010 (Setakat Ogos)
	6


Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri:
51.
Kerajaan Negeri telah melantik panel peguam bagi mengkaji kebolehlaksanaan pilihan raya Pihak Berkuasa Tempatan. Apakah syor-syor panel peguam tersebut? Sejauh manakah Kerajaan Negeri menerima pakai syor-syor berkenaan dan apakah tindakan Kerajaan Negeri berkenaan dengan syor-syor tersebut?

 

Y.A.B. Ketua Menteri:

51. Kumpulan pakar undang-undang yang diketuai oleh Pengerusi Lembaga Rayuan Negeri, Yang Berbahagia Dato' Yeo Yang Poh berpendapat Seksyen 10 Akta Kerajaan Tempatan 1976 yang menetapkan Pihak Berkuasa Tempatan (PBT) terdiri daripada Dato' Bandar atau Yang Dipertua dan tidak kurang daripada lapan (8) Ahli Majlis dan tidak melebihi 24 Ahli Majlis yang dilantik oleh Kerajaan Negeri adalah bertentangan dengan Perlembagaan.  Penasihat Undang-undang Negeri sependapat dengan Suruhanjaya Pilihan Raya dalam mendukung klausa ini yang menyatakan Ahli Majlis perlu dilantik dan bukan diundi. Keputusan panel adalah berdasarkan dua perkara; pertama, Akta Kerajaan Tempatan 1960 telah dipinda pada tahun 1991. Ini bermaksud ia adalah undang-undang yang sah. Kedua, Perlembagaan Persekutuan yang merupakan undang-undang tertinggi negara membenarkan Pilihan Raya Kerajaan Tempatan di bawah Artikel 76(4) dan di bawah artikel 113(4),  Suruhanjaya Pilihan Raya bertanggungjawab untuk melaksanakan pilihan raya bagi PBT.


Oleh sebab terdapat perbezaan pendapat  dalam pentafsiran undang-undang berkaitan dengan pilihan raya Kerajaan Tempatan, Kerajaan Negeri bercadang perkara ini dirujuk kepada Mahkamah Persekutuan untuk penentuan dengan cara mengemukakan satu tindakan guaman persahabatan (friendly suit) menurut Artikel 128 Perlembagaan 


Persekutuan yang membenarkan Kerajaan Negeri mengetepikan Mahkamah Rendah dan terus ke Mahkamah Persekutuan. Ini bukan bermakna Kerajaan Negeri ingin mencabar atau melawan Suruhanjaya Pilihan raya tetapi ingin memohon bantuan Suruhanjaya Pilihan raya untuk menjelaskan perkara ini. Kerajaan Negeri  menjemput Suruhanjaya Pilihan raya bersama-sama dalam membuat rayuan persahabatan kepada Mahkamah Persekutuan untuk menyelesaikan isu ini.


Perkara ini hanya melibatkan penterjemahan yang tepat. Kerajaan Negeri bercadang kedua-dua pihak iaitu Kerajaan Negeri dan Suruhanjaya Pilihan Raya tidak meminta kos daripada sesama dalam tindakan guaman ini dan berharap Suruhanjaya Pilihan raya akan menyertainya. Sekiranya Suruhanjaya Pilihan raya tidak setuju dengan cadangan Kerajaan Negeri, Kerajaan Negeri akan memutuskan sama ada untuk meneruskan pemfailan tindakan guaman atau tidak. 

Ahli Kawasan Pengkalan Kota (Y.B. Tuan Lau Keng Ee) bertanya kepada Y.A.B. Ketua Menteri:
52.
Sila huraikan dengan teliti, berapakah jumlah peruntukan yang telah disalurkan oleh Kerajaan Negeri kepada Ahli MMK yang tertentu bagi tahun 2010.

Y.A.B. Ketua Menteri:

52.
Peruntukan yang diluluskan oleh Kerajaan Negeri kepada Y.B. Ahli MMK adalah bergantung kepada portfolio Jawatankuasa MMK yang dipengerusikan oleh Y.B. Ahli MMK terlibat. Jumlah peruntukan yang diluluskan pada tahun 2010 mengikut Jawatankuasa MMK ialah seperti berikut:

	
	


	Jawatankuasa MMK
	Peruntukan Tahun 2010(RM)



	Hal Ehwal Tanah dan Pembangunan Tanah, Pembangunan Keusahawanan, Penerangan dan Warisan 
	3,224,500.00


	Pembangunan Industri, Perdagangan Antarabangsa, Koperasi dan Perhubungan Masyarakat
	1,186,500.00

	Perancangan Ekonomi Negeri, Pendidikan dan Sumber Manusia, Sains, Teknologi dan Inovasi
	878,900.00


	Kerajaan Tempatan dan Pengurusan Lalu Lintas 

	100,000.00

	Hal Ehwal Agama, Perdagangan Dalam Negeri dan Hal Ehwal Pengguna
	823,010.00


	Kerja raya, Utiliti (Tenaga, Air, telekom), Pengangkutan (Udara, Laut & Kereta api)
	132,000.00


	Pembangunan Pelancongan dan Kebudayaan
	4,065,000.00


	Kesihatan, Kebajikan, Masyarakat Penyayang dan Alam Sekitar
	752,980.00


	Pertanian & Industri Asas Tani, Pembangunan Luar Bandar dan Tebatan Banjir
	769,000.00


	Perancang Bandar dan Desa, Perumahan dan Kesenian
	610,000.00

	Belia dan Sukan, Pembangunan Wanita, Keluarga & Komuniti
	5,000,000.00

	JUMLAH
	17,541,890.00




Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
53.
Apakah rancangan Kerajaan Negeri Pulau Pinang bagi terus memerangi propaganda negatif yang sering dilakukan oleh pihak-pihak tertentu.

 

Y.A.B. Ketua Menteri:

53.
Kerajaan Negeri Pulau Pinang telah menubuhkan Bahagian Komunikasi yang diterajui oleh seorang Pengarah Komunikasi dan dibantu oleh Pegawai Penerangan dan pegawai lain.  Pegawai-Pegawai Penerangan dan Pegawai-Pegawai Penyelaras di peringkat KADUN di bawah Jabatan Penerangan, Pejabat Ketua Menteri sejak April 2010. Bahagian Komunikasi akan sentiasa memantau propaganda negatif yang disebarkan oleh pihak-pihak yang tidak bertanggungjawab serta membetulkan fitnah dengan kadar paling segera. 

Pada masa yang sama, beratus-ratus ribu risalah telah dicetak dari semasa ke semasa untuk diedarkan ke setiap pelosok negeri Pulau Pinang supaya pemikiran rakyat jelata tidak terpesong atau diracuni oleh anasir-anasir yang jahat lagi tidak beretika serta asyik menyebarkan fitnah dan tohmahan yang tidak berasas terhadap Kerajaan Negeri Pakatan Rakyat. Suara CAT yang merupakan organ rasmi Kerajaan Negeri juga akan dicetak setiap bulan untuk menyampaikan mesej yang betul dan tepat kepada rakyat Negeri Pulau Pinang.

Ahli Kawasan Datok Keramat  (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri:
54.
Apakah status tapak warisan dunia Goerge Town masih kekal di peringkat ini,  dan apakah langkah-langkah yang telah dan ataupun sedang dan ataupun akan diambil oleh Kerajaan Negeri untuk mengatasi isu ketinggian beberapa bangunan yang diluluskan pelannya oleh Kerajaan Negeri yang dahulu, walhal mengetahui ada had ketinggian bangunan di kawasan tapak warisan tersebut? Sila beri butiran bangunan yang berkenaan dan langkah yang diambil berkenaan setiap satunya. 

   

Y.A.B. Ketua Menteri:

54.
Status Tapak Warisan Dunia UNESCO George Town masih kekal pada peringkat ini.  Pihak Kerajaan Malaysia (State Party)  mengambil langkah-langkah bagi memastikan had ketinggian bangunan baru di dalam tapak warisan tidak melebihi ketinggian yang dinyatakan dalam ‘Peraturan Untuk Kawasan Pemuliharaan dan Bangunan Warisan’ yang dikemukakan bersama Dossier pencalonan Tapak Warisan Dunia George Town.  Isu berkaitan ketinggian 4 projek dalam tapak warisan yang telah dibangkitkan melibatkan projek berikut:


(a)
cadangan 12 tingkat hotel di Pengkalan Weld untuk Tetuan Boustead Holdings Bhd;


(b)
cadangan 13 tingkat pemajuan hotel, pangsapuri dan 
pejabat di Pengkalan Weld untuk Tetuan Asian Global Business Sdn.  Bhd.;


(c)
cadangan 17 tingkat hotel di Lebuh Farquhar untuk Tetuan E&O Sdn. Bhd.; dan 


(d)
cadangan 23 tingkat hotel di Jalan Sultan Ahmad Shah 
untuk Bintang Holdings Sdn. Bhd.


Keempat-empat projek di atas telah dibincangkan di World Heritage Committee di Sepanyol pada bulan 2009 dan pihak UNESCO memutuskan projek (a) & (b) di atas yang terletak di kawasan teras (core) hendaklah tidak melebihi ketinggian 18 meter manakala bagi projek (c) & (d) di atas yang terletak di kawasan penampan (buffer) boleh diteruskan dengan syarat. Bagi projek (a) & (b) di atas,  pelan dipinda oleh pihak pemohon bagi mematuhi keputusan tersebut.


Pihak Kerajaan Negeri telah memaklumkan kepada pihak UNESCO bahawa semua pelan bangunan ini diluluskan baik mengikut garis panduan yang ditetapkan oleh Kerajaan Negeri lepas mahu pun oleh Kerajaan Negeri lepas sendiri mengikut budi bicara mereka sungguh pun Kerajaan Negeri lepas telah memberikan jaminan kepada UNESCO akan menghadkan ketinggian kepada 18 meter.  Kegagalan Kerajaan Negeri  lepas mengotai janjinya kepada UNESCO tidak diketahui oleh kerajaan baru yang tidak dimaklumkan langsung oleh Kerajaan Negeri yang lepas yang berdegil enggan bekerjasama dengan Kerajaan Negeri baru untuk memelihara dan melindungi warisan.  Hanya bila UNESCO memaklumkan Kerajaan Negeri baru tentang janji ini,  barulah Kerajaan Negeri Pakatan Rakyat mengambil langkah-langkah yang sepatutnya diambil untuk menunaikan janji menghadkan ketinggian bangunan ke had 18 meter.


Kerajaan Malaysia juga dikehendaki menyediakan Pelan Pengurusan Pemuliharaan dan Rancangan Kawasan Khas (RKK) untuk memastikan kemapanan pengurusan kawasan warisan. RKK adalah berperanan sebagai mekanisme perundangan, termasuk aspek kawalan perancangan dan pelaksanaan yang membantu melindungi Tapak Warisan Dunia George Town.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
55.
Minta jelaskan jumlah orang asing yang berstatus “orang pelarian” yang menetap di Negeri Pulau Pinang mengikut warga negara dan agama masing-masing.

 

Y.A.B. Ketua Menteri:

55. Untuk maklumat Yang Berhormat, Jabatan Imigresen Malaysia telah memaklumkan bahawa pihaknya tidak mempunyai maklumat mengenai status "orang pelarian" yang menetap di Negeri Pulau Pinang. Sebaliknya maklumat tersebut adalah terletak di bawah pemantauan dan pengawasan pihak United Nations High Commissioner For Refugees (UNHCR). 

Ahli Kawasan Bagan Dalam (Y.B. Tuan Tanasekharan A/L Autherapady) bertanya kepada Y.A.B. Ketua Menteri:
56.
Apakah langkah-langkah yang telah diambil dan dicadangkan oleh kerajaan untuk menjadikan Negeri Pulau Pinang greener dan cleaner?

 
Y.A.B. Ketua Menteri:

56.
Kerajaan Negeri telah mengambil pelbagai langkah semenjak Inisiatif ‘Cleaner, Greener Penang’ dilancarkan oleh Y.A.B. Ketua Menteri Pulau Pinang pada 22.5.2010 di kawasan Terusan Prangin.

Bagi merealisasikan inisiatif ini, langkah-langkah yang telah diambil oleh Kerajaan Negeri melalui Majlis Perbandaran Pulau Pinang (MPPP) adalah seperti berikut:-

(a)
Menjalankan program inisiatif ‘Cleaner, Greener Penang’ di Taman Perbandaran pada 13.6.2010 dengan tema ‘Kitar Semula dan ’A Day With Nature’.  Program ini merangkumi aktiviti kitar semula dan ‘Nature Walk’.  Seramai 350 orang awam serta 100 murid-murid sekolah telah mengambil bahagian dalam acara ‘Nature Walk’ yang dianjurkan oleh ‘The Star’ dan ‘Malaysia Nature Society’.

(b)
Program gotong-royong/pameran di Terusan Prangin.

(c)
Kitar Semula.

(d)
Program Komuniti Bersama Penduduk di bawah LA 21.

(e)
Kawalan Denggi.

(f)
Ceramah dan pameran kitar semula, pengurangan penggunaan beg plastik di sekolah-sekolah.

(g)
Program EM-Mudball.

(h)
Program Pengurangan Penggunaan Plastik.

(i)
Menghasilkan ‘Compost’ cara Takura.

(j)
Pameran Pencemaran Alam Sekitar.

(k)
Nokia – Mengumpul bateri telefon bimbit terpakai untuk kitar semula.

(l)
Program ‘PC Recycling’.

(m)
Pertandingan mereka bentuk ‘Design Sunshine Goes Green Eco Bag’.

(n)
Program Ops Sinar – Ianya adalah pembersihan yang dijalankan pada setiap hari Jumaat dan telah diperluaskan 3 kali seminggu.

(o)
Program Ops Combi – Pembersihan yang dijalankan setiap hari.

(p)
Ops ‘Pickers’ – Dijalankan setiap hari di kawasan pelancongan seperti Batu Feringgi, Persiaran Gurney, Padang Kota Lama, Promenade Sungai Pinang dan Pantai Queensbay.

(q)
Gotong-royong - 96  kawasan.

(r)
Program Penanaman pokok.

(s)
Anugerah Sekolah Hijau 2010 Peringkat Pulau, Pulau Pinang.

Kerajaan Negeri juga melalui Majlis Perbandaran Seberang Perai (MPSP) memastikan semua pembangunan baru, sama ada industri, komersial atau perumahan mengemukakan Pelan Landskap untuk kelulusan dalam melaksanakan kerja-kerja pengindahan dan landskap ke arah mencapai “Green Penang”.  Di samping itu, MPSP akan memastikan aktiviti penanaman pokok secara berterusan melalui syarat-syarat penanaman pokok-pokok teduhan di kawasan perumahan, perindustrian, jalan-jalan utama, kawasan lapang, taman awam dan sebagainya. Langkah-langkah lain yang diambil adalah seperti berikut:

(i)
Kempen Pengurangan Penggunaan Plastik pada 3 Julai 2010.

(ii)
Operasi Pembersihan pada 25 Ogos 2010.

(iii)
Kempen Pembersihan Pantai pada 25 September 2010.

(iv)
Aktiviti gotong-royong sebanyak 186 kali sehingga September 2010.

(v)
Kempen Penanaman Pokok 26 September 2010.

(vi
Hari Tanpa Plastik (Isnin, Selasa, Rabu).

Penubuhan Jawatankuasa Bertindak Bersih Indah Daerah SPU / SPT / SPS melalui program Local Agenda (LA 21), aktiviti seperti kempen 3R, membuat cecair mikro-organisma tempatan berfaedah, membuat kompos sisa dapur dan mengumpul minyak masak terpakai dilaksanakan secara berterusan. Manakala ceramah, pameran dan edaran maklumat diadakan kepada sekolah-sekolah, termasuk penganjuran Anugerah Sekolah Hijau Tahun 2010.  Pusat-pusat sumber alam sekitar yang ditubuhkan juga menjalankan kempen dan melaksanakan program berkaitan alam sekitar.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri:
57.
Akibat dari pembatalan konsert Datuk Siti Nurhaliza anjuran Kerajaan Negeri, apakah kerugian yang ditanggung oleh Kerajaan Negeri? Dari manakah peruntukan awal Kerajaan Negeri untuk konsert ini?

 

Y.A.B. Ketua Menteri:

57.
Kos untuk mengadakan konsert Datuk Siti Nurhaliza yang dipersetujui oleh Kerajaan Negeri ialah RM120,000.00 dan bayaran sebanyak RM60,000.00 dibuat kepada Tetuan Siti Nurhaliza Productions (M) Sdn. Bhd., pada 6 September 2010.  Berikutan pembatalan konsert tersebut, Tetuan Siti Nurhaliza Productions (M) Sdn. Bhd., telah mengembalikan jumlah bayaran (RM60,000.00) pada 21 September 2010.  Kerugian yang dialami masih dalam perundingan dengan pihak wakil Datuk Siti Nurhaliza.

Peruntukan untuk mengadakan konsert Datuk Siti Nurhaliza adalah dipertanggungkan kepada butiran Kontingensi/Luar Jangka di bawah Perbelanjaan Mengurus Jabatan Kewangan Negeri kerana ia akan dibiayai menerusi derma dan tajaan pihak swasta.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
58.
Apakah perkembangan Projek Penang Free Wi-fi. Apakah sasaran hotspot 2010, dan adakah sasaran tercapai. Apakah sasaran tahun 2011.

 

Y.A.B. Ketua Menteri:

58.
Sehingga 27 Oktober 2010, sebanyak 575 hotspot telah disediakan.  Sasaran projek ini adalah penyediaan 750 hotspot pada penghujung Disember 2010 dan pihak Syarikat RedTone Telecomunications Sdn. Bhd. berkeyakinan untuk mencapai sasaran tersebut.  Tiada sebarang sasaran yang ditetapkan oleh pihak syarikat tersebut bagi tahun 2011 kerana projek ini akan tamat pada penghujung tahun 2010. 

Ahli Kawasan Jawi (Y.B. Tuan Tan Beng Huat) bertanya kepada Y.A.B. Ketua Menteri:
59.
Bilakah Pihak Berkuasa Tempatan (PBT) dapat membina sebuah Medan Selera bagi kegunaan para peniaga makanan tidak berlesen di tepi jalan dalam Taman Bukit Panchor bagi menyelesaikan aduan orang ramai kerana gangguan dan bahayanya lalu lintas? 

Y.A.B. Ketua Menteri:

59.
Majlis Perbandaran Seberang Perai (MPSP) tiada cadangan untuk membina Medan Selera baru di Taman Bukit Panchor. Walau bagaimanapun, MPSP mempunyai rancangan untuk menyusun semula penjaja-penjaja di dalam taman berkenaan supaya tidak menimbulkan gangguan dan bahaya lalu lintas.  Kedudukan penjaja akan dikumpulkan supaya lebih tersusun dan tidak berselerak. Selepas penyusunan semula dibuat, MPSP akan mengeluarkan permit sementara kepada semua penjaja yang sesuai.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:
60.
Banyak iklan papan tanda terdapat di premis perniagaan dan di atas tanah Kerajaan.

(a) Berapakah jumlah hasil/pendapatan iklan papan tanda yang berjaya dikutip oleh MPPP dan MPSP. 

(b) Nyatakan jumlah iklan papan tanda yang didirikan di atas tanah kerajaan dan berapakah pendapatan cukai hasil daripada tanah yang disewa berjaya dikutip oleh Kerajaan.

 

Y.A.B. Ketua Menteri:

60.
(a)
Setakat 13 Oktober 2010, di kawasan Majlis Perbandaran Pulau Pinang (MPPP) sebanyak 7,504 iklan papan tanda di premis perniagaan yang dilesenkan.  Hasil kutipan adalah sebanyak RM488,300.00 setahun. 

MPPP juga menyewakan tiang lampu untuk tujuan pemasangan kotak iklan berlampu di mana sebanyak 393 bilangan kotak iklan berlampu telah diluluskan dan RM33,880.00 sebulan (RM406,560 setahun) sewa telah dikutip.

Manakala di Majlis Perbandaran Seberang Perai (MPSP) pula jumlah lesen papan iklan yang berjaya dikutip sehingga 15 Oktober 2010 adalah sebanyak RM500,016.00. 

(b)
Penguatkuasaan terhadap papan iklan haram atas tanah PBT dan Kerajaan Negeri masih dilaksanakan oleh Pejabat Daerah, MPPP dan MPSP.  Memandangkan satu polisi baru sedang dirancang oleh Kerajaan Negeri yang untuk mengkaji semula mekanisme penyewaan tapak tanah kerajaan negeri maka tindakan penguatkuasaan diambil ke atas papan iklan yang didapati tidak selamat dan yang diterima aduan dari orang awam.  Kebanyakan papan iklan yang didirikan adalah diluluskan dari segi struktur bangunan dan lokasi, tetapi tidak memperbaharui permit lesen. 


Terdapat sebanyak 66 iklan papan tanda yang didirikan di atas tanah Kerajaan.   Hasil yang telah dikutip sejak tahun 2005 oleh Perbadanan SSI, Jabatan Kewangan dan PDC untuk papan iklan atas tanah Kerajaan Negeri ialah seperti berikut:-

	Tahun
	Jumlah Kutipan

(RM)

	2005
	230,300

	2006
	312,100

	2007
	266,000

	2008
	477,077

	2009
	528,646

	2010
	459,102


Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
61.
Selain daripada program penghargaan warga emas, adakah Kerajaan Negeri bersedia menghulurkan bantuan yang serupa kepada ibu tunggal dan anak yatim piatu?

 
Y.A.B. Ketua Menteri:

61.
Bantuan bulanan kepada ibu tunggal dan anak yatim piatu telah disalurkan oleh Jabatan Kebajikan Masyarakat (JKM) bagi membolehkan penerima bantuan menguruskan keperluan /urusan harian demi kelangsungan hidup agar tidak tercicir daripada arus pembangunan.

Program bantuan bulanan kepada ibu tunggal dan anak yatim piatu sentiasa dalam perhatian Kerajaan Negeri dan telah pun dilaksanakan. Tambahan kepada pelaksanaan yang sedia ada, pihak JKKK mengadakan lawatan untuk mengumpul maklumat supaya dapat mewujudkan dasar-dasar yang dapat memberikan lebih manfaat kepada golongan ini. 

Ahli Kawasan Sungai Bakap (Y.B. Tuan Maktar Bin Haji Shapee) bertanya kepada Y.A.B. Ketua Menteri:
62.
Sejauh manakah transformasi yang dilakukan oleh Majlis Perbandaran Seberang Perai (MPSP) memberi kesan terhadap perubahan dasar-dasar majlis serta kewangan negeri.

Y.A.B. Ketua Menteri:

62.
Untuk menjayakan Program Transformasi yang telah dilancarkan pada 1 Julai 2010,  Majlis Perbandaran Seberang Perai (MPSP) telah membuat perubahan kepada dasar-dasar berikut :

Dasar Pelesenan


Undang-Undang Kecil Penjaja, Undang-Undang Kecil Establishmen Makanan dan Undang-Undang Kecil Tred, Perniagaan dan Perindustrian diluluskan pada Mesyuarat  Majlis Penuh Bulan Februari 2010.

(i)
Dasar pelesenan diubah dengan membenarkan pengeluaran Lesen Sementara kepada peniaga kecil (penjaja) dan Lesen Premis Perniagaan.

(ii)
Membenarkan Lesen Peniaga Kecil (penjaja) dan Lesen Premis Perniagaan diperbaharui mengikut tarikh permohonan (seperti lesen memandu dan cukai jalan).

Dasar Kelulusan Pelan Bangunan

Dasar ini diluluskan dalam Mesyuarat Jawatankuasa Pentadbiran Dan Kewangan pada 8 April 2010 dan telah disahkan dalam Majlis Penuh pada 30 April 2010.

(i)
Proses kelulusan Pelan Tambahan dan Pindaan Kecil Rumah Kediaman di Taman Perumahan.   Kuasa meluluskan daripada Pengarah Bangunan dipinda kepada Arkitek atau Penolong Pegawai Seni bina Kanan Gred J36 ke atas.

(ii)
Proses kelulusan Pelan Pindaan dan Tambahan Rumah Kediaman.  Kuasa melulus daripada Yang Di-Pertua dipinda kepada Yang Di-Pertua atau Arkitek atau Penolong Pegawai Seni bina Kanan Gred J36 ke atas.

iii).
Proses Kelulusan Pelan Bangunan Rumah Kediaman (3 Unit Ke bawah).  Kuasa melulus daripada Yang DiPertua dipinda kepada Yang DiPertua atau Arkitek.

Dasar-dasar lain yang diperlukan untuk menjayakan program transformasi akan diperkenalkan apabila tiba masa yang sesuai. Pelaksanaan program transformasi yang dilancarkan pada 1 Julai 2010 dan pindaan kepada dasar-dasar yang dinyatakan di atas telah mempercepatkan pengeluaran lesen dan kelulusan pelan bangunan seperti yang ditunjukkan di bawah dan telah memperolehi tambahan kepada kewangan dengan kadar seperti berikut :- 

	Tarikh
	Prestasi Kutipan Lesen
	% Peningkatan 

	1/1/2009 - 30/9/2009
	RM5,375,092.00
	22 %

	1/1/2010 – 30/9/2010
	RM6,042,016.00
	



Ini bermakna daripada kutipan lesen telah meningkat 22%

	Tarikh
	Prestasi Bayaran Pelan Bangunan
	% Peningkatan

	1/1/2009 - 30/9/2009           
	RM1,978,726.00              
	23 %

	1/1/2010 - 30/9/2010     
	RM2,431,269.00             
	



Ini bermakna bagi bayaran pelan bangunan meningkat 23%

Ahli Kawasan Bayan Lepas (Y.B. Tuan Syed Amerruddin Bin Dato` Syed Ahmad) bertanya kepada Y.A.B. Ketua Menteri:
63.
(a)
Berapakah jumlah peruntukan pengurusan dan pembangunan yang telah disediakan kepada Penang Hill Cooperation (PHC)?

(b) Adakah pelaksanaan kerja-kerja kontrak oleh Penang Hill Cooperation (PHC) diberikan tender secara terbuka?

(c) Jika ya, di akhbar manakah dan bilakah tarikh ia diiklankan.  

 

Y.A.B. Ketua Menteri:

63.
(a)
Kerajaan Negeri telah memperuntukkan  RM2.5 juta sebagai perbelanjaan mengurus Perbadanan Bukit Bendera Pulau Pinang bagi tahun 2010.  Peruntukan ini akan disalurkan setelah Kumpulan wang Perbadanan Bukit Bendera ditubuhkan.  

(b) Bagi tahun 2010,  sehingga kini,  tiada kerja kontrak yang dijalankan oleh Perbadanan Bukit Bendera.  Manakala bagi tahun 2011, selaras dengan peruntukan pembangunan yang akan disediakan untuk membangun dan menaik taraf kemudahan-kemudahan di Bukit Bendera dan mengambil kira Perbadanan Bukit Bendera sebagai sebuah badan berkanun Kerajaan Negeri,  maka ketetapan Kerajaan Negeri dalam melaksanakan sistem ePerolehan secara tender terbuka akan digunakan.

(c) Bagi tahun 2010, setakat ini  tiada lagi  kerja-kerja kontrak dilaksanakan oleh Perbadanan Bukit Bendera Pulau Pinang.

Ahli Kawasan Sungai Acheh (Y.B. Dato' Mahmud Bin Zakaria) bertanya kepada Y.A.B. Ketua Menteri:
64.
Adakah pihak Kerajaan Negeri berhasrat untuk membelanjakan wang lebihan sebanyak RM77.34 juta untuk memperindah dan membaik pulih rumah atau flat kos murah dan sederhana di Negeri Pulau Pinang seperti yang dilakukan oleh Negeri Johor dan Melaka?

 

Y.A.B. Ketua Menteri:

64. Sememangnya Kerajaan Negeri telah pun memperkenalkan Dasar Menaik Taraf Rumah Awam Kerajaan dalam bajet tahun 2010 dengan menyediakan peruntukan sejumlah RM9.94 juta untuk memperbaiki dan menyediakan kemudahan yang lebih selesa kepada penghuni-penghuni rumah awam kerajaan. Sebagai permulaan, pada tahun semasa 2010, kerja-kerja menaik taraf yang dilaksanakan melibatkan pembaikan kerosakan lif  dan penggantian, membaiki kebocoran paip air, pendawaian semula elektrik, penggantian railing dan sebagainya demi memastikan keselamatan dan keselesaan penduduk. Dasar Menaik Taraf Rumah Awam Kerajaan memerlukan masa sekurang-kurangnya 5 tahun bagi melengkapkan kerja memperbaiki kemudahan keseluruhan projek-projek rumah awam kerajaan yang sebelum ini tidak pernah dilaksanakan secara menyeluruh.  Bagi tahun 2011 Kerajaan Negeri akan memperuntukkan sebanyak RM13.51 juta untuk tujuan menaik taraf rumah-rumah awam kerajaan. 


Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:

65.
Apakah langkah yang diambil oleh Kerajaan Negeri untuk menarik Universiti Antarabangsa yang unggul untuk menubuhkan cawangan di Hub Pendidikan Balik Pulau?

Y.A.B. Ketua Menteri:

65.
Kerajaan Negeri sedang giat menjalankan promosi bagi menarik minat universiti-universiti antarabangsa bagi menubuhkan kampus cawangan di Hub Pendidikan di kawasan Balik Pulau.  Perbincangan-perbincangan yang dijalankan sehingga kini masih lagi di peringkat awal dan tiada komitmen muktamad diperolehi daripada universiti-universiti terbabit.

Pada masa kini, laporan kajian yang memfokuskan kepada kesesuaian konsep penubuhan kampus cawangan universiti-universiti antarabangsa sedang disediakan bagi memastikan kursus-kursus yang ditawarkan kelak mampu menarik minat pelajar dan tenaga pengajar tempatan serta antarabangsa untuk datang dan menetap di Pulau Pinang sekali gus membantu usaha meningkatkan taraf pendidikan dan ekonomi Pulau Pinang.

Laporan kajian ini kelak akan menggariskan bidang-bidang pengajian yang harus diberi keutamaan oleh Kerajaan Negeri bagi menyeimbangkan rantaian pembekalan-permintaan (supply-demand chain) antara penghasilan graduan oleh universiti dan keperluan tenaga kerja oleh industri-industri yang wujud di Pulau Pinang.

Laporan ini kelak akan menjadi rujukan untuk menyenarai pendek universiti-universiti antarabangsa yang unggul serta bersesuaian dengan keperluan pasaran untuk menubuhkan kampus cawangan di Hub Pendidikan berdasarkan bidang-bidang pengajian yang ditawarkan.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri:
66.
Berapakah hasil yang diperolehi oleh Kerajaan Negeri (KN) dari sumber pengeluaran lesen pusat-pusat hiburan/pusat perjudian/rumah urut/premis penjualan arak/pusat maksiat dan lain-lain bagi tahun 2008 - 2010 dan tolong senaraikan secara terperinci jenis selain lesen-lesen lainnya dan sumber dan pecahan sumber pendapatan mengikut tajuk yang berkaitan.

 

Y.A.B. Ketua Menteri:

66.
(i)
Majlis Perbandaran Seberang Perai (MPSP) mengeluarkan dua jenis lesen yang berkaitan dengan aktiviti perniagaan yang disenaraikan.  


Lesen  Arak dikeluarkan oleh Kerajaan Negeri Pulau  Pinang. Berikut merupakan  jumlah  hasil  yang dikutip  oleh MPSP :

	Lesen/Tahun 
	2008

(RM)
	2009

(RM)
	2010

(RM)

	Lesen Arak
	 179,809.00
	248,542.00
	155,608.00

	Lesen Hiburan Awam
	385,745.00
	412,610.00
	249,408.00

	Lesen Premis Rumah Urut
	17,009.00
	27,157.00
	28,262.00

	Lesen Premis Rumah Judi
	15,846.00
	15,342.00
	16,202.00


Hanya terdapat dua (2) jenis hasil yang diperolehi oleh Kerajaan Negeri melalui Majlis Perbandaran Pulau Pinang (MPPP) iaitu dari pelesenan aktiviti hiburan awam di bawah Enakmen Hiburan & Tempat Hiburan Awam 1998 dan dari pelesenan liquor di bawah Akta Eksais 1976.

Hasil-hasil yang diperolehi oleh Kerajaan Negeri bagi tahun 2008, 2009 dan 2010 (setakat Ogos) adalah seperti di bawah:-

Kutipan Tahunan Lesen Hiburan Awam:


	Tahun
	Jumlah

(RM)

	2008
	RM548,554.00

	2009
	RM533,999.00

	2010 (Setakat Ogos)
	RM309,896.00




Kutipan Tahunan Lesen Liquor:

	Tahun
	Jumlah

(RM)

	2008

	RM463,462.00

	2009

	RM620,580.00

	2010  (Setakat Ogos)
	RM363,192.00



Bagi  lesen  premis  perjudian  dan  rumah  urut,  lesen-lesen  ini adalah dikeluarkan oleh Pihak Berkuasa Tempatan (MPPP) di bawah Undang-undang Kecil Tred,  Perniagaan & Perindustrian,  MPPP,  1991 dan Undang-undang Kecil Rumah Urut, MPPP 1980 masing-masingnya.    Hasil-hasil yang diperolehi adalah seperti berikut:-

Hasil yang diperolehi daripada Rumah Urut:


	Tahun
	Jumlah Fi Lesen

(RM)

	2008
	RM17,300.00

	2009
	RM18,500.00

	2010  (Setakat Ogos)
	RM17,200.00



Hasil yang diperolehi daripada Perjudian:


	Tahun
	Jumlah Fi Lesen

(RM)

	2008
	RM1,680.00

	2009
	RM480.00

	2010  (Setakat Ogos)
	RM480.00



Ahli Kawasan Bertam  (Y.B. Puan Hajah Zabariah Binti Wahab) bertanya kepada Y.A.B. Ketua Menteri: 
67.
(a)
Sila nyatakan bilangan penerima dan jenis bantuan daripada Jabatan Kebajikan Masyarakat mengikut pecahan kaum serta daerah sejak tiga tahun lalu. 

(b) Berapa banyakkah peruntukan daripada Kerajaan Negeri dan Kerajaan Pusat?


(c)
Berapa ramaikah penerima yang telah ditarik balik kelayakan menerima bantuan sejak tiga tahun lalu.  Apakah puncanya?

 

Y.A.B. Ketua Menteri:

67.
(a)
Bilangan penerima Bantuan Bulanan (Am) mengikut kaum dan daerah mulai tahun 2008 hingga Oktober 2010 adalah seperti berikut:


Tahun 2008

	Daerah
	Melayu
	Cina
	India
	Lain-lain
	Jumlah

	SPU
	325
	61
	115
	3
	504

	SPT
	278
	87
	99
	-
	464

	SPS
	130
	34
	94
	-
	258

	TL

	181
	256
	144
	-
	581

	BD

	227
	60
	25
	-
	312

	JUMLAH
	
	
	
	
	



Tahun 2009

	Daerah
	Melayu
	Cina
	India
	Lain-lain
	Jumlah

	SPU
	419
	139
	154
	3
	715

	SPT
	349
	147
	152
	1
	648

	SPS

	120
	56
	84
	-
	260

	TL
	264
	382
	193
	-
	839

	BD

	279
	107
	34
	-
	420

	JUMLAH
	
	
	
	
	



Sehingga Oktober 2010

	Daerah
	Melayu
	Cina
	India
	Lain-lain
	Jumlah

	SPU
	428
	135
	160
	-
	723

	SPT
	292
	130
	138
	-
	560

	SPS
	123
	60
	90
	-
	273

	TL
	313
	448
	222
	-
	983

	BD
	283
	116
	38
	-
	437

	JUMLAH
	
	
	
	
	



(b)
Jumlah peruntukan yang diterima daripada Kerajaan Negeri pada tahun 2009 adalah RM3.0 juta dan pada tahun 2010 adalah RM3.5 juta. Tiada maklumat dibekalkan berkenaan peruntukan daripada Kerajaan Pusat. 

(c) Jumlah penerima bantuan yang ditamatkan pada tahun 2008, 2009 dan sehingga September 2010 ialah 1042 kes.  Sebab-sebab bantuan kewangan ditamatkan adalah seperti berikut:

(i) Pendapatan isi rumah melebihi syarat kelayakan iaitu melebihi RM720.00 sebulan;

(ii)
Mempunyai ahli keluarga yang berkemampuan untuk menyara keperluan mereka; dan

(iii)
Berupaya bekerja dan tidak mengalami masalah kesihatan.

Ahli Kawasan Telok Bahang (Y.B. Dato' Seri Dr. Hilmi Bin Haji Yahaya) bertanya kepada Y.A.B. Ketua Menteri: 
68.
Negeri Pulau Pinang telah menjadi sebuah negeri industri sejak tahun 70-an. Salah satu infrastruktur penting ialah sistem telekomunikasi. Keadaan penerimaan handphone (reception) telah menjadi bertambah buruk sekarang ini. Sila nyatakan berapakah pencawang telekomunikasi telah diturunkan dan berapakah pencawang baru telah dipasang mengikut daerah? 

 

Y.A.B. Ketua Menteri:

68.
Kerajaan Negeri melalui Majlis Perbandaran Seberang Perai (MPSP) mendapati sehingga bulan September 2010,  sebanyak 11 unit pencawang / antena telah diturunkan.  Pecahan mengikut daerah-daerah adalah seperti berikut:-

	Daerah
	Bilangan

	SPU
	5

	SPT
	4

	SPS
	2


Manakala bilangan pencawang/antena baru yang dibina pada tahun 2010 adalah seperti berikut:
-


	Daerah
	SPU
	SPT
	SPS

	Menara / Pencawang
	0
	3
	0

	Antena
	8
	21
	2



Maklumat menara dan antena bagi kawasan Seberang Perai sehingga September 2010 adalah seperti di Lampiran A.


Mengikut rekod Majlis Perbandaran Pulau Pinang (MPPP) pula,  sebanyak 438 menara telekomunikasi (TELCO) dikenal pasti di kawasan Pulau (MPPP) dan daripada jumlah tersebut sebanyak 118 permohonan telah diluluskan sehingga bulan September 2010.  Tiada permohonan dikemukakan untuk yang lain-lain.


Sebanyak 4 menara TELCO (Daerah Barat Daya – 1 dan Daerah Timur Laut -3) dan 3 struktur atas bumbung (Daerah Timur Laut – 3) dibina tanpa kebenaran dan telah dirobohkan, satu menara TELCO dipindahkan atas bantahan orang ramai.


Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri: 

69.
Terdapat aduan terhadap rumah Kos Sederhana yang ditawarkan oleh Bahagian Perumahan berharga RM75,000 dijual pada harga RM130,000 dengan paksaan pengubahsuaian.

(a)
Bagaimanakah kerajaan menyelesaikan masalah ini?


(b)
Apakah tindakan yang boleh diambil oleh kerajaan terhadap pemaju yang tidak menghiraukan surat tawaran tersebut?

 

Y.A.B. Ketua Menteri:

69. Harga rumah Kos Sederhana Rendah adalah diputuskan oleh Jawatankuasa Pengurusan Konsep Baru Perumahan Peringkat Negeri (JPKBPPN). Aduan yang menyatakan harga rumah kos sederhana rendah RM75,000 dijual RM130,000 dengan paksaan pengubahsuaian adalah benar. Terdapat pemaju yang menaikkan harga rumah sewenang-wenangnya dengan memasukkan pakej pengubahsuaian rumah dan tapak letak kenderaan ke dalam harga rumah. 

(a)
Beberapa perjumpaan telah diadakan dengan pemaju terbabit bagi mendapatkan penjelasan serta memberikan amaran supaya jangan menaikkan harga rumah kos sederhana rendah sebagaimana yang telah ditetapkan oleh JPKBPPN. Namun tiada respon daripada pemaju berkenaan.

(b)
Aduan telah dikemukakan kepada Jabatan Perumahan Negara, Kementerian Perumahan dan Kerajaan Tempatan (KPKT) untuk mengambil tindakan sewajarnya terhadap pemaju terbabit.


Ahli Kawasan Bukit Tengah (Y.B. Tuan Ong Chin Wen) bertanya kepada Y.A.B. Ketua Menteri: 

70.
Berapakah keluarga di Negeri Pulau Pinang yang masih belum memiliki rumah? Apakah dasar dan rangka kerja yang telah dilaksanakan setakat ini bagi merealisasikan matlamat satu keluarga satu rumah?

 

Y.A.B. Ketua Menteri:

70.
Berdasarkan permohonan pembelian rumah kos rendah dan kos sederhana rendah serta permohonan untuk menyewa rumah sewa PPR yang berdaftar dengan Bahagian Perumahan,  Pejabat Setiausaha Kerajaan Negeri Pulau Pinang (PSUKPP), sebanyak 14,749 pemohon belum memiliki rumah di Pulau Pinang.

Antara langkah-langkah yang diambil untuk mencapai matlamat "Satu Keluarga Satu Rumah" adalah dengan mengawal dan menetapkan harga rumah kos rendah dan kos sederhana rendah melalui Jawatankuasa Pengurusan Konsep Baru Perumahan Peringkat Negeri (JPKBPPN).


Selain itu,  Bahagian Perumahan,  PSUKPP sentiasa memastikan pengagihan tawaran pembelian rumah hanya kepada yang layak,  iaitu yang menepati syarat-syarat yang ditetapkan, misalnya syarat pendapatan dan tidak memiliki rumah.


Di Daerah Timur Laut,  dasar perumahan Kerajaan Negeri adalah membina rumah-rumah kos sederhana rendah untuk golongan berpendapatan antara RM2,501.00 hingga RM3,500.00.


Selain itu,  Kerajaan Negeri juga mempraktikkan dasar perumahan mampu milik dengan mengenakan syarat penyediaan perumahan kos rendah dan kos sederhana rendah kepada para pemaju iaitu:-

(a)
Sumbangan kuota bagi pembinaan rumah kos rendah ditetapkan pada kadar minimum 30 peratus kepada pembangunan perumahan yang melebihi 150 unit bagi projek di luar kawasan pembangunan atau 100 unit bagi projek di dalam kawasan pembangunan;

(b)
Pemaju diberi pilihan melaksanakan 40 hingga 60 peratus rumah kos sederhana rendah menggantikan 30 peratus rumah kos rendah bagi Daerah Timur Laut dengan harga RM58,500.00 hingga RM75,000.00; dan

(c)
Bagi menggalakkan pembinaan rumah-rumah yang bersesuaian dengan keperluan dan kemampuan rakyat, insentif dan piawaian perancangan telah digariskan untuk pengurangan kos serta penggunaan tanah yang berkesan.  Antara insentif tersebut ialah ketumpatan unit dinaikkan  kepada maksimum 120 unit/ekar.  Ketumpatan ini termasuk unit-unit kedai yang hanya dibenarkan di tingkat bawah sahaja. 

Agensi-agensi Kerajaan Negeri akan terus memainkan peranan masing-masing dengan kerjasama pihak swasta.  Kerajaan Negeri juga berharap Kerajaan Persekutuan melalui Jabatan Perumahan Negara dan Syarikat Perumahan Negara Berhad akan terus membantu untuk menyediakan rumah mampu milik bagi memenuhi keperluan rakyat.

JAWAPAN BERTULIS KEPADA SOALAN-SOALAN BERTULIS
I.
Ahli Kawasan Seri Delima (Y.B. Tuan Sanisvara Nethaji Rayer A/L Rajaji) 
bertanya kepada Y.A.B. Ketua Menteri:

1.
Apakah tindakan yang diambil oleh Kerajaan Negeri untuk mengatasi dan 
membendung wabak Denggi yang semakin berleluasa?

Y.A.B. Ketua Menteri:
1.
Kerajaan Negeri sentiasa memberi perhatian serius terhadap penularan wabak demam denggi.  Bagi membendungnya, Kerajaan Negeri  dengan kerjasama Jabatan Kesihatan Negeri Pulau Pinang mengambil tindakan-tindakan berikut :

(i)
Meningkatkan kesedaran orang ramai mengenai bahaya penyakit demam 
denggi,  kaedah menghapuskan nyamuk Aedes dan pencegahan jangkitan 
melalui ceramah melalui media, promosi di pasar raya dan tempat-tempat 
tumpuan awam;

(ii)
Semua Pejabat Daerah dikehendaki mengaktifkan Jawatankuasa Wabak Denggi  bagi menyelaras penglibatan masyarakat dan pelbagai agensi dengan melaksanakan meningkatkan aktiviti penghapusan tempat-tempat pembiakan melalui gotong-royong di lokaliti-lokaliti kes dan wabak. Jawatankuasa ini bermesyuarat setiap minggu dan semua keputusan mesyuarat dilaksanakan bagi pencegahan.   Satu kursus COMBI (LOKALITI) telah dianjurkan oleh Pejabat EXCO MMK Kesihatan bersama Jabatan Kesihatan Negeri (JKN) pada 16 & 17 Oktober 2010  di Air Itam Team Building Centre kepada Pegawai Seranta dan Penyelaras KADUN;Sehingga  Oktober 2010, terdapat 26 lokaliti COMBI di Pulau Pinang dan lebih banyak akan ditubuhkan menjelang  akhir tahun;

(iii)
Dari 1 Januari sehingga 9 Oktober 2010, sejumlah 341,168 premis telah 
diperiksa dan  5,905 premis didapati  positif berpembiakan. Jadual 
pemeriksaan premis disiarkan di  akhbar-akhbar tempatan bagi memastikan 
penduduk-penduduk peka mengenai kehadiran pasukan kesihatan yang akan 
menjalankan pemeriksaan dan tindakan kompaun akan dikenakan, 
sekiranya anggota yang menjalankan pemeriksaan menemui pembiakan di 
premis berkenaan;

(iv)
Dari Januari sehingga 9 Oktober 2010,  sebanyak 1,230 kompaun dan sebanyak 554 notis amaran juga telah dikeluarkan.  Tindakan penutupan premis juga dijalankan terutamanya bagi tapak binaan yang didapati membiak nyamuk Aedes.  Dari Januari sehingga 9 Oktober 2010, sebanyak 15 tapak binaan dan 1 tapak semaian telah ditutup;

(v)
Aktiviti semburan kabus merupakan tindakan yang dijalankan dalam 
mengawal populasi  nyamuk aedes di kawasan kes dan kawasan yang 
dikesan 
mempunyai indeks Aedes yang tinggi. Dari Januari sehingga 9 Oktober 2010, 
sebanyak 852,204 premis telah disembur kabus; dan 

(vi)
Pihak Berkuasa Tempatan (PBT) bertindak dengan melakukan pembersihan 
kawasan pasar-pasar awam dan lokasi-lokasi penjaja termasuk Pihak  
Commission Of Building(COB) menyarankan semua Management 
Company (MC) dan Joint Management Body (JMB) mengambil langkah-
langkah 
efektif untuk membendung wabak denggi.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:

2.
Adakah Kerajaan Negeri Pulau Pinang mempunyai kawalan ke atas lesen judi seperti Magnum, Toto dan Damacai?

Y.A.B. Ketua Menteri:
2.
Lesen untuk aktiviti judi dikeluarkan oleh Kementerian Kewangan Malaysia.  Majlis Perbandaran Pulau Pinang (MPPP) dan Majlis Perbandaran Seberang Perai (MPSP) mengawal aktiviti premis lesen judi melalui lesen premis yang dikeluarkan kepada premis-premis perjudian dan disyaratkan supaya mematuhi syarat-syarat tambahan lesen judi daripada Kementerian Kewangan.  Selain itu, syarat Jabatan-Jabatan Teknikal Sehenti seperti Jabatan Bangunan, Jabatan Perancang Bandar, Jabatan Kejuruteraan dan Jabatan Bomba dan Penyelamat juga perlu dipatuhi oleh semua premis judi. Inspektorat dari Kementerian Kewangan Malaysia akan turun padang untuk menjalankan pemeriksaan tentang kesesuaian tempat yang dipohon contohnya seperti tempat perniagaan tidak terletak berdekatan dengan sekolah, tempat ibadat, berhampiran dengan kawasan perkampungan orang-orang Islam dan sebagainya.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:
3.
Adakah Kerajaan Negeri Pulau Pinang berhasrat meningkatkan lagi pembayaran 
RM100 kepada warga emas dalam program penghargaan warga emas tahun depan?

Y.A.B. Ketua Menteri:
3.
Kerajaan Negeri sentiasa mengambil berat tentang kebajikan semua golongan rakyat 
termasuk,   warga emas agar tidak tercicir dari arus pembangunan.  Kerajaan Negeri 
akan mempertimbangkan untuk menaikkan kadar sumbangan bayaran kepada 
warga 
emas tertakluk kepada kemampuan kewangan.

Ahli Kawasan Seri Delima (Y.B. Tuan Sanisvara Nethaji Rayer A/L Rajaji) bertanya kepada Y.A.B. Ketua Menteri:

4.
Sila berikan statistik dan bilangan pekerja-pekerja berbangsa India, Cina dan Melayu yang telah dilantik untuk menyandang jawatan dalam Kerajaan Negeri Pulau Pinang sejak Mac 2008.

Y.A.B. Ketua Menteri:
4.
Statistik dan bilangan anggota perkhidmatan awam lantikan tetap di bawah Kerajaan Negeri Pulau Pinang mengikut kaum adalah seperti di Lampiran A.

Pengambilan kakitangan kontrak pula, dibuat dari semasa ke semasa berdasarkan keperluan jabatan dan bergantung kepada peruntukan sedia ada. Sehingga kini, jumlah kakitangan kontrak yang terdiri daripada Kumpulan Pengurusan & Profesional, Sokongan 1 dan Sokongan 2 di semua jabatan negeri adalah sebanyak 224 orang.  Sila rujuk Lampiran B.

